
YFIRLÝSING 

 

Þetta plagg er gefið út sem tilraunaútgáfa skólaárið 2012-2013 í reynsluskyni sem rafskjal (pdf) og er dreift til 

grunnskóla í Hafnarfirði. Því er ætlað að vera til kynningar og yfirlesturs í því skyni að meta hvort það reynist 

heppilegt hjálpargagn fyrir stjórnendur skóla og leiðbeini vel við forvarnir (fræðslu, skipulag og vinnubrögð) í 

grunnskólastarfi og lagalega meðferð þeirra. Því er ætlað að vera skólastjórnendum til stuðnings um dagleg 

verkefni forvarna í skólastarfinu og stjórnsýslulega ábyrgð þeim tengdum. Þá má telja að plaggið feli í sér 

ábyrgð sérfræðiþjónustu sveitarfélags til að stuðla að markvissum forvörnum til velferðar nemenda í skólum 

sveitarfélags í samræmi við opinbert regluverk sem veiti nægilegar faglegar og stjórnsýslulegar leiðbeiningar til 

að skólar geti sinnt lagalegum verkefnum sínum á sviði forvarna. Í tilraunaútgáfu er ekki hægt að útiloka að 

villur séu í plagginu (af ýmsu tagi) og því ekki hægt að fullyrða að leiðbeiningar þess standist að öllu leyti, t.d. 

gagnvart því regluverki sem er í gildi. Hafa ber slíkt í huga þegar plaggið er lesið og allar ábendingar um villur 

eru því vel þegnar meðan plaggið er í tilraunaútgáfu. Tilraunaútgáfan er hugsuð til að fá frekari leiðbeiningar til 

að bæta útgáfuna og draga villur fram í dagsljósið. Því er gert er ráð fyrir að plaggið verði „í vinnslu“ til ársins 

2014 og þá verði plaggið búið að taka á sig „endanlega mynd“ þótt það eigi stöðugt að vera í endurskoðun, t.d. 

bara vegna regluverksrammans sem tekur stöðugt breytingum í lýðræðisþjóðfélagi. 

Forvarnarhugtök 

 

Forvarnir: Það eru forvarnir að koma í veg fyrir að einstaklingar skaðist eða harmist af 

tilvist sinni, ýmist af persónulegum ástæðum (t.d. ónógri geðvernd) eða af 

ytri aðstæðum (t.d. ofbeldi í skólaumhverfinu eða slys). Forvarnir í 

skólastarfi eru í eðli sínu stefnumótun, það er (a) undirbúningur ákvörðunar 

(b) til að móta stefnu sem (c) felur í sér ákveðið inntak og verður loks (d) að 

veruleika með verklegri framkvæmd. Forvarnir sveitarfélags byggja á 

aðalnámskrá grunnskóla um nauðsyn og inntak forvarna, m.a í sex 

grunnþáttum menntunar skv. aðalnámskrá skólastiganna þriggja. 

 

  Forvarnarverkefnið er fjórþætt: (a) fyrirbygging, að koma í veg fyrir vanda; 

(b) viðbrögð, að bregðast við þegar vandi kemur upp, (c) úrlausn, að ráða 

við vanda með einhvers konar lausn og (d) mat, að viðhafa umhugsun um 

fyrri framkvæmd til að læra að gera betur til framtíðar. Þessu forvarnarferli 

má lýsa sem samspili nokkurra þátta í eftirfarandi samhengi: 

  Forvarnarsvið→ forvarnarflokkur→ forvarnarferli→ forvarnaráætlun 
 

Forvarnarsvið: Forvarnarsvið eru grunnflokkun viðfangsefna forvarna. Hér er þeim skipt í 

þrennt, þ.e. einstaklingurinn sjálfur, félagslegt umhverfi hans og loks 

náttúru-/efnislegt umhverfi. Sjá nánar III.-hluta um frekari greiningu. 
 

Forvarnarflokkur: Forvarnarflokkur er afmörkun á viðfangsefni (fræðsla og viðbrögð) sem 

kallar á sérstakan forvarnarferil. Dæmi um forvarnarflokka eru forvarnir 

gegn einelti og forvarnir gegn kynferðislegu ofbeldi.  
 

Forvarnarferill: Forvarnarferill er útfærsla á fjórþættu hlutverki hvers forvarnarflokks, þ.e. 

fyrirbygging, viðbrögð, úrlausn og mat. Þannig er forvarnarferill kynferðis-

legs eineltis öðruvísi en forvarnarferill öryggismála svo dæmi sé tekið. 

Forvarnarferlar eru margir og eru nokkrir þeirra eru kynntir í þessari 

greinargerð.  
 

Forvarnaráætlun: Forvarnaráætlun er árleg áætlun sem hver skóli vinnur, starfar eftir og 

birtir í skólanámskrá. Forvarnaráætlun skal taka til allra forvarnarsviða og 

forvarnarflokka og er hugsuð til að forgangsraða forvarnarverkefnum eftir 

skólaárum í samræmi við aðstæður í hverjum skóla. Forvarnir í skólastarfi 

skulu vinnast í samhengi við grunnþætti menntunar sem birtist í (a) í 

menntastefnu skóla og (b) áherslu- og fræðsluþáttum sex grunnþátta 

menntunar í hverjum árgangi. Snið að forvarnaráætlun fyrir grunnskóla er 

að finna í greinargerðinni. 

Inngangur 

 

Forvarnir eru hluti skólastarfs. Þessi greinargerð er tilraun til að skilgreina starfsviðmið um 

forvarnir í grunnskólum Hafnarfjarðar til að veita grunnskólum faglegan stuðning við eigin 

forvarnir án þess að vera of stýrandi eða draga úr ábyrgð í einstaka skólum. Hver skóli á að 

geta valið sjálfur hugmyndafræði, leiðir og verklag við forvarnir, en slíkt skal þó alltaf vera 

gert á faglegum forsendum sem styðjast við fræði sem hafa fengið stuðning af rannsóknum. 

Sumir velja að fara eftir Olweusaráætlun gegn einelti en aðrir ekki en allir þurfa samt að sinna 

forvörnum eineltis. Forvarnir eru verkefni allra í skólakerfinu.  

 

Þessi tilraun til að skilgreina starfsviðmið um forvarnir er afrakstur vinnu í fagteymi 

grunnskóla innan sérfræðiþjónustu Skólaskrifstofunnar. Þótt þetta plagg sé tilraun til að 

nálgast forvarnir á nýjan, heildstæðan hátt þá hafa forvarnir verið stór hluti af daglegu 

skólastarfi. Það mun ekki breytast með þessum starfsviðmiðum. Þau eru tilraun til að nálgast 

forvarnir á heildrænan hátt og forðast handahófskennda nálgun að forvörnum og forvarnar-

kennslu í grunnskólum. Starfsviðmið um forvarnir eru liður í því að skilgreina betur gæði í 

þeim forvörnum sem skulu fara fram í opinberu skólastarfi, bæði inntak gæða og þá ferla í 

kringum forvarnir sem taldir eru stuðla frekar að gæðum en ekki. 

 

Þegar unnið er að forvörnum í skólastarfi er mikilvægt að þær styðjist sem mest við 

rannsóknir og byggi á grundvallandi, siðferðilegri hugmyndafræði, sem leiðbeini um 

vinnubrögð, ferla og inntak. Það á ekki síst við þegar ákveðið er að taka upp heildstæðar 

forvarnaraðferðir, til dæmis Olweusarverkefnið gegn einelti og SMT-skólafærni sem forvarnir 

í því að byggja upp góðan skólabrag og vinna gegn ofbeldi í skólastarfi. Þessi starfsviðmið 

eru tilraun til að setja þær forvarnir og aðrar í samhengi og innbyrðis tengsl. Þá ber að líta á 

það að forvarnir, í skilningi þessarar greinargerðar, eru þær sem stuðla að almennri vellíðan 

einstaklinga og félagslegu jafnrétti sem viðfangsefni skólastarfs 

A. Forvarnir sem hluti starfsviðmiða 

Skólastarfsviðmið eru nánari útfærsla á skólastefnu sveitarfélagsins. Þau eru leiðbeiningar um 

skipulag, stjórnun og framkvæmd skólastarfs í sveitarfélagi á grundvelli laga og reglna. 

Starfsviðmið eru því eins konar millistig milli skólastefnu sveitarfélags og starfsemi einstakra 

skólastofnana sveitarfélags (sjá skýringarmynd).  

 

Mynd 1: Starfsviðmið í samhengi skólastarfs grunnskóla 

Starfsviðmið gegna margvíslegum hlutverkum. Þau: 

 hjálpa til að afmarka og skilgreina viðfangsefni og verkefni í skólastarfi 

 leiðbeina um ferla og stuðning til fræðslu/kennslu og þjálfun í skólum 

 aðstoða við eftirlit og eftirfylgni verkefna í skólastarfi til að stuðla að gæðum. 

 

Í heildina eiga starfsviðmið, m.a. um forvarnir, að vera ákveðin leið eða aðferðafræði til 

leiðbeiningar, gæðastjórnunar og gæðaeftirlits í skólastarfi á grundvelli bestu fagþekkingar á 

hverjum tíma. Að því leyti eru starfsviðmið um forvarnir ákveðin tegund þekkingarstjórnunar 

í skólastarfi þar sem vinnubrögð, þekking og verkferlar eru sett í umbúðir starfsviðmiða. Í því 

felst ákveðin hugmyndafræði um hlutverk skólastarfs og samfélagsleg ábyrgð skólafólks á 

framkvæmd þess. Mikil ábyrgð er lögð á hendur starfsfólksins við framkvæmdina og 

mikilvægt að hún verði sem sýnilegust í skólastarfinu. Starfsviðmið gera ráð fyrir og ætlast til 

að fagfólkið í skólunum hafi sjálfræði og faglegt starfsumboð til starfa á grundvelli 

fagþekkingar sinnar. Starfsviðmið eru leiðbeining til frekari fagmennsku í skólastarfi. 

 

Stefna um forvarnir, gerð skólastarfsviðmiða, gengur út frá ákveðnum grunnforsendum eða 

vinnubrögðum sem kynna má sem þríþætt ferli: 

1. Skólaskrifstofan leggur til almenn skólastarfsviðmið á hverju forvarnarsviði– unnin í 

samráði við forvarnaraðila og skólasamfélagið sjálft. 

2. Starfsfólk Skólaskrifstofu/fræðslusviðs veitir stuðning við gerð forvarnaráætlunar 

sem hver skóli (endur)gerir á grundvelli starfsviðmiðanna.  

3. Hver skóli útfærir skólastarfsviðmið forvarna með gerð árlegrar forvarnaráætlunar 

og útfærir forvarnarferla og mótar forvarnarkennslu (skólanámskrá) við sínar 



STARFSVIÐMIÐ SÉRFRÆÐIÞJÓNUSTU: FORVARNIR Tilraunaútgáfa 2012-2013 

 

Fræðsluþjónusta Hafnarfjarðar | Skólaskrifstofa Hafnarfjarðar | Sérfræðiþjónusta grunnskóla Bls. 10 

 

sérstöku aðstæður og kynnir foreldrum árlega. Bent er á þann möguleika að skólar í 

Hafnarfirði hafi samvinnu um gerð forvarnarferla og læri þar hver af öðrum. 

 

Hver skóli útfærir fastar forvarnir í námskrár einstakra árganga. Forvarnir skulu vera hluti af 

kennslu í hverjum einasta árgangi. Nákvæmlega hvað (inntakið) og hvernig (vinnubrögðin) er 

sett í hendur starfsfólks hvers skóla undir stjórn skólastjórnenda í samspili við 

sérfræðiþjónustu sveitarfélagsins. Meginhugmyndin er að fastir forvarnarþættir í hverjum 

árgangi verði skilgreindir í skólanámskrá en tilfallandi forvarnarfræðsla geti ýmist verið skráð 

fyrirfram í námskrá eða ekki. Hér neðar er sýnd  sniðtafla sem er hugsuð til að skilgreina 

áherslur í forvarnarkennslu einstakra árganga.  

 

Tafla 1: Forvarnir í skólastarfi og skólanámskrám grunnskóla 

 Ofbeldisvarnir Lýðheilsa Geðvernd Vímuvarnir Öryggisvarnir 

1. árgangur xx 

xx 

xx 

xx 

xxx 

xxx 

xxx 

xxx 

xx 

xx 

xx 

xx 

x 

x 

x 

x 

x 

xxx 

xxx 

xxx 

xxx 

2. árgangur 

3. árgangur 

4. árgangur 

5. árgangur xxx 

xxx 

xxx 

xx 

xx 

xx 

xx 

xx 

xx 

x 

x 

x 

xx 

xx 

xx 

6. árgangur xx 

xx 7. árgangur 

8. árgangur x 

x 

x 

xxx 

xxx 

xxx 

xxx 

xxx 

xxx 

x 

x 

x 

9. árgangur 

10. árgangur 

Skýringar: x=minnst áhersla, xx=meiri áhersla, xxx=mest áhersla 

 

Taflan leggur ákveðnar meginlínur um forvarnir í skólastarfi sem hver skóli útfærir frekar. Í 

byrjun grunnskólans sé mest áhersla á lýðheilsu og öryggi í skólum en minna á geðvernd, 

vímuvarnir og ofbeldisvarnir. Við miðbik grunnskólans sé mest áhersla á ofbeldisvarnir og í 

vaxandi mæli á vímuvarnir en áherslan minnkar á lýðheilsu og öryggismál. Við lok 

grunnskólans færist áherslan á vímuvarnir og geðvernd en minni áhersla er á lýðheilsu og 

öryggisvarnir.  

 

B. Forvarnir í samhengi aðalnámskrár og skólastefnu  

Forvarnir fá ítarlegra og miðlægara hlutverk í lögum um grunnskóla (2008) og Aðalnámskrá 

grunnskóla – almennur hluti  (2011) en áður hefur verið. Heilbrigði og velferð einstaklinga er 

skilgreind sem einn af sex grunnþáttum menntunar. Þessir sex grunnþættir menntunar eru (sjá 

nánar Aðalnámskrá grunnskóla – almennur hluti (2011, bls. 25-27) sem einnig hafa fengið 

sérstaka umfjöllun í sér ritum um hvern grunnþátt: 

1. Heilbrigði og velferð. 

2. Jafnrétti. 

3. Lýðræði og mannréttindi. 

4. Læsi. 

5. Sjálfbærni. 

6. Sköpun. 

Grunnþættir menntunar skulu vera leiðarljós við námskrágerð og fléttast eða hríslast inn í allt 

skólastarf. Allir grunnþættirnir eiga tengsl við forvarnir, þótt mismikil séu þau kannski. 

http://brunnur.stjr.is/mrn/utgafuskra/utgafa.nsf/xsp/.ibmmodres/domino/OpenAttachment/mrn/utgafuskra/utgafa.nsf/9A2A81B182EE8A2E00257A990034AB14/Attachment/grunnthaettir_lydr_mannrett.pdf
http://brunnur.stjr.is/mrn/utgafuskra/utgafa.nsf/xsp/.ibmmodres/domino/OpenAttachment/mrn/utgafuskra/utgafa.nsf/3380A89D96F9339C00257A99002FFB8E/Attachment/grunnth_laesi.pdf
http://brunnur.stjr.is/mrn/utgafuskra/utgafa.nsf/xsp/.ibmmodres/domino/OpenAttachment/mrn/utgafuskra/utgafa.nsf/1FBBE993F8768AB800257A990030CE73/Attachment/grunnthaettir_skopun.pdf

Grunnþættirnir sýna þá fram á tengsl námsgreinakennslu og kennslu í forvörnum í 

skólakerfinu. Sem forvarnarstarf skal skólastarf grunnskóla stuðla að andlegri, félagslegri og 

líkamlegri vellíðan og velferð nemenda í skólastarfi þar sem tekið skuli mið af þörfum 

einstaklinga í nánu samspili við umhverfið, s.s. heilsugæslu, félagsþjónustu og foreldra. 

Mikilvægt er að skólar skipuleggi forvarnastarf, kennslu, ráðgjöf og aðra fræðslu, á virkan 

hátt líkt og aðalnámskrá grunnskóla gerir ráð fyrir og leiðbeiningarhefti ráðuneytisins þar um. 

 Aðalnámskrá grunnskóla – almennur hluti (2011). 

 

C. Nauðsyn forvarna og starfsviðmiða á því sviði 

Námsgreinar í grunnskóla eru vel skilgreindar en hvergi í íslensku samfélagi er til 

heildarstefna um forvarnir þó ýmsar stofnanir og félagasamtök vinni að forvörnum á 

afmörkuðuðum sviðum. Þess vegna er þörf á ítarlegri útfærslu sveitarfélagsins á forvörnum í 

skólastarfi. Í skólastarfi verður að vera hægt að bregðast við margvíslegum aðstæðum í lífi 

nemenda og starfsfólks þar sem heildarsýn á nemanda og umhverfi hans er í brennidepli. Til 

þess að mæta slíkri þörf er forvarnarverkefnið skilgreint á samhæfðan hátt með því að greina 

allar forvarnir í fjórþætt ferli; fyrirbygging, viðbrögð, úrlausn og mat. Fast, skilgreint 

forvarnarferli skapar undirstöðu við gerð starfsviðmiða. Þetta forvarnarverkefni er hér sýnt í 

einfaldri mynd. 

 

Mynd 2: Fjórþætt forvarnarverkefni 

 
 

Í meginatriðum má horfa á forvarnir sem fjórþætt ferli: (a) FYRIRBYGGING Að koma í veg 

fyrir vanda  með því að hafa stefnu, fræðslu, verklag og starfshætti til þess. (b) VIÐBRÖGÐ: 

Að bregðast við vanda, að vinna á vandanum. (c) ÚRLAUSN: Að bregðast við vanda með 

fullnægjandi úrlausn og minnka þann skaða sem hann veldur einstaklingum og hópum. (d) 

MAT: (i) Mat á því hvernig til tókst með forvarnarfræðslu og hættumat og (ii) mat á hvernig 

til tókst þegar vandi steðjaði að (hvernig tókst að leysa hann) svo hægt sé að læra af 

reynslunni fyrir áframhaldið. Starfsviðmið um forvarnir eru unnar á þessum grundvelli. 

 

 

D. Hlutverk sérfræðiþjónustu sveitarfélags í forvörnum 

Í Reglugerð um um sérfræðiþjónustu sveitarfélaga við leik- og grunnskóla og 

nemendaverndarráð í grunnskólum (nr. 584/2010) segir að sérfræðiþjónustan skuli „leggja 

áherslu á: (a) forvarnarstarf til að stuðla markvisst að velferð nemenda“ (3. grein).  

http://brunnur.stjr.is/mrn/utgafuskra/utgafa.nsf/xsp/.ibmmodres/domino/OpenAttachment/mrn/utgafuskra/utgafa.nsf/47E0CDCA01EB8B77002579CD005A2D2B/Attachment/adalnskr_grsk_alm_2012.pdf

Samkvæmt því hvílir ábyrgð á sérfræðiþjónustu sveitarfélags í skólamálum að sinna 

málefnum forvarna í skólastarfi og vinna að velferð nemenda, væntanlega í samvinnu við 

skóla.  Í Hafnarfirði hefur Skólaskrifstofa Hafnarfjarðar yfirumsjón með sérfræðiþjónustunni. 

Þar eru verkefni forvarna á forræði fagteymis grunnskóla. Hlutverk fagteymis grunnskóla er 

því að leggja fram starfsviðmið á sviði forvarna. Starfsfólk grunnskóla ber þó áfram að mestu 

ábyrgð á framkvæmd forvarnarnna samkvæmt lögum og aðalnámskrá grunnskóla. Markmið 

fagteymis er að samhæfa vinnubrögð (stuðningur, eftirfylgni og eftirlit) og bjargir (tíma, 

mannauð, fjármagn) sem auðveldar skólum að framfylgja heildstæðri stefnu sveitarfélagsins 

um forvarnir – gerð starfsviðmiða. Allir grunnskólanemendur í bænum fái þannig 

forvarnarfræðslu.  

 

 

E. Forvarnaráætlun og snið forvarnaráætlunar 

Aðalnámskrá grunnskóla-almennur hluti leggur áherslu á mikilvægi forvarna í daglegu 

skólastarfi og boðar að skólar skuli vinna forvarnaráætlun. 

7.8 Forvarnir 

Grunnskólinn skal vinna markvisst að forvörnum og heilsueflingu þar sem hugað er að andlegri, 

líkamlegri og félagslegri vellíðan nemenda skólans. Lögð skal áhersla á almennar forvarnir, s.s. gagnvart 

tóbaki, áfengi, öðrum vímuefnum og annars konar fíkn, t.d. net- og spilafíkn. Mikilvægt er að allir 

grunnskólar komi sér upp forvarnaráætlun sem birt er í skólanámskrá. Í forvarnaráætlun skal m.a. vera 

áætlun skólans í fíknivörnum og áfengis- og tóbaksvörnum, áætlun gegn einelti og öðru ofbeldi, áætlun í 

öryggismálum og slysavörnum og stefna í agastjórnun. Einnig skal koma fram með hvaða hætti 

skólasamfélagið hyggst bregðast við ef mál koma upp. Kynna skal forvarnaráætlun skólans öllum aðilum 

skólasamfélagsins, starfsfólki skóla, foreldrum og nemendum og birta í skólanámskrá. (Aðalnámskrá 

grunnskóla-almennur hluti, 2011, bls. 32.) 

Skólastefna Hafnarfjarðar leggur áherslu á mikilvægi forvarna í leiðarljósum skólastefnunnar: 

Lögð sé áhersla á heilsusamlegt líferni, forvarnir og umhverfismennt. (Skólastefna 

Hafnarfjarðar, 2009, bls. 7). Jafnframt er sérstakur kafli í skólastefnunni helgaður 

mannréttindum, jafnrétti og lýðræði (kafli 1.13, bls. 21). Þá eru tilgreind afmörkuð 

forvarnarverkefni sem skuli leggja áherslu á í skólastarfinu í Hafnarfirði: 

 Liður 1.4.6. Unnið verði að góðu samráði við íþrótta- og tómstundafélög og listaskóla 

um verkefni sem efla þroska barna og unglinga, sérstaklega í tengslum við 

heilsdagsskóla, valgreinar, forvarnir og sérstök verkefni. 

 Liður 1.8.2. Rækta ber jákvæð viðhorf meðal nemenda sem styðja við heilbrigða 

lífshætti. 

 Liður 1.8.7. Forvarnarstarf verði eflt og haft gott samstarf og samráð við foreldra og 

forvarnaraðila. 

 Liður 1.8.8. Skólar skilgreini og skjalfesti forvarnarstefnu sína. 

Til að samhæfa bjargir, auðvelda skólastjórnendum vinnuna og auka samhæfni á sveitar-

félagsvísu er lagt til sérstakt form fyrir skóla um forvarnaráætlunargerð. Miðað er við að 

útfyllt forvarnarform, þ.e. fullgerð áætlun eins skóla, sé þrjár síður að lágmarki (en fimm að 

hámarki) (sjá bls. 13 til 16). (Ekki er útlokað að skólar geti notað eigið form í staðinn ef þeir 

geta sýnt fram á að það henti skólastarfi betur um leið og það upplýsi sveitarfélag um 

framkvæmd forvarna á fullnægjandi hátt). 

 Skólastefna Hafnarfjarðar (2009). 

http://www.hafnarfjordur.is/media/skyrslur-og-utgafa/SkolastefnaHf2009utgafa.pdf

E.1. Snið forvarnaráætlunar fyrir skóla 

Unnin árlega (skólaárið), birt í starfsskýrslu skóla, kynnt á vef skóla og í starfsáætlun skóla og 

vísað á í skólanámskrá skólans. 

 

i. Grunnupplýsingar 

Skóli:  

Skólaár:  

Ábyrgðaraðili:  

Netfang:  

 

ii. Stefnumörkun/stefnumótun í forvörnum 

Löggjafinn og 

ráðuneyti: 

Lög-reglugerðir-reglur 

 

Áhersluþættir forvarna í stefnumörkun löggjafans (Alþingi) og framkvæmdavalds 

(ráðuneyti mennta- og menningarmála): 

 Að forvarnir séu hluti kjarna skólastarfs. 

 Að forvarnir eru hluti sex grunnþátta menntunar sem skuli móta allar náms-

greinar og daglega kennslu. 

 Að forvarnir miði að vellíðan nemenda og þróun lýðræðislegs samfélags. 

 Að sérfræðiþjónusta sveitarfélags sé virk í málefnum forvarna. 

 Að skólar móti sér stefnu í forvörnum og geri árlega forvarnaráætlun. 

 Að skólar vinni sérstaklega gegn ofbeldi og vímuefnanotkun. 

Skólastefna 

Hafnarfjarðar: 

 

 

Skólastefna Hafnarfjarðar gerir ráð fyrir: 

- Að forvarnir séu virkar í öllum skólum og meðal allra nemenda í öllum 

árgöngum. 

- Að unnið sé að margvíslegum forvarnarverkefnum  til að vinna gegn 

persónulegum harmi nemenda, s.s. gegn vímuefnanotkun og mannréttinda-

brotum. 

- Að jákvæðum forvörnum sé sinnt sem styrkja og efla nemendur. 

- Að forvarnir séu unnar á margvíslegum sviðum og sem heildtækast. 

Skólaskrifstofa 

Hafnarfjarðar: 

 

 

Stefnumörkun Skólaskrifstofu Hafnarfjarðar felur í sér: 

 Að útbúin séu starfsviðmið forvarna fyrir alla grunnskóla bæjarins. 

 Að gefa út gæðaviðmið um forvarnarferla í skólum. 

 Að forvarnir skólakerfisins séu samhæfðar með góðri nýtingu bjarga. 

 Að vinna að samráði við aðra forvarnaraðila. 

 Að veita ráðgjöf og stuðning. 

 Að hver skóli geri árlega forvarnaráætlun eftir forvarnarsniði sem 

Skólaskrifstofan leggur til (þetta plagg). 

Stefna skóla – sýn: 

Gildi, leiðarljós og 

megináherslur 

 

 

 

Gildi og sýn skólans til góðs skólabrags og forvarna: 

  

Leiðarljós forvarna í skólanum: 

  

Grunnþættir menntunar og megináherslur í forvarnarstarfi skólans: 

   

Stefna skóla – 

barnavernd: 

Meginþættir 

 

 

 

Barnaverndarstefna skóla: 

iii. Forvarnarferlar skólans – staða og framkvæmd 

Forvarnarferlar Ekki til  

í skóla 
Í vinnslu  

í skóla 
Til  

í skóla 

 Í endur-

skoðun 

1. Forvarnir til lýðheilsu     

1.1. Forvarnarferill til hollustu, heilbrigðis og 

hreyfingu. 

    

2. Forvarnir til vímuvarnar     

2.1. Forvarnarferill til vímuvarna. 

 

    

3. Forvarnir til geðverndar     

3.1. Forvarnarferill til sjálfverndar, sjálfsstjórnar og 

sjálfsstyrkingar. 

    

4. Forvarnir gegn ofbeldis      

4.1. Forvarnarferill gegn einelti. 

 

    

4.2. Forvarnarferill gegn kynferðislegu ofbeldi. 

 

    

4.3. Forvarnarferill gegn mismunun og fordómum. 

 

    

4.4. Forvarnarferill gegn vanrækslu. 

 

    

5. Forvarnir til öryggis      

5.1. Forvarnaferill öryggismála 

 

    

 

 

iv. Mat forvarnarverkefna á síðasta skólaári 

Hér eru kynntar niðurstöður um forvarnarverkefni síðasta árs, hvort þau voru unnin eða ekki. 

 

Forvarnarsvið Viðfangsefni til forvarna Unnið Óunnið 

DÆMI: Tekin upp kennsla í Vinum Zippýs á yngsta stigi x  

1. Forvarnir lýðheilsu: 

 

1.    

2. Forvarnir vímuvarna: 

 

1.    

3. Forvarnir geðverndar: 

 

2.    

3. Forvarnir ofbeldis: 

 

3.    

5. Forvarnir öryggi: 

 

4.    

v. Forvarnarverkefni sem stefnt er að á þessu skólaári 

Hér skal kynna einstök, afmörkuð forvarnarverkefni sem stefnt er að vinna þetta skólaár sem 

sérstök áhersla í forvörnum fyrir allan skólann eða stig (yngsta-, mið- og elsta stig) - það 

sem er venjubundið og fyrir einn árgang er þá kynnt í skólanámskrá viðkomandi árgangs: 

 

Forvarnarsvið Viðfangsefni til forvarna Ferlar Fræðsla Tími 

DÆMI Tekin upp kennsla í Vinir Zippýs á yngsta stigi  x vor 

1. Forvarnir lýðheilsu: 

 

1.     

2. Forvarnir vímuvarna: 

 

2.     

3. Forvarnir geðverndar: 

 

3.     

3. Forvarnir ofbeldis: 

 

4.     

5. Forvarnir öryggi: 

 

5.     

 

Nauðsynlegar skýringar við einstök forvarnarverkefni sem ráðast á í: 

  

I. hluti: Gátlistar til stjórnunar forvarna 
 

Þessi hluti starfsviðmiða um forvarnir er samantekt á II. hluta starfsviðmiðanna sem birtir 

starfsviðmið einstakra forvarnaferla í gát- eða verkefnalista fyrir skólastjórnendur. Þeir eru 

hugsaðir fyrir daglega notkun sem eins konar tékklistar til að nýta við daglega stjórnun og 

stefnumótun um forvarnir, tryggja að unnið sé eftirverklagi því sem forvarnarferill kynnir. 

Vilji skólastjórnandi fá frekari útskýringu á gátlista er frekari útlistun sótt í II. hluta sem 

leiðbeinir þá um frekara verklag, ferla, vinnubrögð og starfshætti. Gátlistarnir verða til eftir 

því sem gerð forvarnaferla miðar áfram. 

 

Gátlistarnir: 

4. Forvarnir gegn ofbeldi og til góðs skólabrags eru: 

1. Forvarnaferill eineltis. 

2. Forvarnaferill kynferðislegs ofbeldis. 

3. Forvarnaferill mismununar og fordóma. 

4. Forvarnaferill vanrækslu. 

Gátlisti til stjórnunar forvarna í skólastarfi grunnskóla 

 

4. Gátlisti um forvarnir ofbeldis til góðs skólabrags 

 

 

Staða 

Verkefni 

Ekki 

til/ógert 

Í  

vinnslu 

Gert –  

til staðar 

Í endur-

skoðun 

1. FYRIRBYGGING:     

1.a. Skólamenning/skólabragsstefna gegn ofbeldi     

1.b. Kynning skólareglna     

1.c. Fræðsla og þjálfun     

     

2. VIÐBRÖGÐ:     

2.a. Skráningarkerfi     

2.b. Tilkynningaferli agabrota.     

2.c. Rannsón agabrota.     

3. ÚRLAUSN:     

3.a. Ákvörðunarferli um agabrot     

3.b. Endurhæfingarferli agabrota.     

3.c. Brottrekstrarferli agabrota     

3.d. Lok agaferils     

4. MAT:     

4.a. Reglulegt endurmat     

4.b. Endurskoðun agaferlis     

 

 

Nánari útlistun á um góðan skólabrag og forvarnarferli gegn ofbeldi er að finna í kafla 4 hér 

aftar. 

Gátlisti til stjórnunar forvarna í skólastarfi grunnskóla 
 

4.1. Forvarnir gegn einelti 

 

Staða 

Verkefni 

Ekki ti Í  

vinnslu 

Gert –  

til staðar 

Í endur-

skoðun 

1. FYRIRBYGGING:     

1.a. Forvarnaráætlur/eineltisáætlun (stefna)     

1.b. Forvarnafræðsla eineltis     

1.c. Upplýsingamiðlun     

1.d. Símenntun starfsfólks     

2. VIÐBRÖGÐ:     

2.a. Tilkynning eineltis     

2.b. Rannsókn eineltistilkynningar     

2.c. Gagnaskráning eineltistilkynninga     

2.d. Niðurstaða eineltisrannsóknar kynnt     

3. ÚRLAUSN:     

3.a. Ferli um viðbrögð við einelti     

3.b. Úrlausn fyrir þolanda eineltis     

3.c. Vinna með geranda     

3.d. Varaleiðir í erfiðum málum     

4. MAT:     

4.a. Reglulegar mælingar á líðan nemenda     

4.b. Reglulegt (endur)mat á stöðu     

4.c. Endurskoðun eineltisvinnu og eineltisferla     

 

Nánari útlistun á forvarnarferli gegn einelti er að finna í kafla 4.1 hér aftar. 

Gátlisti til stjórnunar forvarna í skólastarfi grunnskóla 
 

4.2. Forvarnir gegn kynferðislegu ofbeldi 

 

Staða 

Verkefni 

Ekki 

til/ógert 

Í  

vinnslu 

Gert –  

til staðar 

Í endur-

skoðun 

1. FYRIRBYGGING:     

a. Forvarnarstefna gegn kynferðisofbeldi     

b. Ráðningarferli (skimun, skilmálar, eftirlit)     

c. Símenntun og þjálfun starfsfólks     

d. Menntun nemenda (skólanámskrá)     

2. VIÐBRÖGÐ:     

a. Móttaka tilkynninga um kynferðisofbeldi     

b. Skráning tilkynninga um kynferðisofbeldi     

c. Tilkynning til barnaverndaryfirvalda     

3. ÚRLAUSN:     

a. Stuðningur við þolanda.     

b. Aðgerðir gagnvart geranda     

4. MAT:     

Reglulegt mat á stöðu     

Regluleg endurskoðun á stefnu     

 

Nánari útlistun á forvarnarferli gegn kynferðislegu ofbeldi er að finna í kafla 4.2 hér aftar. 

 II. Starfsviðmið forvarna í grunnskólastarfi 
 

Inngangur 

Hér eru lögð fram starfsviðmið um forvarnir í skólakerfinu og kynntar mögulegar leiðir í 

útfærslu þeirra. Framsetningin tekur mið af fyrri afmörkun forvarna í þrjú forvarnarsvið, fimm 

forvarnarflokka innan þeirra og nokkurra forvarnarferla. 

 

Forvarnarsvið, forvarnarflokkar og forvarnarferlar: 

A. EINSTAKLINGUR: 

1. Forvarnir til lýðheilsu: 

i. Forvarnarferlar til hollustu, hreyfingar og heilbrigðis. 

2. Forvarnir til vímuvarna: 

i. Forvarnarferlar ávanaefnum og ólöglegum fíkniefnum. 

3. Forvarnir til geðverndar: 

i. Forvarnarferlar til sjálfsverndar, -stjórnar og –styrkingar. 

B. FÉLAGSLEGT UMHVERFI: 

4. Forvarnir gegn ofbeldi: Forvarnir til friðsemdar og virðingar - gegn ofbeldi. 

i. Forvarnarferlar gegn einelti. 

ii. Forvarnarferlar gegn kynferðilegu ofbeldi. 

iii. Forvarnarferlar gegn mismunun og fordómum. 

iv. Forvarnarferlar gegn vanrækslu. 

C. NÁTTÚRULEGT UMHVERFI: 

5. Forvarnir til öryggis:  

i. Forvarnarferlar öryggismála, faraldra og hamfara. 

Á grundvelli ofangreindar greiningar tekur nú við umfjöllun um hvert forvarnarsvið og 

forvarnarflokk innan þess þar sem forvarnarferlar eru greindir sem liður í starfsviðmiðum um 

viðeigandi forvarnir þar sem þessi mynd skýrir samhengið milli þessara þátta: 

 

Mynd 3: Fjórþætt forvarnarverkefni í fjórum lögum 

1. FORVARNIR TIL LÝÐHEILSU 
Forvarnir til heilsueflingar, hreyfingar og heilbrigðs lífernis. 

 

 

- Ólokið. 

2. FORVARNIR TIL VÍMUVARNA  
forvarnir tóbaks, ávanaefna og annarra ólöglegra fíkniefna. 

 

- Ólokið. 

3. FORVARNIR TIL GEÐVERNDAR  
Forvarnir sjálfsverndar, sjálfsstjórnar og sjálfsstyrkingar. 

 

- Ólokið. 

4. FORVARNIR GEGN OFBELDI 
Forvarnir gegn ofbeldi: einelti, kynferðislegt, mismunun og fordómar og vanræksla 

 

A. Þættir í forvörnum gegn ofbeldi í grunnskólastarfi 

i. Kynning 

Forvarnir sem miða að því að vinna gegn ofbeldi eru hér skilgreindar sem forvarnir um 

mannlega reisn og (sjálfs)virðingu sem eru andstæða ofbeldis. Forvarnir ofbeldis snúa að 

fræðslu með áherslu á hið jákvæða (frelsi, sjálfsákvörðunarrétt og virðingu) en taka á því 

þegar andstæða þess birtist, ofbeldi í öllum þess myndum. Ofbeldisforvarnir eru hinar 

eiginlegu félagslegu forvarnir sem hvert samfélag er skyldugt til að sinna gagnvart þegnum 

sínum, það er að vernda alla gegn ofbeldi sumra. Börn þurfa sérstaka vernd og stuðning enda 

berskjaldaðri gegn ofbeldi en aðrir samfélagsþegnar. Á grundvelli þess hljóta forvarnir 

ofbeldis að vera mikilvægur þáttur í skólastarfi grunnskóla. Það er undirstrikað í lögum um 

grunnskóla (2008) og breytingum sem voru gerðar á lögunum 2011 um skólabrag: 

 

30. grein Skólabragur. 

Öllum aðilum skólasamfélagsins ber að leggja sitt af mörkum til þess að stuðla að og viðhalda 

góðum starfsanda og jákvæðum skólabrag. 

Skólastjórum og kennurum ber að eiga samráð við foreldra um hegðun, líðan og samskipti barna 

þeirra. Foreldrum ber með sama hætti að eiga samráð við skólann um skólagöngu barna sinna. Sama á 

við um aðra forsjáraðila barna í viðkomandi skóla. Grunnskólar skulu hafa heildstæða stefnu um það 

hvernig fyrirbyggja eigi að líkamlegt, andlegt eða félagslegt ofbeldi eigi sér stað í skólastarfi. Skólar 

skulu einnig hafa áætlun um framkvæmd tilkynningarskyldu samkvæmt barnaverndarlögum, um 

hvernig brugðist er við tilvikum um einelti, annað ofbeldi og félagslega einangrun. Áætlun skal m.a. 

framfylgt með því að hver skóli setji sér skólareglur. Í skólareglum skal m.a. kveðið á um almenna 

umgengni, samskipti, stundvísi, ástundun náms og heilbrigðar lífsvenjur. Þá skal í skólareglum koma 

fram hvernig skólinn hyggst bregðast við brotum á þeim. 

Ráðherra er heimilt að mæla nánar fyrir um ábyrgð og skyldur aðila skólasamfélagsins í reglugerð 

sem sett er sameiginlega á grundvelli þessarar greinar og 14. gr. Þar skal m.a. mælt fyrir um 

starfrækslu fagráðs á vegum ráðuneytisins er verði ráðgefandi í eineltismálum. (Lög um grunnskóla 

2008, 30. gr. breyting 2011) 

 

Lögin leggja mikla ábyrgð á að starfsfólk skólakerfisins bregðist hart við ofbeldi, um 

mikilvægi þess að vernda nemendur gagnvart ofbeldi, að rannsóknarskylda er gagnvart 

ofbeldistilkynningum, að viðhafa skýr vinnuferli í ofbeldismálum og að brugðist sé við 

ofbeldi á lögmætan hátt. Á grundvelli þess eru hér sett viðmið um forvarnir ofbeldis, viðbrögð 

við því og hvernig réttur nemenda verði sem best tryggður, bæði sem ofbeldisþola og 

ofbeldisgerenda, í úrvinnslu ofbeldismála. 

 

Mikilvægt er í allri umræðu um ofbeldi að vinna gegn því að þolandi ofbeldis taki sér stöðu 

fórnarlambs eða krefjist sérstakra viðbragða. Í þessu sjónarmiði felst að líti þolandi á sig sem 

fórnarlamb við ofbeldisaðstæður sínar eigi hann rétt á harðari viðbrögðum við ofbeldi en ella 

væri viðhaft (þ.e. „hatursmorð“ er verra en „morð“). Í lýðræðislegu samfélagi er nauðsynlegt 

að leggja áherslu á þá ábyrgð þolanda í öllu ofbeldi að taka ábyrgð á lífi sínu sem er alltaf til 

staðar. Þannig getur einstaklingur upplifað sig sem „fórnarlamb aðstæðna“ þrátt fyrir að 

aðstæður sem leiddu til ofbeldis séu ekki lengur til staðar, ofbeldi hafi verið stöðvað. Það 

getur leitt til vanlíðunar í formi þunglyndis, kvíða, sjálfsásakana og komið í veg fyrir að fólk 

tekur næga ábyrgð á eigin líðan og lífi. Viðbrögð skólakerfisins eru forvarnir geðverndar 

(sjálfsvernd, sjálfsstjórn og sjálfsstyrking). Fari fórnarlambshugsun (meðvirkni er af sama 

anga) að stjórna lífi einstaklings hefur hann á vissan hátt glatað möguleikum sínum til 

sjálfsþroska, sjálfseflingar og mannlegrar reisnar þrátt fyrir að ofbeldi sé hætt eða hafi aldrei 

verið raunverulega til staðar.  

 

ii. Skilgreining á ofbeldi: 

Ofbeldi „er hvers kyns beiting valds einnar manneskju eða fleiri sem hindrar aðra(r) 

manneskju(r) í að framkvæma, hugsa eða hafa þær tilfinningar sem hún vill eða fá aðra til að 

gera eitthvað gegn vilja sínum.“ (Norska karlanefndin 1991; sótt á vef doktor.is.) Til 

hægðarauka má skipta ofbeldi í þrjá meginflokka, (a) líkamlegt, (b) félagslegt og (c) andlegt 

(innifelur í sér tilfinningalega, sál-hugræna þætti). Afmörkun ofbeldis í tegundir er 

menningarbundin að einhverju leyti og birtist í mismunandi orðræðu í samfélögum á hverjum 

tíma, orðræðu eins og „einelti“, „vanræksla barna“, „heimilisofbeldi“ og „kynferðisleg 

áreitni/misnotkun“ sem eru þá einhvers konar lýsing á beitingu ofbeldis við ákveðnar 

aðstæður sem krefjast áþekkra viðbragða. Þess utan getur ofbeldi ýmist beinst að 

einstaklingum (t.d. bekkjarfélögum í skóla, maka, vinnufélaga),  hópum (t.d. konum, börnum, 

fötluðum) og/eða verið menningarbundið í heilum samfélögum (t.d. sem ofbeldi gagnvart 

minnihlutahópum í ákveðnu samfélagi, s.s. trúarhópum, útlendingum, samkynhneigðum). 

Markmið ofbeldisforvarna í grunnskólastarfi er að vinna gegn því að ofbeldi beinist gegn 

ósjálfráða einstaklingum sem eru á margan hátt varnarlausir og þurfa að treysta á umönnun og 

jákvæð félagsleg tengsl. Nemendur í grunnskóla þurfa því sérstaklega að njóta forvarna 

ofbeldis í skólastarfi því skólakerfið er ábyrgt í því að vernda, styðja við og stuðla að þroska 

einstaklinga. Forvarnir ofbeldis eru liður í slíku samfélagslegu verkefni grunnskóla í 

lýðræðislegu samfélagi. 

 

Ný reglugerð, Reglugerð um ábyrgð og skyldur aðila skólasamfélagsins í grunnskólum (nr. 

1040/2011), veitir leiðbeiningar um framkvæmd agamála í grunnskólastarfi og viðbrögð við 

ofbeldi, m.a. einelti. Hún kveður á um skyldur og ábyrgð starfsfólks skóla, nemenda og 

foreldra til að skólastarf gangi eðlilega fyrir sig. Hún veitir margvíslegar leiðbeiningar um 

vinnubrögð skóla gagnvart ofbeldi í skólastarfi. 

 

Það verður þó ekki undanskilið að foreldrar bera ábyrgð á börnum sínum og hluti þeirrar 

ábyrgðar er að börn þeirra fylgi skólareglum og leiðbeiningum skóla sem stuðla að starfsemi í 

skóla sé án ofbeldis. Foreldrum ber einnig að upplýsa skóla um allt sem er skiptir máli 

varðandi börn sem sýna andfélagslega og/eða ofbeldisfulla hegðun. (Reglugerð 1040/2011, 5. 

grein.) 

 Reglugerð um ábyrgð og skyldur aðila skólasamfélagsins í grunnskólum (1040/2011). 

 

 

 

http://stjornartidindi.is/Advert.aspx?ID=ee3c91b7-164b-46ab-9e21-59e3fd3720c2

iii. Stefna um ofbeldisvarnir í grunnskólum Hafnarfjarðar 

1. Ofbeldi er ekki liðið í grunnskólum Hafnarfjarðar í hvaða mynd sem það birtist. Þegar 

metnar eru aðgerðir til að taka á ofbeldi nemenda er nauðsynlegt að huga vel að 

mannréttindum þeirra, s.s. almennan rétt til skólagöngu og barnavernd.  

a. Starfsfólki skóla er því óheimilt að eiga frumkvæði að líkamlegum átökum við 

nemendur og aðra starfsmenn. Þ.e. aðeins er viðurkennt að starfsmaður þurfi að 

bregðast við ofbeldi annarra með líkamlegum átökum sjálfum sér og/eða 

nemendum til varnar.  

b. Sé ofbeldisgerandi nemandi er beitt agaferli skólareglna og brottvikningu í 

samræmi við lög og reglur þar sem mikilvægt er að huga að því að hann axli 

ábyrgð á hegðun sinni og sé leiðbeint til betri vegar um leið og hann er verndaður 

og réttur hans til náms er virtur.  

c. Verði nemandi eða starfsmaður fyrir líkamsárás í skóla er kallaður til 

skólahjúkrunarfræðingur og/eða farið strax á heilsugæslustöð eða slysadeild til að 

meta áverka og fá áverkavottorð. Skólakerfið greiðir kostnað fyrir áverkavottorð. 

2. Brugðist er alvarlega við öllum tilkynningum um ofbeldi í skólum og þær rannsakaðar.  

a. Ofbeldisþoli hefur siðferðilegan rétt á stuðningi og ráðgjöf í kjölfar 

ofbeldisatburðar, í samráði við aðstandendur, þar sem skólinn leggur til þær 

bjargir sem hann hefur.  

b. Öryggi ofbeldisþola skal tryggt gagnvart ofbeldisgeranda í kjölfar 

ofbeldisatburðar, þ.e. hann skal njóta stuðnings og verndaðs umhverfis gagnvart 

geranda. 

3. Sérstök áhersla er á forvarnarfræðslu gegn ofbeldi alla grunnskólagönguna sökum þess 

hve lúmskt, yfirgripsmikið, dulið, alvarlegt og útbreitt það getur verið. 

4. Skólar skulu vísa þeim ofbeldismálum til sérfræðiþjónustu grunnskóla sem talið er  að 

leysist ekki nema með aðstoð utanaðkomandi aðila og ekki eru í kæruferli (lögregla, 

félagsmálayfirvöld).  

a. Allar brottvikningar nemenda úr skóla vegna ofbeldis, tímabundnar sem 

ótímabundnar, skulu tilkynntar sérfræðiþjónustu grunnskóla. 

5. Í ofbeldismálum er unnið eftir mismunandi vinnuferlum skv. eðli máls, s.s. gagnvart 

foreldrum, barnaverndaryfirvöldum, lögreglu og/eða fræðsluyfirvöldum. 

6. Skólar skulu setja sér skólareglur sem miða að skólabrag um ofbeldislausan skóla og 

skýra viðbrögð hans við ofbeldi sem og aðra nauðsynlega ferla sem snúa að forvörnum 

ofbeldis líkt og starfsviðmiðin kynna. 

7. Sérfræðiþjónusta grunnskóla á Skólaskrifstofunni veitir skólum ráðgjöf og stuðning í 

ofbeldismálum. 

 

B. Ferli skólabrags og skólareglna sem námsagaferli 

Skólastjórnendum ber að stuðla að jákvæðum skólabrag í hverjum skóla. Hlutverk skólans er 

að skapa náms- og starfsumhverfi sem viðhefur góðan starfsanda. Skólabragurinn nær  einnig 

til samskipta nemenda utan skólans sjálfs (s.s. rafræn samskipti, samskipti á skólalóð, í og úr 

skóla o.fl.) Um þetta er fjallað í breytingu á grunnskólalögum árið 2011 og einnig í almennum 

hluta aðalnámskrár þar sem segir: 

7.6 Skólabragur 

Nemendur þurfa að tileinka sér í daglegu lífi ýmsa þætti til þess að vera virkir þátttakendur í 

lýðræðisþjóðfélagi, þ. á m. samskiptahæfni, virðingu, umburðarlyndi og skilning á uppbyggingu 

lýðræðislegs þjóðfélags. Nemendur þurfa að læra að umgangast hver annan og allt starfsfólk skóla í sátt 

og samlyndi og taka ábyrgð á eigin framkomu og hegðun og virða skólareglur. Leggja þarf áherslu á 

námsaga og sjálfsaga nemenda Til þess að svo megi verða ber starfsfólki skóla í hvívetna að stuðla að 

góðum starfsanda og gagnkvæmri virðingu allra í skólanum í samstarfi við nemendur, foreldra og 

starfsfólk. Efla skal félagsfærni nemenda með því að skapa þeim tækifæri til virkrar þátttöku í skólastarfi. 

Jákvæður skólabragur er í eðli sínu forvarnarstarf og getur dregið úr neikvæðum samskiptum, s.s. einelti 

og öðru ofbeldi. Meðal grundvallarréttinda nemenda er að hafa vinnufrið í skólanum þannig að þeir geti 

náð sem bestum tökum á náminu og að kennslan nýtist þeim sem best. Því þarf að leggja áherslu á að 

skapa jákvæðan skólabrag í hverjum skóla og góðan vinnuanda í einstökum bekkjardeildum og 

námshópum. (Aðalnámskrá grunnskóla-almennur hluti, 2011, bls. 32.) 

 

Skólar þurfa leiðbeiningar og viðmið, verklagsreglur, til að takast á við ofbeldi í skólum. Það 

eru skólareglur með viðeigandi viðbrögðum við brotum á þeim. Skólareglur lúta stöðugt 

flóknara lagaumhverfi þar sem mikilvægt er að þær standist almenn viðmið laga og brjóti ekki  

mannréttindi þegnanna. Skólareglur eru í eðli sínu agaferill sem krefur starfsfólk og nemendur 

um að sýna sjálfsstjórn í samskiptum við umhverfi sitt og taka afleiðingum þess þegar það 

tekst ekki (brot á skólareglum leiða til viðurlaga). Í meginatriðum er það hlutverk viðurlaga að 

fá geranda til að láta af brotum sínum og taka upp betri siði en ekki að refsa í sjálfu sér. Þegar 

nemendur grunnskóla eru gerendur ofbeldis verður að taka inn í myndina að þeir eru sjálfir 

ósjálfráða og að mótast sem einstaklingar, þurfa vernd og stuðning en þurfa jafnframt aðhald, 

eftirlit og að taka afleiðingum gjörða sinna á sanngjarnan hátt. 

 

14. gr. 

Ábyrgð nemenda. 

   Nemendur bera ábyrgð á eigin námi og á framkomu sinni og samskiptum með hliðsjón 

af aldri og þroska. 

   Nemendum ber að hlíta fyrirmælum kennara og starfsfólks grunnskóla í öllu því sem skólann 

varðar, fara eftir skólareglum og fylgja almennum umgengnisreglum í samskiptum við 

starfsfólk og skólasystkin. 

   Ef hegðun nemanda reynist verulega áfátt ber kennara hans að leita orsaka þess og reyna 

að ráða á því bót, m.a. með viðtölum við nemandann sjálfan og foreldra hans. Verði samt 

ekki breyting á til batnaðar skal kennari leita aðstoðar skólastjóra og sérfróðra ráðgjafa skólans 

sem leita leiða til úrbóta, eftir atvikum að teknu tilliti til hlutverks barnaverndaryfirvalda. 

   Meðan mál skv. 3. mgr. er óútkljáð getur skólastjóri vísað nemanda úr skóla um stundarsakir 

eða ótímabundið, enda tilkynni hann foreldrum nemanda og skólanefnd tafarlaust þá 

ákvörðun. Um slíka ákvörðun gilda ákvæði stjórnsýslulaga. Skólanefnd er skylt innan hæfilegs 

tíma að tryggja nemanda, sem vikið hefur verið úr skóla, viðeigandi kennsluúrræði. 

   Ákvörðun skv. 4. mgr. er kæranleg eftir fyrirmælum 47. gr. Hafi sveitarfélag ekki séð 

nemanda fyrir kennslu getur ráðuneytið í úrskurði sínum lagt fyrir sveitarfélag að tryggja 

nemanda nánar tiltekin kennsluúrræði innan tilskilins tíma. 

  Ráðherra mælir nánar fyrir um framkvæmd þessarar greinar í reglugerð. 

 

Nemendum bera ábyrgð á eigin námi og framkomu í skólanum og það er skólans að setja 

þeim sanngjarnar og eðlilegar reglur til að nemendur lúti námsaga. Þetta skipulag lýsir sér í 

eftirfarandi ferli: 

Mynd 4: Ferli skólareglna og námsagi 

 
 

 

Til frekari skýringar á skólareglum, skólabrag og agaferli við brot á skólareglum: 

1. Fyrirbygging: 

a. Skólamenning/skólabragur. Sérhver skóli setur sér stefnu sem miðar að æski-

legum skólabrag og þeirri skólamenningu sem stefnt er að meðal starfsmanna og 

nemenda. Markmið skólamenningar er að skapa skólabrag sem styrkir og eflir 

félagsleg tengsl nemenda og starfsmanna og bætir námsaðstæður. Hluti skólabrags 

getur verið að skólar skilgreini jákvæð gildi eða dygðir til að leggja áherslu á. 

Jafnframt er mikilvægt að stuðla að jákvæðni í skólastarfinu og samvinnu þar sem 

hvatning og hvatningakerfi fyrir bekki og einstaklinga eru sjálfsagðir hlutir. Þar 

hafa vinnubrögð SMT-skólafærni lagt skólum til heppileg verkfæri. 

b. Skólareglur með námsagaferli. Samhliða eru gerðar skólareglur sem endur-

spegla skólamenninguna og samræmast lögum og reglum um grunnskólastarf. „Í 

skólareglum skal m.a. kveðið á um almenna umgengni, samskipti, stundvísi, 

ástundun náms og heilbrigðar lífsvenjur. Þá skal í skólareglum koma fram hvernig 

skólinn hyggst bregðast við brotum á þeim.“ (Lög um grunnskóla 2008 (2011), 

30. grein.) Skólareglurnar hafa þann tilgang að halda námsaga að nemendum, 

tryggja starfsfrið og koma í veg fyrir ofbeldi. Þær eru settar af skóla undir ábyrgð 

skólastjóra. Mikilvægt er að tilgreina viðurlög við brotum skólareglna og 

vinnuferli í slíkum málum. SMT-teymi, er nauðsynlegt til samhæfingar og 

tengingar við skólareglna og SMT-skólafærni. 

c. Kynning skólareglna. Skólareglur skulu kynntar starfsfólki, nemendum og 

aðstandendum þeirra, m.a. í skólanámskrá og starfsáætlunum, svo ljóst sé til hvers 

er ætlast af öllum sem nálægt skólastarfinu koma.  

d. Fræðsla og þjálfun. Hver skóli ber ábyrgð á því að nægjanleg fræðsla og þjálfun 

fari fram um skólareglur á grundvelli viðeigandi skólabrags.  

Aðferðir SMT-skólafærni leggja áherslu á sýnileika skólareglna á myndrænan hátt 

og að hafa virka þjálfun og kennslu meðal starfsfólks og nemenda í jákvæðum 

samskiptum. Mikilvægt er að kenna nemendum um eðlileg mörk í samskiptum og 

að bregðast við brotum á þeim. 

2. Viðbrögð: 

a. Skráningarkerfi. Sérhver skóli hafi tiltækt skráningakerfi fyrir alvarleg brot á 

skólareglum sem nemendur, starfsfólk og aðstandendur hafi vitneskju um 

Mikilvægt er að nota skráningarkerfi SMT-skólafærni í Mentor kerfi skólans og 

hafa í huga jákvæða og hlutlæga lýsingu á atvikum. Þá er skólakortið úr 

verkfærakistu SMT-skólafærni heppilegt til að vinna með einstaka nemendum til 

að leiðbeina þeim að fylgja heppilegum reglum og venjum til að viðhafa góðan 

skólabrag. Skráningarkerfi er einnig hluti góðrar stjórnsýslu. Skýr vitneskja um 

brot sem hægt er að byggja rannsóknir á er skylda í opinberri stjórnsýslu. 

b. Tilkynningaferli agabrota. Þegar tilkynnt eru ítrekuð brot á skólareglum er þörf á 

skýrum vinnuferlum sem skólastjóri ber ábyrgð á. Í SMT-skólafærni er bent á 

virkar leiðir til þess, bæði fyrir einstök alvarleg tilvik og reglulegt eftirlit með 

stopp-miðakerfinu. 

c. Rannsókn agabrota. Rannsókn agabrota snýr að því að sannreyna vanda nemanda 

og þörf fyrir agaferli gagnvart brotum nemanda. Við slíka rannsókn skal hafa í 

huga 11., 12., 14. og 15. grein reglugerðar 1040/2011. 

3. Úrlausn: 

a. Ákvörðunarferli um agabrot. Við agabrot skal leitast við að fá nemanda til bæta 

hegðun sína. Reglugerðin um ábyrgð nemenda gerir ráð fyrir að það sé í nokkrum 

þáttum og alvarlegar tekið á eftir því sem brot ágerast (sjá síðar). Markmiðið er þó 

ævinlega að fá nemanda til að bæta ráð sitt og tryggja um leið réttindi hans 

samhliða skyldum og ábyrgð. Í því ferli er samstarf og lausnaleit með foreldrum 

lykilatriði. Viðurlög við agabrotum þurfa að uppfylla skilyrði meðalhófs (aldrei 

meiri viðurlög en tilefni brots gefur tilefni til hverju sinni) og andmælaréttar (að 

brotagerandi fái tækifæri til andsvara eigin viðurlögum ef hann á sér eitthvað til 

málsbóta). 

b. Endurhæfingarferli agabrota. Snýst um að nemandi taki ábyrgð á hegðun sinni og 

bæti fyrir hana, jafnvel með uppbótarverkefnum sem þekkt eru í SMT-skólafærni. 

Þá hafa SMT-lausnateymi verið hluti af lausnaleit skóla til að styðja kennara sem 

vinna með nemendum sem þurfa aðhald og eftirlit til að fylgja skólareglum og 

taka ábyrgð á athöfnum sínum í samræmi við þroska. Frekara eftirlit með 

nemendum af hálfu stjórnenda skólanna er svo frekara verkfæri (skrá inn – skrá 

út).  

c. Brottrekstrarferli agabrota. Hafi endurhæfingarferli ekki gefið árangur getur 

endanleg ákvörðun verið brottvikning nemanda úr skóla. Með brottvikningu skal 

vinna eftir ferli reglugerðar 1040/2011, greinum 12., 14. og 15 og stjórnsýslulaga 

er varðar meðalhófsreglu og andmælarétt. 

d. Lok agaferils. Máli lýkur þegar nemandi fer að skólareglum eða lýkur skólavist. 

Skráning sé til um þau endalok. 

4. Mat: 

a. Reglulegt endurmat. Í því felst að skráðar skólareglur og viðurlög við agabrotum 

eru reglulega yfirfarnar og hafðar í samræmi við daglega framkvæmd. Vinna þessi 

er hluti af innra mati skóla. Skólareglur skulu endurskoðaðar svo oft sem þurfa 

þykir. 

b. Endurskoðun agaferlis. Agaferill er yfirfarinn reglulega og samræmist lögum og 

reglum um framkvæmd skólastarfs (s.s. stjórnsýslulögum). Markmiðið er að 

nemendur fylgi sem best skólareglum um leið og tryggt er að réttur þeirra til náms 

og (sjálfs)virðingar er virtur. Endurskoðun agaferla á að færa skólum betri 

skólabrag. Samráð innan skóla er sjálfsagðasta leiðin til að ná samstöðu um 

skólareglur þótt skólastjóri sé að endingu ábyrgur fyrir gerð og inntaki þeirra. 

SMT-skólafærni gefur skólasamfélaginu í Hafnarfirði samhæfða aðferðafræði og vinnubrögð 

til að vinna að skólabrag, eflingu sjálfsstjórnar nemenda og stuðningi við foreldra í 

uppeldishlutverki sínu. SMT-skólafærni er skólahluti forvarnarverkefnis um andfélagslega 

hegðun sem er útfært í PMT-foreldrafærni (www.pmt-foreldrafaerni.is).  

 

Ef greina á frekar vinnuferli við brotum nemenda á skólareglum gefur reglugerð 1040/2011 

þessa leiðbeiningar í greinum 10-15 um viðurlög við vaxandi agabrotum: 

1. Kennari ræðir við nemanda um brot á skólareglum og kynnir foreldrum. 

2. Leitað er samráðs við foreldra um lausn á vanda og mál kynnt skólastjórnendum. 

3. Nemanda er veittur stuðningur til að halda skólareglur og lúta almennum námsaga. 

Ef það tekst ekki, þá tekur við liður 4. 

4. Fer fram frekari greining á vanda nemanda og skoðaðir möguleikar á að breyta 

námsaðstæðum fyrir nemanda ef slíkt gæti breytt hegðun hans. Samræður við 

nemanda og foreldra eru mikilvægar og sjálfsskoðun skóla á eigin aðstöðu og 

vinnubrögðum til að mæta þörfum nemanda. Ef það tekst ekki, þá tekur við liður 5. 

5. Leitað er aðstoðar sérfræðiþjónustunnar (nemendaverndarráðs → skólasálfræðingur, 

náms- og starfsráðgjafi, sérkennarar o.fl. innan skóla en einnig út fyrir hann, t.d. 

starfsfólk sérfræðiþjónustu grunnskóla á Skólaskrifstofu). Ef það tekst ekki, þá tekur 

við liður 6. 

6. Útbúnar eru sérstakar námsaðstæður, undir umsjá starfsfólks skóla, með því að 

nemandi (a) fari úr almennum kennslustundum þann skóladaginn, (b) vísað úr 

ákveðinni/-num kennslustundum/námsgreinum og meinuð þátttaka í félagsstarfi vegna 

agabrota. Sömuleiðis er heimilt að foreldri sæki nemanda í skóla. Um ákvarðanir hér 

þarf að taka tillit til stjórnsýslulaga (sbr. 14. grein reglugerðar 1040/2011). Ef það tekst 

ekki, þá tekur við liður 7. 

7. Nemanda er vísað um stundarsakir úr skóla eða að hámarki eina viku að undan-

gengnum andmælarétti foreldra. Sé agabrot nemanda mjög alvarlegt er heimilt að 

víkja nemanda ótímabundið úr skóla ef að allar aðrar leiðir hafa verið reyndar. (Sjá 15. 

grein reglugerðar 1040/2011). Ákvörðun um brottvikningu skal tilkynnt foreldrum og 

fræðsluyfirvöldum. Sérfræðiþjónusta grunnskóla á Skólaskrifstofu kemur að máli í 

umboði skólanefndar og leitar að varanlegri lausn á máli nemanda – í samráði við 

barnavernd félagsþjónustunnar eftir atvikum. Ef það tekst ekki, þá tekur við liður 8. 

8. Fundið varanlegt skólaúrræði fyrir nemanda, í fyrri skóla ef forsendur eru fyrir slíku 

innan viku. Ef ótímabundinn brottrekstur á sér stað er fundið nýtt skólaúrræði ekki 

síðar en þremur vikum eftir brottrekstur. Sérfræðiþjónusta sveitarfélags, fagteymi 

grunnskóla á Skólaskrifstofu, vinnur að því að finna nemanda nýtt skólaúrræði í 

samráði við foreldra. Takist henni ekki að finna nýtt skólaúrræði í tíma mun málið 

koma fyrir skólanefnd, í Hafnarfirði fræðsluráð, til ákvörðunar. Ákvörðun um nýtt 

skólaúrræði er kæranleg til ráðuneytis af foreldrar sætta þeir sig ekki við ákvörðun 

skólayfirvalda. 

 Reglugerð um ábyrgð og skyldur aðila skólasamfélagsins í grunnskólum (1040/2011). 

 Stjórnsýslulög (nr. 37/1993). 

http://www.pmt-foreldrafaerni.is/
http://stjornartidindi.is/Advert.aspx?ID=ee3c91b7-164b-46ab-9e21-59e3fd3720c2
http://www.althingi.is/lagas/nuna/1993037.html

C. Viðmið um fræðsluþætti forvarna gegn ofbeldi í grunnskólum 

Engin opinber námskrá er til um forvarnir ofbeldis í grunnskólastarfi á Íslandi. Í reynd fara 

fram margþættar forvarnir ofbeldis í hverjum skóla en þær eru ekki skipulagðar á heildrænan 

hátt. Námskrá grunnskólans í lífsleikni gefur ýmis viðmið um fræðslu til forvarna. Þau viðmið 

sem hér eru sett fram eru opin og á vissan hátt er sett ábyrgð á starfsfólk skóla að útfæra þau 

og taka ábyrgð á framkvæmd. Margs konar hjálparefni er til, bæði frá opinberum aðilum og 

frjálsum félagasamtökum.  Forvörnum ofbeldis og viðbrögðum gegn því er skipt í fjóra 

undirflokka, forvarnarferla gegn (a) einelti, (b) kynferðislegu ofbeldi, (c) mismunun og 

fordómum og (d) vanrækslu. Nánar er fjallað um þessa fjóra forvarnarferla í liðum 1.1.-1.4. 

hér aftar. Jafnframt verða til fjórir sjálfstæðir kennsluþættir ofbeldiforvarna í skólastarfi. Þeir 

eru jafnframt hluti grunnþátta menntunar sem sérhver skóli þarf að marka sér stefnu um og 

skilgreina kennslu í skólanámskrá. Tafla 2 er afmörkun til að setja ákveðinn grunn fyrir skóla 

til að skilgreina eigin kennslu á sviði forvarna gegn ofbeldi. 

 

Tafla 2: Viðmið um fræðsluþætti forvarna gegn ofbeldi í skólanámskrám  

 Forvarnir eineltis Forvarnir kyn-

ferðislegs ofbeldis 

Forvarnir mismun-

unar og fordóma 

Forvarnir 

vanrækslu 

Starfsfólk skóla 

 

 

 

 

Almenn, regluleg 

fræðsla um einelti, 

færni til að greina 

það og hæfni í 

notkun aðferða og 

leiða til að vinna 

gegn einelti í skóla 

og umhverfinu. Sið-

ferðilegar og hag-

nýtar leiðbeiningar 

um mótun skólaum-

hverfis (skólabrag) 

án viðurkenningar 

eineltis. 

Almenn, regluleg 

fræðsla um kyn-

ferðislega mis-

notkun, færni til að 

greina hana og leiðir 

til að tilkynna hana.  

Siðferðilegar og 

hagnýtar leiðbein-

ingar um mótun 

skólaumhverfis 

(skólabrag) án 

ofbeldis af kyn-

ferðislegum toga. 

- Verndarar barna 

námskeið Blátt 

áfram 

Almenn, regluleg 

fræðsla um eðli 

mismununar og 

fordóma, færni til að 

greina slíkt og hæfni í 

notkun aðferða og 

leiða til að vinna gegn 

slíku. Siðferðilegar og 

hagnýtar leiðbeiningar 

um mótun skólabrags 

án mismununar og 

fordóma. 

Almenn, regluleg 

fræðsla um eðli 

vanrækslu barna, 

færni í að greina 

hana og  þekking á 

á leiðum til að 

tilkynna hana. 

Siðferðilegar og 

hagnýtar leiðbein-

ingar um mótun 

skólaumhverfis 

(skólabrag) án 

viðurkenningar á 

vanrækslu. 

1.-4. bekkur 

Yngsta stig/ 

barnastig 

 

 

 

Fræðsla um eðlileg 

samskipti, efla 

sjálfsöryggi í sam-

skiptum  og kenna 

að leita sér aðstoðar 

ef mætt er ofbeldi 

frá umhverfinu 

Fræðsla um rétt til 

eigin stjórnar á 

líkama sínum. 

- Krakkarnir í 

hverfinu (brúðu-

leikhús) 

Fræðsla um gildi 

einstaklings og frelsis 

hans til að velja sér 

lífsform og njóta 

jafnræðis. 

 

5.-7. bekkur 

Miðstig/ 

krakkastig 

 

 

 

Fræða um samskipti 

án ofbeldis og 

miðla skilningi á 

hvað ofbeldi er og 

hvernig það getur 

birst í daglegum 

samskiptum. 

Fræðsla um mikil-

vægi líkamsverndar 

og kenna viðbrögð 

við ofbeldi og 

möguleikum á að 

leita sér aðstoðar. 

Fræðsla um eðli 

mannréttinda, réttindi 

og skyldur allra 

jarðarbúa gagnvart 

hver öðrum.  

 

8.-10. bekkur 

Elsta stig/ 

unglingastig 

 

 

 

Fræðsla um eðli of-

beldis og aðferðir til 

að forðast ofbeldi í 

samskiptum og 

byggja upp sjálfs-

traust og jákvæð 

lífsviðhorf. 

Fræðsla um sam-

skipti kynjanna og 

heilbrigð lífsviðhorf 

á kynferðissviðinu. 

- Fáðu já (stutt-

mynd) 

Miðla skilningi á 

hvernig unnið er gegn 

mismunun og 

fordómum í daglegum 

samskiptum. 

VIÐAUKI  

Forvarnir gegn ofbeldi í skóla:  Verkferlar, reglur og leiðbeiningar 

 

a. Leiðbeiningar er varða ofbeldi starfsmanna í grunnskólum: 

Sérstaklega þarf að huga að ofbeldi starfsmanna í grunnskólum, bæði gagnvart nemendum og 

samstarfsfólki (sjá einnig nánar hér aftar um einelti starfsmanna gagnvart starfsfélögum): 

i. Komi fram rökstuddur grunur um að starfsmaður í skóla hafi beitt nemanda ofbeldi 

(líkamsmeiðingar, einelti, kynferðisleg áreitni/misnotkun) skal skólastjórnandi gera 

frumathugun áður en máli er vísað áfram til frekari rannsóknar (sjá lið iv). 

ii. Telji skólastjórnandi rök hníga að ofbeldi starfsmanns skal starfsmanni vikið úr starfi 

tímabundið á meðan rannsókn fer fram á meintum ofbeldisatburði/-um. Samstarf skal 

vera um slíka ákvörðun við bæjaryfirvöld (fræðslustjóra, starfsmannastjóra). 

iii. Í kjölfar rannsóknar skal saklaus starfsmaður koma aftur til starfa en sýni rannsókn 

fram á sekt skal gerður starfslokasamningur við starfsmann í samræmi við lög og 

reglur. Slík mál skulu ætíð fara í gegnum stjórnsýslu bæjarins (starfsmannahald).  

iv. Ferill brottvikningar vegna ofbeldis starfsmanna er: 

1. Komi tilkynning um ofbeldi starfsmanns gagnvart vinnufélaga eða nemanda til 

stjórnanda stofnunar skal hann gera frumathugun á málinu.  

2. Telji stjórnandi að frekari rannsóknar sé þörf skal meintur ofbeldisstarfsmaður 

sendur í tímabundið leyfi. 

3. Ofbeldismáls er strax sett í ferli og rannsókn send til: 

a. Lögreglu vegna kynferðisofbeldismála, líkamsmeiðinga og tjóna. 

b. Félagsþjónustu ef um kynferðisofbeldi gagnvart nemanda er að ræða. 

c. Vinnueftirlitsins vegna eineltis gagnvart starfsfélaga. 

4. Meintur ofbeldisgerandi fer í leyfi á launum meðan mál er í rannsókn ef líklegt er 

að ef meint ofbeldishegðun eigi við rök að styðjast myndi það leiða til 

brottvikningar.  

5. Leiði rannsókn til (líkindi) sektar verður væntanlega gefin út opinber kæra. 

Stofnun metur hvort starfsmaður skuli starfa áfram eða gera við hann 

starfslokasamning. 

6. Skólastjórnandi metur hvort fara skuli í áminningarferli ef starfsmaður verður 

áfram í kjölfar ofbeldisrannsóknar – líkt og með hver önnur brot í opinberu starfi. 

Ferlið er eftirfarandi: (1) Áminning; (2) Lausn embættismanns um stundarsakir að 

undangenginni áminningu; (3) Fyrirvaralaus lausn um stundarsakir; (4) 

Embættismanni vikið úr embætti að undangenginni lausn um stundarsakir; (5) 

Embættismanni vikið fyrirvaralaust úr embætti; (6) Uppsögn almenns 

embættismanns að undangenginni áminningu; (7) Fyrirvaralaus uppsögn almenns 

embættismanns. 

 Lög um aðbúnað, hollustuhætti og öryggi á vinnustöðum (nr 46/1980). 

 Reglugerð um aðgerðir gegn einelti á vinnustöðum (nr. 1000/2004). 

 Sveitarstjórnarlög (2011). 

 Stjórnsýslulög (nr. 37/1993). 

 Starfsskilyrði stjórnvalda. Skýrsla nefndar um starfsskilyrði stjórnvalda, eftirlit með 

starfsemi þeirra og viðurlög við réttarbrotum í stjórnsýslu. Forsætisráðuneytið 1999. 

http://www.althingi.is/lagas/139a/1980046.html
http://www.velferdarraduneyti.is/media/acrobat-skjol/rgl-einelti.pdf
http://www.althingi.is/altext/139/s/1998.html
http://www.althingi.is/lagas/nuna/1993037.html
http://www.forsaetisraduneyti.is/media/Skyrslur/F0033_Oll_skor.pdf

b. Leiðbeiningar vegna ofbeldis nemenda í grunnskóla: 

Þegar ofbeldi nemenda á sér stað er mikilvægt að skoða vel aðstæður og greina einstök tilvik. 

Hafa skal í huga að nemendur sem eru valdir að ofbeldi eru líka börn sem þurfa vernd og 

stuðning.  

i. Aðstandendum þolenda og gerenda í ofbeldismálum tilkynnt um ofbeldistilvik eins 

fljótt og auðið er. Þeir skulu vera til samráðs um úrvinnslu ofbeldismála innan skóla 

eftir atvikum. Kæri aðstandendur ofbeldisþola mál til lögreglu heldur skóli samt áfram 

vinnu að úrlausn máls innan skóla. 

ii. Varast ber að refsa gerendum í eineltismálum þótt eðlilegt sé að gerendur eineltis taki 

á sig sannanlega ábyrgð með viðeigandi afleiðingum (forréttindamissi, breyttu 

þjónustuformi, brottvikningu úr skóla o.s.frv.) 

iii. Leitað skal allra leiða til að fá gerendur ofbeldis til samvinnu um úrlausn máls og að 

axla ábyrgð á atferli sínu. 

iv. Einelti meðal nemenda er leyst innan skóla skv. vinnuferli. Leysist það ekki er því 

vísað til sérfræðiþjónustu grunnskóla í Hafnarfirði (fagteymi grunnskóla) til frekari 

úrvinnslu og áfram þaðan til fagráðs mennta- og menningarmálaráðuneytis um 

eineltismál (sbr. 30. grein laga um grunnskóla frá 2008, breyting árið 2011) sé þörf á 

því. 

v. Ákveði skóli að víkja nemanda úr skóla um skemmri eða lengri tíma vegna ofbeldis, er 

mikilvægt að fylgja lögum um stjórnsýslurétt þar sem m.a. er kveðið á um 

andmælarétt áður en brottvikning er endanlega tilkynnt. Allt slíkt skal gert með vitund 

aðstandenda en ákvörðunarréttur er skóla ef ágreiningur er við aðstandendur ofbeldis-

geranda um möguleg viðbrögð. Ferli brottvikningar í kjölfar brota á skólareglum í 

formi alvarlegs ofbeldis í skóla er sem hér segir: 

1. Ofbeldisgerandi er tekinn úr ofbeldisaðstæðum og komið á hlutlaust svæði í skóla. 

2. Frumathugun skóla fer fram á ofbeldisverknaði, jafnvel í samráði við 

aðstandendur, undir stjórn og ábyrgð skólastjóra. 

3. Aðstandendur geranda ofbeldis eru kallaðir til og kynnt málsatvik. 

4. Aðstandendum er tilkynnt um mögulega brottvikningu úr skóla af skólastjóra og 

gefið tækifæri til andmæla henni með umþóttunarfresti í tvo daga (þar næsta 

vikudag frá boðun brottvikningar, helgar og helgidagar meðtaldir). Haft er samráð 

um skólagöngu nemanda meðan á umþóttunartíma stendur (hann sé í leyfi frá 

skóla á meðan en náist slíkt samkomulag ekki er nemandi hafður þar sem hann 

truflar ekki skólastarf meðan á skóladegi stendur. Hann getur einnig fengið 

„sérþjónustu í skóla“ á meðan andmælarétturinn er í gildi). 

5. Ef aðstandendur andmæla brottvikningu innan andmælafrests tekur skólastjóri sér 

umþóttunartíma í einn sólarhring til að meta þau og tilkynnir í framhaldinu um 

brottvikningu (skriflega jafnframt munnlegri) ef um það er að ræða.  

6.  Brottvikning getur tekið gildi eftir tvo daga (sbr. lið 4) ef engin andmæli berast. 

Ef engin brottvikning verður kemur nemandi aftur í skóla. Skólastjóri metur þá 

nauðsyn þess að setja upp sérstakar námsaðstæður fyrir nemanda og/eða gerir 

(skriflegan) samning við aðstandendur um framkvæmd skólagöngu nemanda eftir 

að hann kemur aftur með viðeigandi eftirliti og eftirfylgni um framhald 

skólagöngu án ofbeldis. 

7. Brottvikning nemanda úr skóla, til skemmri tíma eða til fullnustu, skal tilkynnt 

sérfræðiþjónustu grunnskóla (Skólaskrifstofunni) af skólastjóra með bréfi, þar sem 

kynnt er tilurð máls og beiðni til sérfræðiþjónustunnar um að taka málið að sér. 

Það skal gert sama dag og brottvikning er tilkynnt aðstandendum. 

8. Sérfræðiþjónustan tekur viðtöl við ofbeldisgeranda og aðstandendur, metur frekari 

aðgerðir, t.d. ný skólaúrræði, (frekari) greiningu á stöðu nemanda og eftir atvikum 

stuðning og ráðgjöf við fjölskyldu. Sérfræðiþjónusta metur stöðu máls og vinnur 

að frekari skólagöngu nemanda, annað hvort í fyrri skóla eða finnur nýjan skóla 

(skólaúrræði) fyrir nemanda í samráði við aðstandendur. Gerður  skal samningur 

við aðstandendur nemanda um framhald skólagöngu hans sem miði að því að 

koma í veg fyrir að nemandi beiti frekar ofbeldi í skóla, taki ábyrgð á sjálfum sér 

og samþykki eftirlits- og eftirfylgniferli skóla/sérfræðiþjónustu í máli hans svo 

lengi sem þurfa þykir. 

 Reglugerð um ábyrgð og skyldur aðila skólasamfélagsins í grunnskólum (1040/2011). 

 Stjórnsýslulög (nr. 37/1993). 

 

 

http://stjornartidindi.is/Advert.aspx?ID=ee3c91b7-164b-46ab-9e21-59e3fd3720c2
http://www.althingi.is/lagas/nuna/1993037.html

4.1. Forvarnir gegn einelti 
 

A. Þættir í forvörnum gegn einelti 

i. Skilgreining á „einelti“ 

Einelti er hugtak sem notað er í viðri merkingu í samfélagslegri umræðu og oft óljós mörkin á 

milli stríðni og eineltis og jafnvel að munur felst í því hvernig orð eru sögð og við þeim eru 

brugðist. Hér eru gefnar fjórar skilgreiningar á einelti þar sem ein opinber skilgreining á 

einelti er ekki til: 

1. Einelti er þegar einstaklingur „verður aftur og aftur fyrir neikvæðri og óþægilegri áreitni eins eða fleiri 

og viðkomandi á erfitt með að verja sig. Um getur verið að ræða beint einelti með höggum, spörkum, 

blótsyrðum, niðurlægjandi og háðslegum athugasemdum eða hótunum. Það er líka einelti ef stríðni er 

endurtekin og sá sem verður strítt sem hefur sýnt að sér mislíki. Óbeint einelti getur líka verið jafn 

slæmt. Með óbeinu einelti er átt að maður verði útilokaður frá félagahópnum, verði fyrir illu umtali eða 

að aðrir komi í veg fyrir að maður eignist vini.“ (Dan Olweus.) 

2. „Einelti er niðurlægjandi áreitni eða ofbeldi, líkamlegt eða andlegt, sem stýrt er af einstaklingi eða 

hópi og beinist að einstaklingi sem ekki tekst að verja sig.  Einelti felur í sér að einstaklingur eru tekinn 

fyrir með síendurtekinni stríðni, látbragði, niðrandi ummælum og sögusögnum, andlegri kúgun, 

hótunum af ýmsu tagi, líkamlegri misbeitingu, félagslegri höfnun eða markvissri útskúfun.“ (Frá 

umboðsmanni barna.) 

3. „Einelti er þegar einn eða fleiri níðast endurtekið á einum eða fleirum í lengri tíma, gegn vilja þess sem 

verður fyrir því.“ (Pönnukökuuppskrift Stefáns Karls Stefánssonar á einelti). 

4. Einelti: Endurtekin ótilhlýðileg og ámælisverð háttsemi, þ.e. athöfn eða hegðun sem er til þess fallin að 

niðurlægja, gera lítið úr, móðga, særa, mismuna eða ógna og valda vanlíðan hjá þeim sem hún beinist 

að. Kynferðisleg áreitni og annað endurtekið andlegt eða líkamlegt ofbeldi fellur hér undir. Hér er ekki 

átt við skoðanaágreining eða hagsmunaárekstur sem kann að rísa á vinnustað milli stjórnanda og 

starfsmanns eða tveggja eða fleiri starfsmanna eða meðal nemenda eða milli nemenda og starfsfólks 

skóla. (Fagráð eineltismála, 2012, www.gegneinelti.is.) 

 

ii. Einelti á vinnustöðum 

Reglugerð um aðgerðir gegn einelti á vinnustað (nr. 1000/2004) kveður á um sérstaka vernd 

starfsmanna á vinnustað fyrir einelti samstarfsfélaga, yfirmanna eða annarra. Vinnueftirlitið 

hefur gefið út leiðbeiningar um viðbrögð; Leiðbeiningarnar ásamt frekari upplýsingum er að 

finna á vef Vinnueftirlitsins. Að því leyti er einelti viðfangsefni starfsmannamála á öllum 

vinnustöðum og tengist þá um leið félagsmálasáttmála Evrópu um rétt starfsmanna til 

mannlegrar reisnar í starfi.  

 Félagsmálasáttmáli Evrópu. (Námsefnið Kompás: Útdráttur). 

 Lög um aðbúnað, hollustuhætti og öryggi á vinnustöðum (nr. 46/1980). 

 Reglugerð um aðgerðir gegn einelti á vinnustað (nr. 1000/2004). 

 

 

B. Forvarnaferill gegn einelti 

Í meginatriðum skulu forvarnir eineltis í skólum snúast um fjóra þætti. Þessir þættir eru 

kynntir sem eitt ferlið  er hér kynnt á myndrænan hátt með skilgreindum, afmörkuðum 

viðfangsefnum og er lýst í mynd á næstu síðu: 

 

 

http://www.vinnueftirlit.is/vinnueftirlit/upload/files/fraedsluefni/einelti/050215_upplys_um_kvortun_v__eineltis.pdf
http://www.vinnueftirlit.is/is/gagnabrunnur/einelti/
http://www.velferdarraduneyti.is/malaflokkar/vinnumal/felagsmalasattmali/
http://vefir.nams.is/kompas/pdf_klippt/vidaukar/9.pdf
http://www.althingi.is/lagas/137/1980046.html
http://www.vinnueftirlit.is/vinnueftirlit/upload/files/log_og_reglur/reglur_og_reglugerdir_sem_heyra_undir_vinnuverndarlog/1000_2004_reglugerd_um_adgerdir_gegn_einelti_a_vinnustad.pdf

Mynd 4: Forvarnarferill gegn einelti 

 

 
 

Forvarnarferillinn er útskýrður frekar varðandi einstaka liði hans. 

1. Fyrirbygging eineltis: 

a. Forvarnaráætlun/eineltisferill. Hver skóli skal hafa skýra ferla um forvarnir 

gegn einelti. Það birtist t.d. í höfnun ofbeldis og viðbrögðum við því í 

skólareglum, að eiga til ferla um framkvæmd forvarna eineltis og að kynna 

sjónarmið skóla gegn einelti í starfsáætlunum skóla. Heildstæðar forvarnir 

gegn einelti er markmiðið. 

b. Forvarnarfræðsla eineltis. Fræðsla sem vinnur gegn einelti fari fram í skóla 

meðal nemenda. Einelti er dulið ofbeldi, jafnvel ekki skilgreint sem „ofbeldi“. 

Því er nauðsynlegt að í hverjum skóla, allan grunnskólann, fái nemendur 

fræðslu um forvarnir eineltis. Þessi fræðsla skal skilgreind í skólanámskrám 

sem reglulegur, fastur liður í kennslu og námi einstakra árganga. Þess utan er 

eðlilegt að tímabundnar fræðsluáherslur séu í einstaka árgöngum eftir atvikum 

ef sérstök atvik gefa tilefni til. Fræðsluefni má t.d. finna hjá Olweusarverkefni 

og í SMT-skólafærni.  

c. Upplýsingamiðlun. Miðlun upplýsinga og stefnu skóla gegn ofbeldi þarf að 

vera skýr, kynnt og miðlað til allra sem tengjast skólaumhverfinu. 

d. Símenntun starfsfólks um eineltisforvarnir. Starfsfólk fái nauðsynlega fræðslu 

og þjálfun á hverjum tíma sem æskileg er. 

2. Eineltisviðbrögð: 

a. Tilkynning eineltis. Hver skóli hefur í eineltisferlum sínum skýrt tilkynningakerfi 

eineltis og kynnir skólasamfélaginu (nemendum, foreldrum, starfsfólki) vel 

hvernig tilkynningum um hugsanlegt einelti sé komið til skóla (kennara, 

skólastjórnenda).  

b. Rannsókn eineltistilkynningar. Þar er ábyrgð skóla að ákveða hvernig 

úrvinnsluferli eineltistilkynninga er háttað innan skólans. Rannsaka skal allar 

eineltistilkynningar. Það er á valdi hvers skóla að meta hversu ítarleg rannsókn fer 

fram. Meginmarkmiðið er að eineltisrannsókn skeri úr um hvort um einelti er að 

ræða eða ekki. Þegar tilkynning um einelti hefur verið skráð tekur við 

undirbúningur eineltisrannsóknar. Hver skóli hefur ákveðinn/ákveðna aðila til að 

rannsaka eineltistilkynningar. Það getur verið mismunandi eftir atvikum og 

aðstæðum hver vinnur slíka rannsókn, t.d. skólastjóri gagnvart einelti meðal 

starfsmanna og deildarstjóri eða náms- og starfsráðgjafi gagnvart einelti meðal 

nemenda. Við eineltisrannsókn skal viðhafa vandaða söfnun upplýsinga um atriði 

sem geta tengst meintu einelti. Það geta verið viðtöl (við gerendur og þolendur, 

aðstandendur, samstarfsfólk), tengslakannanir í bekkjum, líðanakannanir og 

atferlisathuganir í kennslustundum og á skólalóð.  

c. Gagnaskráning eineltistilkynninga. Allar tilkynningar um einelti skal skrá, hvort 

sem mál gefur tilefni til að um einelti sé að ræða eða ekki.  Niðurstöður hverrar 

eineltisrannsóknar skulu skráðar og skýrslur geymdar sem trúnaðargögn í skóla á 

ábyrgð skólastjóra. Á hverju ári tekur skóli saman upplýsingar um fjölda 

eineltistilkynninga, hve margar leiddu til formlegrar eineltisvinnu og hverjar ekki.  

d. Niðurstaða rannsóknar kynnt. Þegar eineltisrannsókn er lokið af hálfu skóla skal 

kynna niðurstöður hennar viðeigandi aðilum, s.s. (meintum) ofbeldisþola og 

aðstandendum, geranda og aðstandendum. Leggja skal áherslu á mikilvægi 

samvinnu og úrlausna auk þess að vernda þolendur og gerendur ofbeldis varðandi 

þá vinnu sem framundan er. 

3. Eineltisúrlausn: 

a. Ferli um viðbrögð við einelti. Leiði eineltisrannsókn til staðfestingar á einelti skal 

gera aðgerðaáætlun um úrbætur og lausn ofbeldisþola frá ofbeldisaðstæðum í 

skóla. Eineltisteymi skóla og/eða skólastjóri ber ábyrgð á framkvæmd. 

b. Eftirfylgni eineltismáls. Skólastjóri, eða annar aðili í umboði hans, hefur eftirlit 

með því að eftirfylgni eigi sér stað og ábyrgðaraðilar settir á einstaka þætti. 

Haldnir eru stöðufundir eftir atvikum. 

c. Úrlausn fyrir þolanda eineltis. Hafi rannsókn metið að einelti eigi sér stað skal 

vinna að lausn þess sem er til hagsbóta fyrir nemanda sem um ræðir. Til viðbótar 

lausn á einelti er unnið að því að þolandi eineltis fái stuðning í samræmi við þarfir 

sínar og bjargir skóla. Mikilvægt er að slíkt sé unnið í samræmi við aðstandendur. 

d. Vinna með geranda. Skólastjórnandi metur aðgerðir gagnvart geranda/-um 

eineltis, s.s. beitingu aga-/skólareglna, eftirlitskerfi (verkfæri SMT-skólafærni) og 

önnur verkfæri sem stöðva ofbeldi. Réttur geranda til skólastarfs er virtur þótt 

ofbeldi sé ekki samþykkt. Náist ekki að stöðva einelti er brottvikning möguleg í 

samræmi við lög og reglur. (Reglugerð 1040/2011, 12. grein.) 

e. Varaleiðir í erfiðum málum. Takist ekki að leysa eineltismál innan skóla með því 

eftirfylgni- og eftirlitskerfi sem skóli setur upp og/eða að samstarf næst ekki við 

aðstandendur (þolanda sem gerenda) er máli vísað til sérfræðiþjónustu grunnskóla 

á Skólaskrifstofu, til frekari úrvinnslu. Fagteymi grunnskóla vinnur að málinu og 

ef allt annað þrýtur er máli vísað til fagráðs mennta- og menningamálaráðuneytis í 

eineltismálum (Reglugerð 1040/2011, 7. grein).  

 Vinnureglur fagráðsins (2012). 

 Tilkynningaform til fagráðsins (212) 

4. Mat eineltisforvarna: 

a. Reglulegar mælingar á líðan nemenda. Mælingar á líðan nemenda verða 

samræmdar á vegum sérfræðiþjónustu grunnskóla en markmiðið er að vinna að 

vellíðan nemenda í skóla. Eftir er að finna viðmið um líðan nemenda í 

http://brunnur.stjr.is/mrn/utgafuskra/utgafa.nsf/xsp/.ibmmodres/domino/OpenAttachment/mrn/utgafuskra/utgafa.nsf/BB864DDA09F923A5002579C1005AB50A/Attachment/verklr_einelti_grunnsk_2012.pdf
http://www.gegneinelti.is/fagradid/visun-mals?CacheRefresh=1

grunnskólunum, þ.e. hvenær mælingar gefa til kynna að þörf sé á aðgerðum í 

einstaka skólum. Þar til heppilegt mælitæki finnst er ábyrð á framkvæmd áfram á 

vegum hvers skóla.  

b. Reglulegt (endur)mat á stöðu. Stefna, verkferlar og áætlanir um forvarnir skóla 

gegn einelti sé reglulega endurskoðuð og leiði mat á stöðu mála til nauðsyn á 

breytingum skuli slíkt sett í framkvæmd. 

c. Endurskoðun eineltisvinnu og eineltisferla. Lokaþáttur í forvörnum eineltis er mat 

á virkni forvarnarferla eineltis með því að endurskoða þá í ljósi reynslunnar og 

rannsókna um góða framkvæmd forvarna gegn einelti. 

 

 

C. Ítarfræðsla um forvarnir gegn einelti  
 

Bækur/fræðsluefni: 

o Margrét Sigmarsdóttir (2005). Styðjandi foreldrafærni. Hafnarfjörður: Skólaskrifstofa Hafnarfjarðar. 

o Greinargerð um mögulegar aðgerðir gegn einelti í skólum og á vinnustöðum (2010). Samstarf þriggja 

ráðuneyta. 

o Dan Olweus (2003). Einelti meðal barna og unglinga: Ráðleggingar til foreldra. 

Menntamálaráðuneytið. 

o Dan Olweus (2005). Olweusaráætlun gegn einelti og andfélagslegu atferli: Handbók. 

Menntamálaráðuneytið. 

o Daníel Reynisson, Hrefna Friðriksdóttir, Hjördís Árnadóttir, Halldór S. Guðnmundsson, Sjöfn 

Kristjánsdóttir og Vanda Sigurgeirsdóttir (2011). Ábyrgð og aðgerðir. Niðurstöður þverfaglegrar 

rannsóknar á einelti meðal barna á Íslandi. Reykjavík: B‘okaútgáfan CODEX og Rannsóknarstofnun  

Ármanns Snævarr um fjölskyldumálefni. 

o Guðjón Ólafsson (1996). Einelti. Uppi. 

o Jeff Sprague og Annemieke Golly [án ártals] Til fyrirmyndar. Heildstæður stuðningur við jákvæða 

hegðun Reykjavík: Reykjavíkurborg. 

o Kolbrún Baldursdóttir (2012). Gegn einelti. Skólavefurin 

o Roland, E. og Sörensen, G. V. (2001). Saman í sátt: Leiðir til að fást við einelti og samskiptavanda í 

skólum. Námsgagnastofnun. 

o Sharp, Sonia og Smith, Peter K. (2000). Gegn einelti: Handbók fyrir skóla.  Æskan. 

o Svava Jónsdóttir (2003). Hið þögla stríð: einelti á Íslandi. Salka. 

o Vinnueftlirlitið (2008). Einelti og kynferðisleg áreitni á vinnustöðum: Forvarnir og viðbrögð.  

 

Myndbönd og DVD diskar: 

o Einelti: Helvíti á jörð. (2003) 

o Eintal með Stefáni Karli: Fyrirlestur um uppeldi. (2003) 

o Katla gamla. (2005) 

o Saga Dóra. (2003) 

 

Vefir: 

o Olweus á Íslandi.     

o Center for the study and prevention of violence. 

o CDC violence prevention.   

o Violence prevention. 

 

 

http://ki.is/lisalib/getfile.aspx?itemid=10146
http://www.vinnueftirlit.is/vinnueftirlit/upload/files/fraedsluefni/baeklingar/einelti_og_kynferdisleg_vef.pdf
http://www.olweus.is/
http://www.colorado.edu/cspv/index.html
http://www.cdc.gov/violenceprevention/
http://www.preventviolence.info/

4.2. Forvarnir gegn kynferðislegu ofbeldi 
 

A. Þættir í forvörnum gegn kynferðislegu ofbeldi 

 

i. Kynning 

Kynferðisbrot varða almenn hegningarlög á Íslandi og í lögunum er að finna margvíslegar 

upplýsingar að fá varðandi kynferðisafbrot og afmörkun á kynferðisbrotum í lagalegum 

skilningi (sjá greinar hegningarlaganna um kynferðisbrot en þær eru nr. 194-210 í kafla XXII) 

sem dæmt er eftir í kynferðisbrotamálum.  „Þeir sem hafa hlotið dóma fara á sakaskrá. Um 

sakaskrána gilda reglur nr. 680/2009, sbr. reglur nr. 800/2009. Í sakaskrána eru færðar 

tilteknar upplýsingar um sakamála, t.d. dómar, viðurlagaákvarðanir, lögreglustjórasáttir og 

ákærufrestanir. Sakavottorð innihalda upplýsingar úr sakaskránni með ákveðnum 

takmörkunum sem getið er í framangreindum reglum. Óski einstaklingur eftir sakavottorði um 

sig sjálfan skal hann gera það skriflega í afgreiðslu sýslumanna. Lögreglustjórinn á 

höfðuborgarsvæðinu er með afgreiðslu að Dalvegi 18, Kópavogi. Einungis tilteknir opinberir 

aðilar geta snúið sér beint til ríkissaksóknara og óskað skriflega eftir sakavottorði um 

einstaklinga og lögaðila.“ (Ríkissaksóknari.)  

 

Stofnanir sem þjónusta börn eru sérstaklega viðkvæmar fyrir starfsmannaráðningum þeirra 

sem hefur gerst brotlegt um kynferðislegt ofbeldi eða sækir um störf á þeim vegna 

ofbeldistilhneiginga sinna svo þær ættu að vera í sérstökum vara með ráðningar starfsfólks. 

Þess vegna er möguleikinn á beiðni upplýsinga úr sakaskrá einn liður í að fyrirbyggja 

kynferðislegt ofbeldi með starfsfólks meðal nemenda. Skólastjórnenda er að æskja slíkra 

upplýsinga í umsóknarferli og áður en frá starfsráðningu er gengið, enda skilgreint í 

grunnskólalögunum að óleyfilegt sé að ráða starfsfólk sem brotið hefur kynferðisbrotahluta 

hegningarlaganna og fengið dóm (sem kemur þá fram á sakaskrá): „Óheimilt er að ráða 

einstakling til starfa við grunnskóla sem hlotið hefur refsidóm fyrir brot á ákvæðum XXII. 

kafla almennra hegningarlaga. Við ráðningu skal liggja fyrir sakavottorð eða heimild 

skólastjóra til að afla upplýsinga úr sakaskrá.“ (Lög um grunnskóla 2008, 11. grein). 

 Hegningarlög (nr. 19/1940 með síðari tíma breytingum). 

 Reglur um sakaskrá ríkisins (nr. 680/2009) og breyting á þeim nr. 800/2009. 

 Eyðublað um beiðni um sakavottorð. 

 

 

Persónuvernd hefur gefið út leiðbeiningar um útgáfu sakavottorða vegna starfsumsókna: 

Leiðbeiningarnar. Varðandi starfsfólk sem þegar er ráðið er óljóst með lagarétt til kalla eftir 

sakavottorðum, sbr. álit Persónuverndar. 

 

Forvarnir kynferðislegrar ofbeldis gegn börnum er hluti mannréttinda þeirra, m.a. vernd þeirra 

gegn kynferðislegrar áreitni og misnotkunar. Kynferðislegt ofbeldi gagnvart börnum er hulið í 

íslensku samfélagi þótt umræðan hafi opnast um það á allra síðustu árum. Oft eru einkenni um 

kynferðislegt ofbeldi gagnvart börnum dulin en börn sem verða fyrir því geta sýnt einkenni 

áfallaröskunar (s.s. martraðir og taugaveiklun), hegðunarvanda (ofvirkni, vanþroski og forða 

sér úr aðstæðum, barnalegri hegðun), kynferðislegs atferlis (áhugi á eigin kynfærum, 

http://www.rikissaksoknari.is/almennar-upplysingar/sakavottord/nr/12
http://www.althingi.is/lagas/131b/1940019.html
http://stjornartidindi.is/Advert.aspx?ID=1aab5aae-a900-4eea-b1ea-8d435927f8fc
http://stjornartidindi.is/Advert.aspx?ID=246fbba5-b4f2-413b-8f20-5f8de3da1a4c
http://www.syslumenn.is/media/eydublod/Umbod_v._sakavottords-1.pdf
http://www.personuvernd.is/spurningar-og-svor/atvinnulifid/nr/669
http://www.personuvernd.is/efst-a-baugi/urskurdir-og-alit/2012/nr/1427

kynferðislegt orðfæri, sjálfsfróun) og lágs sjálfsmats (sekt, skömm).
1
 Vandinn er þó að þessi 

einkenni eru ekki einhlít, þau birtast ekki í öllum tilvikum og það er ekki sjálfgefið að þau 

gefi til kynna kynferðislegt ofbeldi. 

 

Alþjóðlegt átak er í gangi um vernd gegn kynferðislegri misbeitingu og misnotkun gagnvart 

börnum og það er einnig komið til Íslands. Þar er samningur Evrópuráðsins frá 2007 gott 

dæmi og Ísland gerðist aðili að árið 2008. Vísað er í samnininnn hér og vef íslenska átaksins: 

 Samningur Evrópuráðsins um vernd barna gegn kynferðislegri misneytingu og kynferðisofbeldi (EN). 

 Evrópuráðssamningur um varnir gegn kynferðislegri misneytingu og kynferðislegri misnotkun á 

börnum (IS). 

 Vefur íslenska átaksins: Vitundarvakning gegn kynferðislegu ofbeldi. 

 

ii. Skilgreining á kynferðislegu ofbeldi gagnvart börnum 

Til eru margar mismunandi skilgreiningar á því hvað kynferðislegt ofbeldi gagnvart börnum 

er. Hér eru kynntar fjórar skilgreiningar til að afmarka viðfangsefnið: 

1.  „Kynferðislegt ofbeldi gegn börnum felur í sér þátttöku barna eða unglinga í kynferðislegri athöfn, sem 

þau eru ekki fær um að skilja vegna þroska eða aldurs, og eru af þeim sökum ófær um að segja til um 

hvort þau vilji taka þátt í þessum athöfnum eða ekki. Undir þessa skilgreiningu fellur meðal annars: 

Þukl eða káf á kynfærum, þvingun til að horfa á eða hlusta á hvers kyns klámefni, að neyða barn til að 

afklæðast; neyða barn til að fróa ofbeldismanni eða ofbeldismaður fróar barninu, hafa samfarir við 

barnið.“ (www.persona.is; Björn Harðarson og Eygló Guðmundsdóttir.) 

2. „Að neyða, þvinga, hvetja eða sannfæra barn um að taka þátt í hvers kyns kynferðislegri athöfn. Þetta 

felur í sér alla kynferðislega snertingu – sem og ýmis athæfi sem fela ekki í sér beina snertingu, svo sem 

snertiþörf (strípihneigð), klám í hvaða mynd sem það kann að birtast, gægjuþörf og samskipti á 

kynferðislegum nótum gegnum síma eða internet“. (Verndarar barna.) 

3. „Kynferðisofbeldi gagnvart börnum er yfirhugtak sem notað er um kynferðislegt atferli eldri 

einstaklinga gagnvart börnum. Undir það falla sifjaspell, kynferðisofbeldi ókunnugra gagnvart börnum, 

barnavændi og barnaklám, þ.e. þegar börn eru notuð í klámmyndum. Sifjaspell eru algengasta form 

kynferðisofbeldis á börnum. Sifjaspell er skilgreint sem allt kynferðislegt atferli á milli einstaklinga, sem 

tengdir eru tengslum trausts og þar sem annar aðilinn vill ekki slíkt atferli, en er undirgefinn og háður 

ofbeldismanninum á einhvern hátt“. (Guðrún Sigríður Jónsdóttir, 1993)  

4. „Með kynferðislegu atferli er verið að tala um hvers konar þukl eða káf á kynfærum, að neyða börn til 

að hlusta á eða horfa á klám, að ofbeldismaður lætur barn fróa sér og/eða fróar því, á við barnið 

samfarir, hvort sem er í munn legglöng eða endaþarm, með fingri, getnaðarlim eða hlutum.“ (Guðrún 

Sigríður Jónsdóttir, 1993, drekaslod.is; Drekaslóð.) 

 

 

B. Forvarnaferill gegn kynferðislegu ofbeldi 

Í meginatriðum skulu forvarnir gegn kynferðislegu ofbeldi í skólum snúast um fjóra þætti. 

Þessir þættir eru kynntir sem eitt ferlið  er hér kynnt á myndrænan hátt með skilgreindum, 

afmörkuðum viðfangsefnum og er lýst í mynd á næstu síðu: 

 

 

                                                 
1
 Samkvæmt AlexThio (2010). Deviant behaviour. New York: Allice & Bacon – Pearson. 

 

https://wcd.coe.int/wcd/ViewDoc.jsp?Ref=CM/Del/Dec(2007)1002/10.1&Language=lanEnglish&Ver=annexe13&BackColorInternet=9999CC&BackColorIntranet=FFBB55&BackColorLogged=FFAC75&m=1
http://www.velferdarraduneyti.is/media/vitundarvakning/Evropuradssamningur_um_varnir_gegn_brotum_a_bornum.pdf
http://www.velferdarraduneyti.is/media/vitundarvakning/Evropuradssamningur_um_varnir_gegn_brotum_a_bornum.pdf
http://www.velferdarraduneyti.is/vitundarvakning/
http://www.persona.is/

Mynd 6: Forvarnarferill gegn kynferðislegu ofbeldi 

 

 
 

1. Fyrirbygging kynferðislegs ofbeldis 

a. Forvarnarstefna gegn kynferðislegu ofbeldi. Skóli setur fram skriflega, opinbera 

yfirlýsingu um andstöðu við kynferðislegt obeldi og siðferðilegt heit um að vernda 

nemendur gegn kynferðislegu ofbeldi með verklagi sem er viðeigandi og faglegt. 

Sjá nánar leiðbeiningar hér aftar. 

b. Ráðningarferli (skimun, skilmálar, eftirlit). Mikilvægt er að vanda til 

starfsmannaráðninga og viðhafa eftirlit með nýju starfsfólki til að lágmarka líkur á 

ráðningu barnaníðinga. Það gerist í ráðningaferlinu sjálfu (ráðningaviðtals-

samræðan, sakavottorð, kynning á stefnu skóla gegn kynferðisofbeldi, 

ráðningasamningur). Sjá nánar leiðbeiningar hér framar um sakavottorð. 

c. Símenntun og þjálfun starfsfólks (skrefin 7). Nauðsynlegt er að starfsfólk skóla 

hafi næga þekkingu og leikni til að vinna með málefni kynferðisofbeldis í starfi 

sínu. Í Hafnarfirði á starfsfólk skóla (alla vega fagfólkið) að fá fræðsluna 

Verndarar barna frá samtökunum Blátt áfram. Skólaskrifstofan ber ábyrgð á 

þeirri framkvæmd. 

d. Menntun nemenda (skólanámskrá). Í skólanámskrá skóla skal skilgreina, eftir 

árgöngum, áherslur skóla í að fræða og mennta nemendur um kynferðisofbeldi og 

ferli skóla til að bregðast við slíku. 

2. Viðbrögð. 

a. Móttaka tilkynninga um kynferðisofbeldi. Starfsfólk skóla þarf að vera meðvitað 

um ábyrgð sína að hlusta á skilaboð nemenda (orðuð og óorðuð) þar sem traust 

barna til starfsmanna er lykill að tjáningu um kynferðislegt ofbeldi. Jafnframt er 

æskilegt að hver skóli hafi ákveðinn starfsmann sem hægt er að leita til og auglýsa 

svo nemendum og aðstandendum hans sé ljóst hvert þeir mega leita aðstoðar í 

skóla ef grunur um kynferðislegt ofbeldi vaknar. Grunur um kynferðislegt ofbeldi 

skal tilkynntur skólastjórnendum. 

b. Skráning tilkynninga um kynferðisofbeldi. Allar tilkynningar um grun á 

kynferðisofbeldi skulu skráðar svo fljótt sem auðið er og ekki síðar en innan 

sólarhrings. Dæmi um form fyrir slíka ráðningu er að finna hér aftar. Allar 

tilkynningar um kynferðislegt ofbeldi skal leggja fyrir nemendaverdarráð skóla. 

c. Tilkynning til barnaverndaryfirvalda. Allar tilkynningar er varða grun um 

kynferðisofbeldi skulu sendar barnaverndaryfirvöldum í bænum til rannsóknar. 

Skólastjóri ber ábyrgð á því, metur hvort slíkt gerist um leið og tilkynning berst 

eða bíða fundar nemendaverndarráðs með tilkynninguna.  

3. Úrlausn. 

a. Stuðningur við þolanda. Leiði tilkynning til niðurstöðu um kynferðislegt ofbeldi 

gagnvart nemanda er það skylda skóla er að styðja við þolanda kynferðisofbeldis 

með þeim björgum sem hann hefur yfir að ráða og styðja fjölskyldu að sækja 

annan þann stuðning sem þörf er fyrir og kostur er á. 

b. Aðgerðir gagnvart geranda. Hér er bent á þrjá möguleika: (i) Gerandi getur verið 

utan skóla og málefni er sinnt af barnaverndaryfirvöldum og/eða lögreglu. (ii) 

Gerandi getur verið annar (eldri) nemandi og lýtur mál hans barnaverndar-

yfirvöldum utan þess að skólinn þarf að fara í gegnum ferli agabrota í skóla, í 

samráði við barnavernd eftir atvikum. (iii) Loks getur gerandi verið starfsmaður 

og þá tekur við ferli brota í opinberu starfi, brottvikning. Slík mál fara að 

stjórnsýslulögum og í samráði við starfsmannastjóra. 

4. Mat. 

a. Reglulegt mat á stöðu. Hluti skólastarfsins er að meta hvort stefna og framkvæmd 

skóla gagnvart kynferðislegu ofbeldi gangi vel og sé í samræmi við stefnu, 

verkferla og áætlanir. Eðlilegt er að viðfangsefnið sé hluti viðfangsefna í innra 

mati skóla. 

b. Regluleg endurskoðun á stefnu. Bendi mats til nauðsyn endurskoðunar er farið í 

endurskoðun stefnu, verkferla og áætlana eftir því sem við á og nauðsynlegar 

breytingum komið í framkvæmd.  

 

 

C. Ítarfræðsla um kynferðislegt ofbeldi: 
Bækur/fræðsluefni: 

o Greinargerð starfshóps um fræðslu um kynferðislegt ofbeldi gegn börnum. (2006). Reykjavík: 

Menntasvið Reykjavíkurborgar. 

o Guðbjörg Linda Rafnsdóttir og Stefanía Traustadóttir (1998). Kynferðisleg áreitni á vinnustöðum.  

Reykjavík: Vinnueftirlitið 

o Aðgerðaáætlun vegna ofbeldis á heimilum og kynferðislegs ofbeldis. Velferðarráðuneytið, ódagsett. 

o Ólöf Ásta Farestveit og Þorbjörg Sveinsdóttir (2006). Verndum þau. Hvernig bregðast á við grun um vanrækslu 

eða ofbeldi gegn börnum og unglingum. Reykjavík: Mál og menning. 

o Patterson, J. C. Og Oliver, B. B. (2004). The season of hope. A risk management guide for youth-serving 

nonprofits. Washington: Nonprofit risk management center. (Til á Skólaskrifstofunni.) 

o Staff screening tool kit. (2004). Washington: Nonprofit risk management center. (Til á Skólaskrifstofunni.) 

o Verndarar barna. Vinnubók. (2006). Charleston: Darkness to light (Blátt áfram). 

 

http://www.reykjavik.is/Portaldata/1/Resources/skjol/svid/menntasvid/pdf_skjol/skyrslur/kynferdisl_ofbeldi.pdf
http://www.vinnueftirlit.is/vinnueftirlit/upload/files/fraedsluefni/baeklingar/kynferdisleg_areitni.pdf
http://www.velferdarraduneyti.is/media/acrobat-skjol/Adgerdaaetlun.PDF

VIÐAUKI  

Forvarnir gegn kynferðislegu ofbeldi:  Verkferlar, reglur og leiðbeiningar 

 

a. Leiðbeiningar um stefnu og verklag er varða varnir gegn kynferðislegu ofbeldi  

 

Meðfylgjandi þættir eru mikilvægir til að fyrirbyggja að ráðnir séu starfsmenn sem sækjast 

eftir starfi í grunnskólum Hafnarfjarðar sökum þess að þeir leita í návist barna af 

kynferðislegum ástæðum umfram annað. Sömuleiðis til að skólar geti brugðist við 

upplýsingum um kynferðislegt ofbeldi gagnvart skjólstæðingum sínum í skólum og geti veitt 

þeim aðstoð og stuðning eins og við á.  Þessir þættir eru  liðir í forvörnum skóla gagnvart 

kynferðislegu ofbeldi þar sem stefna skóla birtist í sex þáttum: 

1. Lágmörkun áhættu. 

2. Bakgrunnsathuganir og eftirlit með starfsmönnum. 

3. Stefna varðandi snertingu fullorðinna og barna. 

4. Þjálfun starfsfólks til vitundar gagnvart kynferðislegu ofbeldi. 

5. Skýrir verkferlar séu um tilkynningar gruns á kynferðislegt ofbeldi. 

 

1. Lágmörkun áhættu: 

Grunnþáttur í öllum forvörnum er að fyrirbyggja sem mest aðstæður sem geta valdið áhættu. 

Varðandi kynferðislegt ofbeldi er sérstaklega mikilvægt að vinna gegn því að „kjöraðstæður“ 

skapist fyrir barnaníðing (þann sem beitir barn ofbeldi, kynferðislegu ofbeldi). Aðstæður sem 

lágmarka slíkt eru m.a.: 

a. Að setja skóla opinbera stefnu sem afneitar kynferðislegu ofbeldi. 

b. Að taka málefni kynferðislegs ofbeldis inn í ráðningamál skóla (sjá hér aftar). 

c. Forðast skal að eitt barn sé í lokuðu rými með einum starfsmanni heldur stuðla að því 

að starfsrými séu eins opin og kostur er (t.d. með því að starfa sem mest í opnum 

rýmum, hafa opnar dyr, glerveggi o.þ.h.) 

d. Að fylgjast með vefnotkun nemenda í skóla. 

e. Að hafa skýr vinnubrögð við tilkynningum um kynferðislegt ofbeldi, þ.e. skýr 

skilaboð til barnaníðinga. 

f. Að öllum starfsmönnum sé ljóst að stjórnendur geti birst fyrirvaralaust í öllum 

starfsrýmum meðan starfsemi fer fram. 

g. Fræðsla og þjálfun fari fram meðal starfsfólks um kynferðislegt ofbeldi og varnir gegn 

því, t.d. þekking á viðfangsefni, kynning á stefnu skóla, leiðbeiningar um samskipti og 

snertingar. 

h. Fræðsla og opin umræða fari fram meðal barna um kynferðislegt ofbeldi. Reyna að  

vinna traust nemenda svo þau segi frá ef þau verða fyrir ofbeldi. 

 

2. Bakgrunnsathugun og eftirfylgni með nýjum starfsmönnum 

Grunnur að forvörnum gagnvart kynferðislegu ofbeldi gagnvart börnum hefst í ráðningarferli 

starfsmanns og er til staðar eftir að hann hefur hafið störf. Þessi atriði mætti afmarka sem: 

a. Skimun í starfsmannaumsóknum: 

1. Skilgreina upplýsingaþörf sína í starfsmannaumsóknum. 

2. Fá vitneskju um áhuga á starfi umsækjenda í skriflegum starfsmannaumsóknum. 

3. Meðmælendur í umsókn þekki til viðkomandi í störfum með börnum/unglingum. 

4. Viðhafa bakgrunnsskoðun á umsækjanda samhliða ráðningarferli. 

b. Skimun í starfsmannaviðtölum: 

1. Spyrja nánar út í áhuga á að vinna með börnum. 

2. Krefjast sakavottorðs umsækjanda fyrir ráðningu og fá leyfi til að skoða sakaskrá 

viðkomandi (hafni viðkomandi slíku má líta á slíkt sem viðvörunarmerki). 

Áhættumatsform kynferðisofbeldis notað gagnvart umsækjendum í viðtölum. 

3. Benda á að ráðningarsamningar feli í sér undirritun gegn ofbeldi í starfi. 

c. Skimun í störfum starfsmanna: 

1. Starfsmaður upplýstur um stefnu, verklagsreglur og leiðbeiningar gagnvart 

ofbeldi í skólastarfi og siðareglum starfsmanna. 

2. Eftirlit/eftirfylgni með nýjum starfsmönnum. 

3. Viðbrögð séu viðhöfð gagnvart „undarlegu“ atferli, t.d. í starfsmannasamtölum. 

 

3. Stefna varðandi snertingu starfsmanna og nemenda í skóla 

Snerting barna og fullorðinna er eðlilegur þáttur í þroskaferli barns og það gæti sömuleiðis átt 

við um samstarf starfsfólks skóla og nemenda, ekki síst gagnvart yngri nemendum. Það 

breytir því þó ekki að sum snerting starfsfólks gagnvart nemendum getur verið óviðeigandi. 

Það verður að höfða til dómgreindar starfsmanna gagnvart því að meta hvaða líkamleg 

snerting við nemendur í skóla sé viðeigandi og hver ekki. Stjórnendur skóla eru einnig ábyrgir 

fyrir því að kynna starfsfólki stefnu skóla og þessar leiðbeiningar. 

 

Eftirfarandi þættir gætu verið leiðsögn til að leiðbeina starfsfólki skóla um viðeigandi 

snertingu við nemendur: 

a. Hafðu í huga að snerting gagnvart nemanda ætti ætíð að vera á grundvelli þess að barn 

hefur þörf fyrir snertingu en EKKI starfsmaður. Sækist starfsmaður eftir líkamlegri 

snertingu við börn gæti slíkt bent til óeðlilegrar hegðunar starfsmanns. 

b. Líkamleg snerting starfsmanns gagnvart nemanda  ætti að miðast við það að vera 

eingöngu við höfuð og niður á axlir. Snerting á öðrum stöðum gæti bent til óeðlilegrar 

snertiþarfar starfsmanns. 

c. Starfsmanni ber að forðast að setja upp samskipti við börn sem miða að óþarfa 

líkamlegri snertingu starfsmanna og barna, jafnvel þótt slíkt sé sett upp sem „leikur“. 

d. Starfsmanni ber að forðast að búa til aðstæður sem krefjast líkamslegrar snertingar þar 

sem einn starfsmaður og einn nemandi eru einir saman. 

e. Í meginatriðum verður að treysta á fagfólk í skólum að þekkja mörk eðlilegra og 

óeðlilegra samskipta við nemendur og þær aðstæður sem eðlilegt er að bjóða upp á í 

skólastarfi. 

 

4. Þjálfun og fræðsla starfsfólks 

Starfsfólk grunnskóla Hafnarfjarðar er skylt að sækja sér fræðslu í starfi um kynferðislegt 

ofbeldi ef skólar skipuleggja slíka fræðslu á starfstíma starfsmanns. Hafnarfjarðarbær er í 

samstarfi við Blátt áfram um að fræða starfsfólk skóla um forvarnir kynferðislegs ofbeldis 

með námskeiðinu Verndarar barna. Stefnt er að því að nýir starfsmenn í skólakerfinu í 

Hafnarfirði fái umrædda fræðslu og slíkt sé skipulagt af Skólaskrifstofunni sem hluti 

símenntunar starfsfólks í grunnskólum Hafnarfjarðar á hverju ári. 

 

5. Skýrir verkferlar um tilkynningar gruns um kynferðislegt ofbeldi 

Ákvæði um tilkynningaskyldu er að finna í IV. kafla barnaverndarlaga nr. 80/2002 (16. - 18. 

grein) og einnig í III. kafla reglugerðar nr. 56/2004 um málsmeðferð hjá barnaverndarnefnd. 

 

a. Nafnleynd og þagnarskylda: 

Nafnleynd er haldin um þann sem tilkynnir kynferðisbrot (skv. ákvæði um nafnleynd 

tilkynnenda í 19. gr.) Starfsmönnum ber við störf sín að gæta fyllstu hlutlægni, vanda 

störf sín og gæta faglegra vinnubragða. Starfsmenn skulu sjá til þess að mál sé 

nægjanlega upplýst áður en ákvarðanir eru teknar. Starfsmenn skulu sýna börnum, 

foreldrum og öðrum sem tengjast barnaverndarmáli fyllstu nærgætni, þegar þeir kanna 

og fara með mál. Starfsmönnum ber að gæta fyllsta trúnaðar og mega ekki skýra 

óviðkomandi mönnum frá því sem þeir verða vísir í starfa sínum um einkamál manna og 

heimilisháttu (þagnarskyldan). 

 

b. Móttaka tilkynninga: 

Upplýsingar um kynferðislegt ofbeldi sem starfsmaður skóla hefur grun um skal hann 

tilkynna strax til skólastjórnenda. Skólastjórnandi metur hvort tilkynningu skuli strax 

tilkynna barnavernd þar sem um staðfestan grun er að ræða sem getur ekki beðið 

tilkynningar eða vísa máli til nemendaverndarráðs. Allur grunur um kynferðislegt 

ofbeldi skal tilkynna til nemendaverndarráðs skóla með viðkomandi 

tilvísunareyðublaði. Nemendaverndarráð tekur afstöðu til tilkynningar og vísar til 

barnaverndarnefndar bæjarins.  Þegar starfsmenn barnaverndar taka við tilkynningu þarf 

að gæta þess að ræða nafnleyndarákvæði þegar tilkynnt er skv. 16. greinar. Starfsmaður 

barnaverndar þarf að fá sem gleggstar upplýsingar um barnið; nafn, heimilisfang, tengsl 

tilkynnanda við barnið og tilefni tilkynningarinnar. Eftir það er mál á ábyrgð 

barnaverndar og komið úr höndum skóla. Dæmi um slíkt gæti jafnvel verið tilvísun í 

Barnahús eða lögreglurannsókn á broti, ekki síst grunur tengist starfsmanni skóla. Dæmi 

um form tilkynningar til barnaverndar vegna gruns um kynferðislegt ofbeldi gagnvart 

nemanda er að finna hér aftar. 

 

c. Bráðaatvik vegna kynferðislegs ofbeldis: Læknisskoðun. 

Ef starfsmaður skóla metur að nemandi þurfi á bráðaskoðun læknis að halda skal hann 

vísa slíku til skólastjóra. Tilefni slíks er að áverkar séu á barni sem gefa til kynna 

rökstuddan grun um að barn hafi nýlega orðið fyrir alvarlegu kynferðisofbeldi ber að fá 

læknisskoðun svo fljótt sem auðið er. Slíkt skal unnið í samstarfi við barnaverndar-

yfirvöld bæjarins sem taka endanlega ákvörðun um bráðaskoðunina. 

b. Tilvísunareyðublað skóla: Nemendaverndarráð– kynferðislegt ofbeldi 

 

Umrætt form er til i skóla og skal nota það en ekki sýnishorn þess hér. 

 

Í framhaldi umfjöllunar í nemendaverndarráði skóla fer mál inn á borð Barnaverndar 

Hafnarfjarðar með annari tilkynningu (sjá næstu síðu).

c. Form tilkynningar um líkamlegt/kynferðislegt ofbeldi til barnaverndar 
 

TRÚNAÐARUPPLÝSINGAR 

 Frh. á næstu síðu 

Frh. frá fyrri síðu 

Umrætt form er til i skóla og skal nota það en ekki sýnishorn þess hér. 

4.3.  Forvarnir gegn mismunun og fordómum 

 

A. Þættir í forvörnum gegn mismunun og fordómum 

i. Kynning 

Forvarnir mismunar og fordóma eru krafa um jafnrétti, mannréttindi og trúfrelsi í 

lýðræðislegu samfélagi sem virðir alla þegna sína á siðferðilega jöfnum grundvelli. Þetta eru í 

reynd forvarnir ofbeldis af félagslegum, trúarlegum og/eða menningarbundnum toga sem 

getur ýmist verið skilgreint sem líkamlegt, félagslegt eða andlegt ofbeldi. Í sáttmálum sem 

vinna gegn mismunun og fordómum er áherslan á jafnan siðferðilegan rétt einstaklinga óháð 

fötlun, kyni, þjóðernisuppruna, kynhneigð, trú og lífsskoðunum. Í meginatriðum eru þetta 

forvarnir með áherslu á dygðugt siðferði þegnanna og félagsleg gildi sem séu grundvöllur 

sanngjarnra og réttlátra þjóðfélaga á hverjum tíma. Skólastarf í grunnskólum skal koma í veg 

fyrir mismun og fordóma og er það jafnt ítrekað í lögum um grunnskóla frá 2008 (t.d. í 2. og 

24. grein), ýmsum öðrum lögum og loks stjórnarskrá lýðveldisins. 

 Félagsmálasáttmáli Evrópu (1961, fullgiltur á Ísland 1976). Viðaukar ekki fullgiltir á Íslandi , sem og 

endurskoðaður sáttmáli frá 1996. Útdráttur sáttmálans á íslensku úr KOMPÁS. 

 Lög um mannréttindasáttmála Evrópu (nr. 62/1994). 

 Lög um útlendinga  - með síðari tíma breytingum (nr. 96/2002). 

 Samningur Sameinuðu þjóðanna um réttindi barnsins. 

 Stjórnarskrá íslenska lýðveldisins – með síðari breytingum (nr. 33/1944). 

 

ii. Mannréttindi, siðareglur, persónuvernd og upplýsingaréttur 

Mannréttindi snúa að margvíslegum þáttum í starfsemi bæjarins sem birtist í margs konar 

skyldum til starfsmanna bæjarins, t.d. í stjórnsýslulögum og sveitarstjórnarlögum. Lög og 

opinberar reglur duga ekki til að framfylgja ákvæðum um mannréttindi og jafnrétti í 

lýðræðisþjóðfélagi þar sem slíkt nær ekki utan um hugsanir og viðhorf einstaklinga. Þess 

vegna setja ýmsar fagstéttir sér siðareglur og sömuleiðis afmarkaðar skipulagsheildir líkt og 

Hafnarfjarðarbær (sjá hér aftar í viðauka). Markmið siðareglna er að veita leiðbeiningar um 

heppileg viðhorf, vinnubrögð og starfshætti sem vernda skjólstæðinga starfsmanna 

sveitarfélaga og tryggja þeim sín mannréttindi. Sumar fagstéttir sem starfa í skólum á Íslandi 

hafa skráð eigin siðareglur. 

 Siðareglur kennara. 

 Siðareglur náms- og starfsráðgjafa. 

 Siðareglur sálfræðinga. 

 Siðareglur talmeinafræðinga. 

 

Í samræmi við tilmæli ráðherranefndar Evrópuráðsins, CM/Rec(2010)7 var sáttmáli um 

lýðræðis- og mannréttindamenntun, Charter on Education for Democratic Citizenship and 

Human Rights Education staðfestur af ráðherranefnd Evrópuráðsins árið 2010. Með þessari 

samþykkt allra aðildarþjóða í Evrópuráðinu er staðfest hlutverk menntunar til að stuðla að 

lýðræði og  mannréttindum og vinna gegn hvers kyns ofbeldi og misrétti. 

 

Sáttmálinn er nú birtur á vefsvæði mennta- og menningarmálaráðuneytisins í íslenskri 

þýðingu.  Hann er ekki bindandi en er hugsaður sem leiðbeinandi tilmæli um skipulag 

lýðræðis- og mannréttindafræðslu í skólastarfi og annars staðar þar sem unnið er með ungu 

http://www.velferdarraduneyti.is/malaflokkar/vinnumal/felagsmalasattmali/nr/405
http://vefir.nams.is/kompas/pdf_klippt/vidaukar/9.pdf
http://www.althingi.is/lagas/nuna/1994062.html
http://www.althingi.is/lagas/nuna/2002096.html
http://www.althingi.is/lagas/125b/1992018.2c5.html
http://www.althingi.is/lagas/nuna/1944033.html
http://ki.is/lisalib/getfile.aspx?itemid=14794
http://fns.is/efni/sidareglur_felags_nams_og_starfsradgjafa
http://hallath.wordpress.com/about/nefndir-a-vegum-felagsins/sidanefnd-si/sidareglur-si/
http://www.talmein.is/index.php?option=com_content&view=article&id=69&Itemid=39

fólki. Hann getur  einnig verið leiðbeinandi við innleiðingu grunnþátta í menntun og nýrra 

aðalnámskráa fyrir leikskóla, grunnskóla og framhaldsskóla. 

 Sáttmáli um lýðræðis- og mannréttindamenntun. 

 

Persónuvernd er einn augljósasti þátturinn í framkvæmd mannréttinda og einn mikilvægur 

þáttur í því er upplýsingaskráning og miðlun. Upplýsingaskráning verður sífellt mikilvægari í 

iðnvæddu samfélagi og mikilvægur þáttur í opinberri stjórnsýslu í því að virða réttindi borgara 

gagnvart ríkisvaldi. Stjórnsýsluréttur byggir á því að rétt skráning opinberra gagna og 

varðveisla þeirra tryggi réttindi þegnanna, t.d. eignarétt, friðhelgi einkalífs, persónuvernd og 

barnavernd. 

 Auglýsing um leiðbeiningar varðandi eftirlit vinnuveitenda með tölvupóst- og netnotkun starfsmanna. 

 Lög um persónuvernd og meðferð persónuupplýsinga - með síðari tíma breytingum (nr. 77/2000). 

 Reglur nr. 299/2001 um öryggi persónuupplýsinga. 

 Reglur um rafræna vöktun nr. 837/2006. 

 Tilskipun Evrópsuþingsins og ráðsins 95/46/EB frá 24. október 1995 um vernd einstaklinga í tengslum 

við vinnslu persónuupplýsinga og um frjálsa miðlun slíkra upplýsinga. 

 

Hluti umræðunnar um persónuvernd í skólastarfi hefur verið að vernda nemendur gegn áróðri 

og auglýsingamennsku af ýmsu tagi, efla neytendavernd og stuðla að lýðræði. Í þeim tilgangi 

voru samdar reglum um kostun og auglýsingar í skólastarfi í leik- og grunnskólum í 

Hafnarfirði í sem voru samþykktar árið 2005. Þær eru kynntar í hér aftar í viðauka. 

 

Upplýsingaskylda opinberra starfsmanna ríkis og sveitarfélaga er hluti af mannréttindum íbúa 

og þegna. Um slíkt skal farið að upplýsingalögum á landsvísu en jafnframt er í gildi sérstök 

upplýsingastefna fyrir Hafnarfjörð auk sérstakra verklagsreglna um aðgang bæjarfulltrúa að 

gögnum bæjarins (sjá hér neðar). Jafnframt hafa opinberir starfsmenn þagnarskyldu varðandi 

þær upplýsignar sem þeir öðlast í starfi og gilda þær sömuleiðis þótt starfsmaður láti af 

störfum. Um þagnarskyldu starfsfólks skóla er kveðið á í sveitarstjórnarlögum (2011, 57. 

grein). Ekki er lengur í gildi sérstök ákvæði um þagnarskyldu kennara og gilda því um þá 

sömu reglur um þagnarskyldu og um aðra starfsmenn sveitarfélaga. 

 Sveitarstjórnarlög (2011). 

 Upplýsingalög - með síðari tíma breytingum (nr. 50/1996). 

 Upplýsingastefna Hafnarfjarðar (2009). 

 Verklagsreglur um aðgengi bæjarfulltrúa að gögnum (2009). 

 

Öryggisstefna Hafnarfjarðarbæjar lýtur að öryggi í tölvumálum og tengist persónuvernd 

starfsmanna bæjarins. Öryggisstefnan er starfsmönnun aðgengileg á innri vef bæjarins. Á 

grundvelli öryggisstefnu gilda reglur um tölvunotkun starfsmanna bæjarins. Þær er að finna 

hér aftar og sömuleiðis úrdráttur úr tölvureglunum sem allir starfsmenn skulu fá kynntar fyrir 

sér þegar þeir eru ráðnir til starfa hjá bænum. Tölvureglur bæjarins eru birtar í viðauka. 

 Öryggisstefna Hafnarfjarðar (Aðeins er hægt að opna krækju á innra neti Hafnarfjarðarbæjar.) 

 

iii. Jafnrétti – lög, stefnur og áætlanir 

a. Alþjóðleg lög, reglur og samningar 

http://www.menntamalaraduneyti.is/media/MRN-pdf/The-Charter---islensk-thyding_a-vef.pdf
http://www.personuvernd.is/media/frettir/1001.pdf
http://www.althingi.is/lagas/128b/2000077.html
http://www.personuvernd.is/log-og-reglur/reglur-og-reglugerdir/nr/35
http://www.stjornartidindi.is/Advert.aspx?ID=c54dc2e1-7fe1-4f3e-9e15-794b0d36654d
http://www.personuvernd.is/media/frettir/95_46.pdf
http://www.personuvernd.is/media/frettir/95_46.pdf
http://www.althingi.is/dba-bin/unds.pl?txti=/wwwtext/html/lagasofn/140a/2011138.html&leito=sveitarstjórnarlag/0sveitarstjórnarlaga/0sveitarstjórnarlaganna/0sveitarstjórnarlagar/0sveitarstjórnarlagarins/0sveitarstjórnarlagi/0sveitarstjórnarlaginu/0sveitarstjórnarlagið/0sveitarstjórnarlags/0sveitarstjórnarlagsins/0sveitarstjórnarlegi/0sveitarstjórnarlegina/0sveitarstjórnarleginum/0sveitarstjórnarlegir/0sveitarstjórnarlegirnir/0sveitarstjórnarlög/0sveitarstjórnarlögin/0sveitarstjórnarlöginn/0sveitarstjórnarlögum/0sveitarstjórnarlögunum/0sveitarstjórnarlögur/0sveitarstjórnarlögurinn#word1
http://www.althingi.is/lagas/nuna/1996050.html
http://www.hafnarfjordur.is/media/stefnur-og-reglur/Upplysingastefna-Hafnarfjardarbaejar.pdf
http://www.hafnarfjordur.is/media/stefnur-og-reglur/verklagsregluraabaejarrad_14aamai.pdf
http://innri/files/skjalageymsla/Stjornsysla/reglur/Oryggisstefna%20tolvudeildar%201.0PRT_04-05-2010.pdf

Alþjóðlegir sáttmálar leggja áherslu á jafnrétti kynjanna, ýmist sjálfstæðir eða hluti 

alþjóðlegra mannréttindasamninga og sáttmála. Sjá nánar bókina Alþjóðlegir 

mannréttindasamningar sem Ísland er aðili að. 

 Evrópusáttmáli um jafna stöðu kvenna og karla í sveitarfélögum og héruðum. 

 Kvennasáttmáli Sameinuðu þjóðanna. 

 

b. Jafnréttislög 

Lög um jafna stöðu og jafnan rétt karla og kvenna (2008) eru grundvallandi lög um jafnrétti 

kynjanna á Íslandi. Þau kveða á um almennan rétt, um jafnréttisáætlanir í skipulagsheildum og 

um fræðsluábyrgð grunnskóla. 

 

Jafnréttisáætlanir, skrá um árlegar aðgerðir (skóla)stofnana til stuðnings jafnréttismálefnum, 

er lagaleg krafa á Íslandi frá árinu 2008. Í því felst að stofnanir með yfir 25 starfsmenn skulu 

vinna slíka áætlun á hverju ári. Það er einnig vinnuregla hjá Hafnarfjarðarbæ. Jafnréttis-

áætlanir skóla skulu birtast í skólanámskrá skólans frá skólaárinu 2014-2015. 

 Lög um jafnan rétt  og jafna stöðu kvenna og karla (2008). 

 

c. Jafnréttisstefna Hafnarfjarðar 

Í Hafnarfirði er jafnréttisstefna bæjarins sérstök áhersla bæjarins og viðurkenning á því að 

jafnrétti, í viðtækri merkingu, sé mikilvægt viðfangsefni til að sinna í staðbundnum 

stjórnmálum. Telja má að þrjú atriði séu  hnotskurn jafnréttisstefnunnar: 

1. Þjónusta starfsfólks sveitarfélagsins og kjörinna fulltrúa skal einkennast af því að 

mismuna ekki þjónustuþegum bæjarins, íbúum eða öðrum, í stjórnsýslu og útdeilingu 

gæða sem bæjaryfirvöld hafa á sinni hendi. 

2. Jafnræði skal ríkja gagnvart skipan starfsmannamála í stjórnkerfinu sjálfu þar sem 

mismunun megi ekki eiga sér stað á grundvelli fötlunar, kyns, þjóðernisuppruna, 

kynhneigð, trú og lífsskoðunum. Þetta jafnrétti skal gilda um laun, réttindi og hlunnindi 

í kjaratengdum málum og starfsmannamálum. 

3. Þá liggur sérstök ábyrgð í skólakerfi sveitarfélaga að veita börnum og ungmennum 

menntun á sviði jafnréttis sem miði að því að þau, í samstarfi við heimilið, alist upp og 

tileinki sér viðhorf og lífsmáta jafnréttis til hagbóta fyrir lýðræðislegt samfélag. 

 Jafnréttisstefna Hafnarfjarðarbæjar (2012-2014). 

 

Hluti jafnréttis er þáttur trúarbragðafrelsis, réttindi einstaklinga til iðkunar trúarbragða á 

grundvelli lýðræðislegra ábrygðar og skyldna. Í skólum Hafnarfjarðar gilda reglur um 

samskipti skóla og trúar- og lífsskoðunarfélaga. Þær eru kynntar hér aftar í viðauka. 

 

d. Jafnrétti í Aðalnámskrá grunnskóla 

Jafnréttismál eru í kjarna nýrrar aðalnámskrár grunnskóla (2011). Í því felst að jafnréttis-

fræðsla, með viðeigandi viðhorfum og starfsháttum í skólakerfinu, skal vera mótandi og 

leiðandi í öllu skólastarfinu sem einn af sex grunnþáttum skólastarfsins. Því verður að gera 

ráð fyrir að jafnréttisverkefni skólakerfisins séu augljós og gagnsæ í skráðum ferlum og 

áætlunum, s.s. að jafnrétti sem grunnþáttur menntunar og jafnréttisáætlun birtist í 

skólanámskrá hvers skóla. 

 Aðalnámskrá grunnskóla 2011. 

http://www.samband.is/media/althjodamal/Jafnrettissatmali.pdf
http://www.humanrights.is/media/frettir/Kvennasattmali_Sameinudu_tjodanna_-_pdf.pdf
http://www.althingi.is/lagas/nuna/2008010.html
http://www.hafnarfjordur.is/media/stefnur-og-reglur/Jafnrettisstefna-Hafnarfjardarbaejar.pdf
http://www.menntamalaraduneyti.is/utgefid-efni/namskrar/adalnamskra-grunnskola/

B. Forvarnarferill gegn mismunun og fordómum 

 

- Ólokið 

 

 

C. Ítarfræðsla um forvarnir mismununar og fordóma: 
Bækur/fræðsluefni: 

o Mannréttindastofnun Háskóla Íslands. (2003). Alþjóðlegir mannréttindasáttmálar sem Ísland er aðili að (2003). 

Reykjavík: Háskólaútgáfan. 

o Bann við mismunun. Tilskipanir ESB um jafnrétti á tillits til fötlunar, kynþáttar, þjóðerinisuppruna, kynhneigðar, 

aldurs, trúar og lífsskoðunar. Mannréttindaskrifstofa Íslands, 2011. 

o Evrópuráðið. Tilmæli Rec (2005)5 Ráðherranefndarinnar til aðildarríkja um réttindi barna sem vistuð eru 

langdvölum á stofnunum. 

o Ýmsir. Kynungabók. Mennta- og menningamálaráðuneytið 2010. 

o Ole Bredesen. Nýir drengir og nýjar stúlkur. Ný  uppeldisfræði? Norræni starfshópurinn um jafnrétti og karla. 

 

http://www.bvs.is/files/file410.doc
http://www.bvs.is/files/file410.doc
http://www.jafnretti.is/D10/_Files/kynungabok_vefutgafa_2010.pdf
http://www.jafnretti.is/D10/_Files/Ny_uppeldisfraedi.pdf
http://www.jafnretti.is/D10/_Files/Ny_uppeldisfraedi.pdf

VIÐAUKI  

Forvarnir  gegn mismunun og fordómum: Verkferlar, reglur og leiðbeiningar. 

 

a. Viðmiðunarreglur um samskipti leik- og grunnskóla Hafnarfjarðar við trúar- 

og lífsskoðunarfélög 
Fræðsluráð samþykkir að eftirfarandi viðmiðunarreglur verði hafðar að leiðarljósi í 

samskiptum leik- og grunnskóla Hafnarfjarðar við trúar- og lífsskoðunarfélög
2
: 

a) Hlutverk skóla er að fræða nemendur um ólík trúarbrögð og lífsskoðanir samkvæmt 

gildandi aðalnámskrá og námsefni. 

b) Trúar- og lífsskoðunarfélög stunda ekki starfsemi sína innan veggja leik- og grunnskóla 

bæjarins á skólatíma. Þetta á við allar heimsóknir í lífsskoðunar- og trúarlegum tilgangi 

og dreifingu á boðandi efni. Með boðandi efni er átt við hluti sem gefnir eru eða notaðir 

sem hluti af trúboði, það er tákngripir, fjölfölduð trúar- og lífsskoðunarrit, bækur, hljóðrit, 

prentmyndir og kvikmyndir. Ekki er átt við efni sem tengist fræðslu er stuðlar að 

menningarlæsi barna. 

Um almenna kynningu gagnvart foreldrum og börnum á viðurkenndu barna- og 

æskulýðsstarfi trú- og lífsskoðunarfélaga skal fara líkt og með kynningu á hliðstæðum 

frístundatilboðum frjálsra félagasamtaka í skólastarfi. 

c) Skólastjórnendur grunnskóla geta boðið fulltrúum trúar- eða lífsskoðunarfélaga að 

heimsækja kennslustundir í trúarbragðafræði/lífsleikni sem lið í fræðslu um trú og 

lífsskoðanir samkvæmt gildandi aðalnámsskrá og námsefni, og fer þá heimsóknin fram 

undir handleiðslu kennara. 

d) Heimsóknir á helgi- og samkomustaði trúar- og lífsskoðunarfélaga á skólatíma 

grunnskóla eiga sér stað undir handleiðslu kennara sem liður í fræðslu um trú og 

lífsskoðanir, samkvæmt gildandi lögum og aðalnámskrá. Þar sem ekki er sérstaklega 

getið um vettvangsheimsóknir leikskólabarna á helgi- og samkomustaði trúar- og 

lífsskoðunarfélaga sem lið í fræðslu um trú og lífsskoðanir í aðalnámskrá leikskóla er 

eðlilegt að miða slíkrar heimsókna við það sem fram kemur í aðalnámskrá grunnskóla til 

að gæta samræmis milli skólastiga. 

e) Sígildir söngvar, dansar, leikir og handíðir sem teljast hluti af gamalgrónum hátíðum og 

frídögum þjóðarinnar halda sessi sínum í árstíðabundnum skemmtunum og starfi leik- og 

grunnskóla, þar með taldir jólasálmar, helgileikir og heimsóknir í trúar – og 

lífsskoðunarfélög tengd hátíðum. 

f) Skólayfirvöld beini því til trúar- og lífsskoðunarfélaga að þau skipuleggi 

fermingarfræðslu og barnastarf með það að leiðarljósi að það hvorki trufli lögbundið 

skólastarf um skemmri eða lengri tíma. 

g) Ef áfall verður í leik- og grunnskólum er unnið samkvæmt samþykktri áfallaáætlun 

viðkomandi skóla. 

h) Trúarlegar guðsþjónustur sem tengjast viðbrögðum við áfalli fara að öllu jöfnu fram utan 

skólatíma. 

Rísi ágreiningur um túlkun þessara reglna úrskurðar fræðsluþjónusta í þeim efnum. 

Fræðsluþjónustu er jafnframt falið skipa nefnd sem meti reynslu af reglunum innan eins árs 

frá setningu þeirra og leggi mat á álitamál sem upp kunna að koma. Um setu í nefndinni verði 

m.a. leitað til fulltrúa úr leik- og grunnskólum, foreldra auk fulltrúa trúar- og 

lífsskoðunarfélaga.                     Samþykkt í fræðsluráði Hafnarfjarðar þann 11. júní 2012. 

                                                 
2 Lífsskoðunarfélag er félag sem byggist á siðferði og lífsskoðunum óháð trúarsetningum og tengja má við þekkt 

hugmyndakerfi í heimspeki og siðfræði. 

b. Siðareglur fyrir starfsmenn Hafnarfjarðar 

 

Markmið 

Markmið þessara reglna er að skilgreina hátterni og viðmót sem ætlast er til að starfsmaður 

Hafnarfjarðarbæjar sýni af sér við störf sín fyrir hönd Hafnarfjarðarbæjar. 

 

Lögmæti 

Starfsmaður gætir þess að byggja ákvarðanir sínar í starfi á þeim lögum, reglum og 

samþykktum sem við eiga í hverju tilviki fyrir sig. Það er á ábyrgð hvers og eins að kynna sér 

til hlítar þau lög og þær reglur sem liggja til grundvallar viðkomandi starfi. 

 

Almannahagsmunir og meðalhóf 

Starfsmaður gætir þess að fara vel með það vald sem honum er falið og og beita því í þágu 

almannahagsmuna, gæta sanngirni og meðalhófs en ekki nýta það í eigin þágu. 

 

Trúnaður 

Starfsmaður er bundinn þagnarskyldu um atriði er hann fær vitneskju um í starfi sínu og leynt 

skulu fara. Honum er óheimilt að afla trúnaðarupplýsinga í starfi sínu sem ekki hafa þýðingu 

fyrir starfið. Þagnarskylda helst þótt látið sé af starfi. 

 

Óhlutdrægni og bann við mismunun 

Beiti starfsmaður mati við ákvarðanatöku skal hann byggja ákvörðun sína á málefnalegum 

sjónarmiðum og gæta óhlutdrægni. Óheimilt er að mismuna aðilum á grundvelli kyns, 

kynhneigðar, kynþáttar, stjórnmálaskoðana, trúarbragða, þjóðernis eða samfélagslegrar stöðu 

að öðru leyti. 

 

Þjónusta 

Starfsmaður skal rækja starf sitt af alúð og samviskusemi, gæta kurteisi, lipurðar og réttsýni 

og veita þeim sem til hans leitar aðstoð og leiðbeiningar. 

 

Hæfi 

Starfsmaður gætir þess að persónulegir og fjárhagslegir hagsmunir hans, fjölskyldu hans eða 

vina fari ekki í bága við starfsskyldur hans. Þannig skal hann t.d. ekki taka þátt í málsmeðferð 

og ákvörðunum ef hann tengist málsaðilum fjölskylduböndum, ef hann á sjálfur aðild að 

málinu eða ef það varðar aðila honum tengdum. 

 

Ráðdeild 

Starfsmaður skal ganga vel um eignir sveitarfélagsins og tryggja sem besta nýtingu á 

fjármunum þess. Stjórnanda ber að virða fjárhagsáætlun og grundvallarreglur um 

fjármálastjórn sem tryggja réttmæta og ábyrga meðferð á almannafé. 

 

Eftirlit 

Starfsmaður sem verður var við spillingu, ólögmæta eða ótilhlýðilega háttsemi, skal koma 

upplýsingum um slíka háttsemi til þar til bærra aðila. 

Gegnsæi 

Starfsmaður skal stuðla að því að upplýsingar um ákvarðanir og starfsemi þeirrar stofnunar 

sem hann starfar hjá séu aðgengilegar almenningi enda sé ekki um upplýsingar að ræða sem 

leynt þurfa að fara samkvæmt lögum. Ákvarðanir ber að rökstyðja og skulu ástæður einstakra 

ákvarðana vera skýrar og ljósar. 

 

Gjafir og fríðindi 

Starfsmanni er óheimilt að þiggja og/eða sækjast eftir gjöfum, boðsferðum eða fjármunum frá 

einstaklingum, fyrirtækjum eða öðrum nema að um sé að ræða óverulegar gjafir eða 

verðmæti. Hafa skal samráð við yfirmann ef vafi leikur á hvort starfsmanni er heimilt að taka 

við gjöf. 

 

Fyrirmynd 

Starfsmaður skal gæta þess að framkoma og athafnir jafnt á vinnustað sem utan hans 

samrýmist starfi því sem hann gegnir. 

 

Önnur störf 

Starfsmanni er óheimilt að sinna öðrum störfum sem leitt geta til hagsmunaáreksturs, sem 

telja má að sé í samkeppni við starfsemi bæjarins eða að öðru leyti teljast ósamrýmanleg starfi 

hans. Tilkynna skal yfirmanni ef starfsmaður tekur að sér önnur launuð störf eða 

trúnaðarstörf. 

 

Staðfestar 24. júní 2010. 

 

Greinargerð með siðareglunum 

Siðareglur þessar voru unnar á starfsmannaskrifstofu Hafnarfjarðarbæjar að höfðu samráði við stjórnendur 

Hafnarfjarðarbæjar en í mannauðsstefnu Hafnarfjarðarbæjar er gert ráð fyrir að bærinn setji sér siðareglur. Leitað 

var fanga hjá öðrum opinberum stofnunum, sveitarfélögum og víðar við gerð reglnanna. Þær voru kynntar í 

bæjarráði 24. júní 2010 og staðfestar af bæjarstjóra Hafnarfjarðarbæjar þann sama dag. 

 

Siðareglurnar eru settar fram sem almennar viðmiðunareglur um góða háttsemi sem allir starfsmenn 

Hafnarfjarðarbæjar ættu að hafa að leiðarljósi í störfum sínum auk þess að vera leiðbeiningar um það hvernig 

skuli brugðist við þegar siðferðileg álitamál koma upp í störfum starfsmanna. Reglurnar eru ekki tæmandi og 

koma ekki í stað lagareglna sem gilda um störf starfsmanna eða reglna sem fjalla um fagskyldur einstakra 

starfsstétta hjá bænum. Ekkert er því til fyrirstöðu að einstaka svið eða stofnanir setji sér með ítarlegri hætti 

sérstakar starfs- eða siðareglur enda eru aðstæður mismunandi á hverjum stað. Mikilvægt er við vinnu slíkra 

sértækra reglna að hafa starfsfólk á hverjum stað með í ráðum. 

 

Í reglunum er ekki fjallað sérstaklega um með hvaða hætti skuli brugðist við brotum gegn þeim en ljóst er að 

brot á siðareglunum getur haft íþyngjandi afleiðingar í för með sér t.d. í formi áminningar í starfi. 

 

Siðareglurnar skulu vera aðgengilegar á Læknum. Það er á ábyrgð stjórnenda að kynna starfsmönnum reglurnar 

og jafnframt er gert ráð fyrir að starfsmenn kynni sér reglurnar við upphaf ráðningar og staðfesti það við 

undirritun ráðningarsamnings. 

c. Tölvureglur Hafnarfjarðarbæjar og úrdráttur tölvureglna 

 

Tölvureglur Hafnarfjarðarbæjar 

 

1. Tilgangur og gildissvið 

Tilgangur þessara reglna er meðal annars að upplýsa og leiðbeina notendum tölvukerfis 

Hafnarfjarðarbæjar um hvernig þeir skulu nota aðgangsheimildir, tölvubúnað, tölvupóst og 

tölvunet bæjarins og skilgreina réttindi þeirra og skyldur í því sambandi. 

Reglurnar eru hluti af öryggiskerfi tölvudeildar Hafnarfjarðarbæjar. Þeim er ætlað að auka 

rekstraröryggi tölvukerfisins og tryggja jafnvægi; annars vegar á milli hagsmuna bæjarins af 

því að tölvudeild geti fylgst með að hugbúnaður og vélbúnaður bæjarins sé nýttur í þágu hans 

og hins vegar hagsmuna notenda af því að njóta eðlilegs einkalífsréttar. 

 

2. Skilgreiningar 

Í reglunum hafa eftirfarandi orð merkingu sem hér greinir: 

Auðkenning – notandanafn sem tölvudeild úthlutar notanda til að auðkenna sig í tölvukerfi 

Hafnarfjarðarbæjar. 

Tölvubúnaður – tölvur, skjáir og önnur jaðartæki í eigu tölvudeildar bæjarins. 

Einkatölvupóstur – tölvupóstur sem starfsmaður Hafnarfjarðarbæjar sendir eða móttekur 

með vélbúnaði eða hugbúnaði bæjarins, lýtur einungis að einkamálefnum hans en varðar 

hvorki hagsmuni bæjarins né starfsemi hans. Tölvupóstur telst vera einkatölvupóstur ef 

hann er merktur sem einkamál í efnislínu (e. subject), vistaður í einkamerktri möppu (e. 

folder) á vinnusvæði starfsmanns í tölvupóstkerfinu, eða augljóst er með öðrum hætti að 

pósturinn er einungis um einkamálefni. 

Netnotkun – notkun á hugbúnaði og vélbúnaði tölvudeildar, til dæmis til að vafra um netið, 

taka við og senda tölvupóst eða til snarspjalls (msn). 

Netvöktun – viðvarandi eða reglubundin söfnun upplýsinga um netnotkun notenda. 

Tölvukerfi – allur hugbúnaður og vélbúnaðar sem notaður er hjá Hafnarfjarðarbæ. 

Umsjónarmenn tölvumála – starfsmenn tölvudeildar og tölvuumsjónarmenn grunnskóla. 

 

3. Auðkenning 

Handhafi notandanafns í tölvukerfi Hafnarfjarðarbæjar er ábyrgur fyrir allri notkun þess. 

 Hann má ekki lána öðrum notandanafn sitt að tölvukerfinu, reyna að tengjast tölvubúnaðinum 

 með öðru notandanafni né nota aðgang að tölvukerfinu til að reyna komast ólöglega inn á net 

eða tölvur í eigu annarra. 

 

4. Tölvubúnaður 

Tölvudeild Hafnarfjarðarbæjar á og rekur allan tölvubúnað bæjarins, fyrir hans hönd. Notandi 

skal fara vel með tölvubúnaðinn. Þegar starfsmaður hættir skal næsti yfirmaður tilkynna það 

til tölvudeildar eða umsjónarmanns tölvumála. Umsjónamenn tölvumála taka afstöðu til 

ástands búnaðar með tilliti til yfirferðar eða enduruppsetningar. 

 

5. Heimil einkanot 

Starfsmönnum er heimilt að nýta tölvukerfið til takmarkaðra einkanota, svo sem til að taka við 

og senda einkatölvupóst og vafra um Netið. 

 

 

6. Leiðbeiningar um notkun tölvukerfis 

Tölvupóstur. Notandi skal vanda frágang tölvupósts, svo sem málfar og stafsetningu. 

Óheimilt er að senda dreifibréf sem eru óviðkomandi starfsemi Hafnarfjarðarbæjar. Einnig 

er óheimil sjálfvirk áframsending tölvupósts, til dæmis á einkatölvupóstfang, nema með 

leyfi deildarstjóra tölvudeildar eða annars þar til bærs yfirmanns. Samskipti um Netið eru 

ekki með öllu örugg. Oft hentar tölvupóstur ekki fyrir viðkvæm gögn eða 

trúnaðarupplýsingar, einkum vegna hættu á að óviðkomandi geti komist yfir og lesið 

tölvupóstinn einhvers staðar á leið hans eða hann glatist. Skjal sem hefur að geyma 

efnislega úrlausn máls skal aldrei senda eingöngu með tölvupósti. Vegna hættu á að 

tölvupóstur berist röngum viðtakanda sér tölvudeild um að allur útsendur tölvupóstur hafi 

tengil á staðlaðan niðurlagstexta um að pósturinn kunni að innihalda trúnaðarupplýsingar 

sem ekki eru ætlaðar viðtakanda, ásamt leiðbeiningum um hvernig viðtakandi skuli þá 

bregðast við. 

Tölvuvírusar. Notandi skal gæta varúðar við netvafur og móttöku tölvupósts, vegna hættu á 

vírussmiti. Dæmi; opnun tölvupósts frá óþekktum aðila, með óeðlilegri efnislínu eða 

viðhengi með endingum svo sem .exe, .vbs, .vba, .bat eða .sit. Sé notandi í vafa, skal hann 

hafa samráð við tölvudeild, nema hann sé fullviss um að slíkt sé óhætt. Að öðru leyti skal 

notandi strax upplýsa umsjónarmann tölvumála, vakni grunur um vírussmit eða annað 

óeðlilegt. 

Tölvubúnaður. Notanda er óheimilt að setja upp, breyta, afrita eða fjarlægja vélbúnað eða 

hugbúnað án samþykkis umsjónarmanns tölvumála. Umsjónarmaður hefur heimild til að 

fjarlægja hugbúnað sem ekki tengist starfi viðkomandi starfsmanns. 

Ábyrg notkun. Notandi má ekki nálgast, taka við, meðhöndla eða senda efni sem er 

óviðkomandi starfi eða námi, dæmi; efni sem lýtur höfundarrétti, óþekkt efni sem gæti 

verið vírussmitað og hugbúnað sem ætlaður er til ólöglegrar starfsemi, svo sem innbrota í 

tölvukerfi eða skemmdarverka. Hann má ekki heldur nálgast, taka við, meðhöndla eða 

senda efni sem er; ólöglegt, ósiðlegt, illgjarnt, hótandi, hrottafengið, ærumeiðandi, 

hatursfullt, hvetjandi til ólöglegs athæfis eða sem getur gefið tilefni til skaðabótakröfu á 

hendur Hafnarfjarðarbæ. Þetta gildir meðal annars um efni af Netinu, tölvupóst og 

viðhengi. 

 

7. Skoðun tölvupósts 

Starfstengdan tölvupóst má skoða ef nauðsyn ber til vegna lögmætra hagsmuna bæjarins, svo 

sem til að finna gögn þegar starfsmaður er forfallaður, hefur látið af störfum eða grunur hefur 

vaknað um misnotkun eða brot í starfi. Eins vegna tilfallandi atvika, svo sem ef endurbætur, 

viðhald á tölvukerfum eða eftirlit með þeim leiða óhjákvæmilega til þess að tölvupóstur 

opnast eða þarf að opna. 

Einkatölvupóst starfsmanns má skoða, en ekki nema brýna nauðsyn beri til, svo sem vegna 

tölvuveiru eða sambærilegs tæknilegs atviks. 

Tölvupóst má aðeins skoða samkvæmt skriflegum fyrirmælum deildarstjóra tölvudeildar. 

Ávallt skal fyrst leita samþykkis viðkomandi starfsmanns. Enda þótt starfsmaður veit ekki 

samþykki sitt fer skoðunin engu að síður fram ef brýna nauðsyn ber til samkvæmt ofanskráðu. 

Veita skal starfsmanni kost á að vera viðstaddur skoðunina, geti starfsmaður sjálfur ekki verið 

viðstaddur skoðunina skal veita honum færi á að tilnefna fulltrúa í sinn stað. Ef ekki reynist 

unnt að gera starfsmanni viðvart um skoðunina fyrirfram skal honum gerð grein fyrir henni 

strax og hægt er og starfsmaður á rétt á vitneskju um hver eða hverjir hafa skoðað tölvupóst 

hans. 

Almenn skilyrði hér að framan eiga ekki við ef brýnir hagsmunir mæla gegn því að beðið sé 

eftir starfsmanni, svo sem þegar um er að ræða alvarlega bilun í tölvukerfinu, og ekki talið að 

einkalífshagsmunir starfsmanns vegi þyngra. Ríki vafi um hvort svo sé má ekki skoða 

tölvupóstinn nema starfsmanni hafi fyrst verið veittur kostur á að vera viðstaddur skoðunina. 

Starfsmanni er óheimilt að merkja eða vista starfstengdan tölvupóst þannig að ætla megi að 

um einkatölvupóst sé að ræða. 

8. Meðferð tölvupósts við starfslok 

Við starfslok starfsmanns skal næsti yfirmaður, í samræmi við 4. grein, tilkynna starfslokin 

til tölvudeildar eða umsjónarmanns tölvumála og ákveða jafnframt að gera skuli annað af 

eftirgreindu: 

- Loka netfangi starfsmanns og slökkva á sjálfkrafa framsendingu tölvupósts sem 

 berst á netfang hans. 

- Stilla tölvupóstkerfi þannig að allur tölvupóstur á netfangið verði framvegis endursendur 

 ásamt ábendingu um að starfsmaðurinn hafi látið af störfum og á hvaða netfang hjá bænum 

sendandi eigi nú að senda erindið. 

Óheimilt að stilla tölvupóstkerfi þannig að póstur á netfang starfsmannsins sé framsendur á 

netfang annars starfsmanns bæjarins. Einnig er óheimilt að taka netfang starfsmannsins í 

notkun aftur fyrr en að liðnum 6 mánuðum frá starfslokum hans. 

Starfsmanni skal gefinn kostur á að taka afrit af einkatölvupósti fyrir starfslok. Honum er þá 

jafnframt ætlað að eyða einkatölvupósti sínum. Geri hann það ekki verður slíkum pósti eytt 

einum mánuði frá starfslokum hans. 

 

9. Skoðun netvafurs 

Heimilt er að skoða upplýsingar um netvafur, tengingar og gagnamagn starfsmanns, en 

eingöngu ef fyrir liggur rökstuddur grunur um að hann hafi brotið gegn gildandi lögum og 

reglum eða fyrirmælum deildarstjóra tölvudeildar. Sé tilefni skoðunar grunur um refsiverðan 

verknað skal óska atbeina lögreglu. 

 

10. Varðveisla upplýsinga um tölvupóst- og netnotkun 

Allan tölvupóst sem sendur er úr eða móttekinn í tölvupóstkerfi bæjarins skal vista sjálfkrafa. 

Í samræmi við öryggisstefnu tölvudeildar skal afrita tölvupóstinn samkvæmt afritunaráætlun. 

Fræða skal starfsmenn um að upplýsingar um uppflettingar þeirra á Netinu varðveitast bæði á 

netþjóni tölvudeildar og í vafra í tölvu hvers starfsmanns. 

Tryggja skal að upplýsingar um tölvupóstnotkun og netnotkun séu varðveittar með tryggum 

hætti þannig að einungis deildarstjóri tölvudeildar, kerfisstjóri og viðkomandi starfsmaður 

hafi aðgang að þeim. 

 

11. Starfsmenn við kerfisstjórn og notendaaðstoð 

Umsjónarmönnum tölvumála og þjónustuaðilum sem annast rekstur tölvukerfis bæjarins, þar 

á meðal tölvupóstkerfis og búnaðar til að tengjast Netinu, er með öllu óheimilt að notfæra sér 

þekkingu sína og aðstöðu til að tengjast tölvukerfinu undir notendanafni og aðgangsorði 

annars notanda, fara framhjá aðgangsstýringu og opna og lesa tölvupóst sem þeir kunna að 

komast yfir við rekstur og viðhald tölvukerfisins. Þetta á meðal annars við þegar þeir aðstoða 

einstaka starfsmenn, samanber þó undantekningarákvæðin um skoðun tölvupósts 7. grein. Hið 

sama gildir um skoðun hvers kyns upplýsinga sem kunna að varðveitast í tölvukerfi um 

netvafur starfsmanns og önnur persónuleg gögn hans. 

 

12. Kynning og birting reglna 

Tölvureglurnar skulu birtar og þær ávallt vera aðgengilegar á innri vef bæjarins, ásamt 

útdrætti úr þeim. 

Stjórnanda ber að kynna sér tölvureglurnar í heild, starfsmanni ber að lágmarki að kynna sér 

útdráttinn. 

Yfirmaður skal kynna væntanlegum starfsmanni tölvureglurnar áður en hann undirritar 

ráðningarsamning. Ráðningarsamningurinn skal bera með sér að viðkomandi hafi kynnt sér 

efni reglnanna. 

Ef þjónustuaðili annast fyrir hönd bæjarins rekstur tölvukerfa og búnaðar til að tengjast 

Netinu, er þeim skylt að hlíta ákvæðum reglnanna og það tilgreint í samningi sem tölvudeild 

gerir við slíkan þjónustuaðila. 

 

13. Eftirlit 

Eftirlit með því að þessum reglum sé fylgt er í höndum deildarstjóra tölvudeildar eða þess sem 

hann felur eftirlitið. Eftirlitið skal vera í samræmi við gildandi lög og reglur hverju sinni. 

Upplýsingar sem aflað er vegna eftirlits með þessum reglum má eingöngu nota í þágu 

eftirlitsins. Þær má ekki afhenda öðrum, vinna frekar eða geyma nema með samþykki 

starfsmanns. Þó er heimilt að afhenda lögreglu efni með upplýsingum um meintan refsiverðan 

verknað en þá skal gæta þess að eyða öðrum eintökum nema sérstakir lögvarðir hagsmunir 

standi til annars. Heimilt er að nota gögn til að afmarka, setja fram eða verja réttarkröfu vegna 

dómsmáls og annarra laganauðsynja, til dæmis í tengslum við brottvikningu úr starfi. 

Sá sem sætt hefur eftirliti samkvæmt 1. málsgrein á rétt á að skoða þau gögn sem aflað hefur 

verið varðandi hann í tengslum við eftirlitið. Þegar beiðni um slíkt berst deildarstjóra 

tölvudeildar skal hann svo fljótt sem verða má, og eigi síðar en innan eins mánaðar, verða við 

beiðninni. 

 

14. Gildistaka og fleira 

Þessar reglur eru settar í samræmi við reglur um rafræna vöktun nr. 837/2006 með síðari 

breytingum, útgefna af Persónuvernd samkvæmt heimild í 5. málsgrein 37. greinar laga um 

persónuvernd og meðferð persónuupplýsinga nr. 77/2000, með síðari breytingum. 

Yfirfara skal þessar reglur þegar þörf krefur, þó ekki sjaldnar en árlega. 

 

 

Tölvudeild Hafnarfjarðarbæjar, 4. maí 2010. 

 

___________________________________ 

Sigurður Barði Jóhannsson 

deildarstjóri tölvudeildar 

Útdráttur úr tölvureglum Hafnarfjarðarbæjar 
Helstu atriði sem snúa að notendum tölvukerfis bæjarins 

 

Tilgangur reglnanna er meðal annars að upplýsa og leiðbeina um notkun aðgangsheimilda, 

tölvubúnaðar, tölvupósts og tölvunets Hafnarfjarðarbæjar. Einnig að tryggja jafnvægi; á milli 

hagsmuna bæjarins af því að tölvubúnaðurinn sé nýttur í þágu bæjarins og hagsmuna 

starfsmanna af því að njóta eðlilegs einkalífsréttar á vinnustað.  

Leiðbeiningar um notkun tölvubúnaðar og tölvukerfa Hafnarfjarðarbæjar:  

Auðkenning. Handhafi notandanafns í tölvukerfi Hafnarfjarðarbæjar er ábyrgur fyrir allri 

notkun þess. Hann má ekki lána öðrum notandanafn sitt að tölvukerfinu, reyna að tengjast 

tölvubúnaðinum með öðru notandanafni né nota aðgang að tölvukerfinu til að reyna 

komast ólöglega inn á net eða tölvur í eigu annarra.  

Tölvubúnaður. Notandi skal fara vel með tölvubúnað bæjarins.  

Heimil einkanot. Starfsmönnum er heimilt að nýta tölvukerfið til takmarkaðra einkanota, svo 

sem til að taka við og senda einkatölvupóst og vafra um Netið.  

Tölvupóstur. Notandi skal vanda frágang tölvupósts, svo sem málfar og stafsetningu. 

Óheimilt er að senda dreifibréf sem eru óviðkomandi starfsemi Hafnarfjarðarbæjar. 

Einnig er óheimil, án sérstaks leyfis, sjálfvirk áframsending tölvupósts, til dæmis á 

einkatölvupóstfang.  

Tölvuvírusar. Notandi skal gæta varúðar við netvafur og móttöku tölvupósts, vegna hættu á 

vírussmiti. Dæmi; opnun tölvupósts frá óþekktum aðila, með óeðlilegri efnislínu eða 

viðhengi með endingum svo sem .exe, .vbs, .vba, .bat eða .sit. Sé notandi í vafa, skal 

hann hafa samráð við tölvudeild, nema hann sé fullviss um að slíkt sé óhætt. Að öðru 

leyti skal notandi strax upplýsa umsjónarmann tölvumála, vakni grunur um vírussmit eða 

annað óeðlilegt.  

Tölvubúnaður. Notanda er óheimilt að setja upp, breyta, afrita eða fjarlægja vélbúnað eða 

hugbúnað án samþykkis umsjónarmanna tölvumála. Umsjónarmenn hafa heimild til að 

fjarlægja hugbúnað sem ekki tengist starfi viðkomandi starfsmanns.  

Ábyrg notkun. Notandi má ekki nálgast og/eða hala niður efni af Netinu sem er óviðkomandi 

starfi eða námi, dæmi; efni sem lýtur höfundarrétti og efni sem er óviðeigandi, svo sem; 

ólöglegt, ósiðlegt, illgjarnt, hótandi, hrottafengið, ærumeiðandi, hatursfullt, hvetjandi til 

ólöglegs athæfis eða sem getur gefið tilefni til skaðabótakröfu á hendur Hafnarfjarðarbæ. 

Einnig er óheimil öflun, geymsla, sending eða notkun hugbúnaðar sem ætlaður er til 

ólöglegrar starfsemi, svo sem innbrota í tölvukerfi eða skemmdarverka. Upplýsingar um 

uppflettingar starfsmanna á Netinu varðveitast bæði á netþjóni tölvudeildar og í vafra í 

tölvu hvers starfsmanns.  

 

Tölvureglur Hafnarfjarðarbæjar, í heild, eru aðgengilegar á innri vef bæjarins og ber 

starfsmanni að kynna sér þær þar. 

___________________________________ 

Sigurður Barði Jóhannsson 

deildarstjóri tölvudeildar 

d. Reglur um kostun, auglýsingar og kynningarstarf í skólum bæjarins 

Á vegum fræðslusviðs Hafnarfjarðarbæjar eru sett neðangreind viðmið og starfsreglur með 

eftirfarandi leiðbeiningum og ábendingum um það hvernig staðið skuli að kostun, kynningar- 

og auglýsingarstarfi í leik-, tónlistar- og grunnskólum bæjarins og á vegum aðila sem 

bæjarfélagið semur við um að sinna sambærilegri þjónustu fyrir nemendur í bænum. 

 
1. INNGANGUR 

Skoða verður kostun, kynningar- og auglýsingastarf í skólum í tengslum við hlutverk 

almenningsskólans yfirleitt. Tilkoma opinberra almenningsskóla var m.a. til að stuðla að 

félagslegri samstöðu, atvinnu- og lýðræðisþróun. Hluti slíks skólastarfs er að þar fái 

nemendur kynningu á ýmiss konar starfsemi og viðhorfum sem styðja við góð samskipti, eflir 

þá persónulega og styrkir lýðræði. Þannig er sjálfsagt, innan eðlilegra marka og í samhengi 

við annað skólastarf, að ýmis starfsemi fái rúm í skólastarfi, hvort sem kennarar annist 

kynningu á henni eða hún komi frá aðilum utan skólans sem hafa til þess sérstaka þekkingu. 

Þannig verður að telja að almannahagsmunir réttlæti margs konar kynningarstarfsemi 

utanaðkomandi aðila inni í skólakerfið frekar en persónuleg afstaða einstakra nemenda, 

foreldra og starfsmanna skóla. Það er mikilvægt fyrir skólastarf að það sé í góðum tengslum 

við samfélag sitt og nærumhverfi. Nemendur geta aldrei verið útilokaðir frá samfélaginu og 

skólar þurfa að kynna samfélagið fyrir nemendum. Þannig gera lög um grunnskóla og 

skólastefna Hafnarfjarðar (2005) ráð fyrir að kynning á samfélaginu sé sjálfsagður hluti 

skólastarfs en skólar þurfa að skilgreina vel hvernig að slíku verði staðið.
3
 Liður í því er að 

gera starfsreglur þessar. 

Þó má ætla að skólar þurfi í vaxandi mæli að vera á varðbergi gagnvart notkun nýjustu 

tækni til að koma inn óæskilegu auglýsinga- og kynningarefni til nemenda með 

óhefðbundnum leiðum, t.d. í gegnum vefsíður og síma. Þar getur verið að stunduð sé 

sölustarfsemi í skóla framhjá stjórnkerfi skólans sem nauðsynlegt er að vera á varðbergi 

gagnvart, t.d. í tölvum skóla. Þá hlýtur sömuleiðis að vera krafa til skóla að þeir komi í veg 

fyrir að áróður, áreitni og óæskilegt efni sem ýtir undir kúgun, misrétti, misnotkun (vímuefna 

t.d.) og ólýðræðisleg vinnubrögð berist til nemenda í daglegu skólastarfi og innan veggja 

skóla. 

 
2. MARKMIÐ 

Markmið þessara starfsreglna er margþætt en í meginatriðum er þeim, raðað í forgangsröð,  

ætlað að:  

1. efla nemendur, bæði persónulega og félagslega, sem ábyrga einstaklinga 

2. vinna að eðlilegri kynningu á samfélaginu eins og það er heppilegt fyrir skólastarf á 

hverjum tíma í skýrum tengslum við kennslufræðileg markmið og skólanámskrá 

3. vernda nemendur fyrir óþarfa ágengni og auglýsingamennsku utanaðkomandi aðila 

4. vernda lýðræði og halda í heiðri sjónarmiðum sem stuðla mannhelgi, jafnrétti (þ.m.t. 

kynjanna), mannréttindum og félagslegri samstöðu 

5. koma í veg fyrir of miklar utanaðkomandi truflanir á daglegu skólastarfi.  

Skólum ber sömuleiðis að hafna öllum erindum sem standast ekki siðferðileg viðmið í 

lýðræðisþjóðfélagi. Þetta eru viðmið sem lúta að frelsi einstaklinga, mannhelgi, mann-

réttindum og umburðarlyndi og eru í andstöðu við opið og frjálst lýðræðissamfélag. Til að 

veita markmiðunum brautargengi ættu skólar einnig að vinna að því að efla nemendur með 

neytendafræðslu og leggja áherslu á að fræðsla um neytendavernd sé hluti skólanámskrár. 

                                                 
3
 Lög um grunnskóla nr. 66/1995, 29. grein. Skólastefna Hafnarfjarðar (2005), liður 1.9.4.: „Stofnanir 

fræðslusviðs móti stefnu um samstarf við íbúa, íþrótta- og æskulýðsfélög. Þá ætti að styrkja tengsl við aðrar 

menningarstofnanir og atvinnulíf og leggja áherslu á þátttöku í viðburðum í bæjarlífinu. Slíkt samstarf og 

samskipti skal fyrst og fremst taka mið af þörfum nemenda og mikilvægis fyrir skólastarf.“ 

3. KYNNINGARSTARF, AUGLÝSINGAR, STYRKIR OG SÖLUSTARFSEMI 

Það hefur þótt sjálfsagt að tómstunda- og íþróttastarf fyrir börn, bæði á vegum opinberra aðila 

og frjálsra félagasamstaka, njóti velvildar og talsverðan aðgang að nemendum í skólastarfi.
4
 

Slíkar kynningar auðvelda viðkomandi aðilum að ná til barna sem hafa áhuga á slíkum 

tilboðum, minnkar rekstrarkostnað við kynningarstarf og lækkar um leið þátttökugjöld barna 

(ef slíkt á við). Ýmsar opinberar stofnanir hafa að auki á verkefnaskrá sinni að vinna að 

forvarnarstarfi ýmiss konar og hafa skyldum að gegna þar sem hagkvæmast er að miðla í 

gegnum skóla af ýmsum ástæðum.
5
 Sömuleiðis hafa margar mannúðarstofnanir og 

félagasamtök mætt velvilja innan skólakerfisins til að kynna starfsemi sína og bjóða 

nemendum upp á ýmislegt eftirsóknarvert.
6
 Þá hafa fyrirtæki í auknum mæli lagt áherslu á að 

kynna viðfangsefni sem tengjast þeirra starfssviði og getur haft forvarnargildi fyrir 

nemendur.
7
 Skólar hafa tekið jákvætt í slíkt tilboð og oft greitt götu þessara aðila inn í 

skólakerfið með afmörkuð viðfangsefni sem eru í þágu nemenda.
8
 Það er vilji fyrir því að slík 

kynningarstarfsemi fái eðlilegt rúm í skólastarfi. Þó vilji sé til að nýta þjónustu aðila utan 

skólakerfis, stundum frítt og stundum ekki, getur kostnaður skóla sem hlýst af slíku samstarfi 

hamlað þátttöku þrátt fyrir góðan vilja, s.s. rútu-, námsgagna- og kennslukostnaður o.fl. 

Einstaka fyrirtækjum er óheimil hvers kyns sala sem beint er að nemendum, hvort sem 

er á varningi eða þjónustu, innan veggja skóla eða fyrir tilstuðlan skóla.
9
 Skiptir þá engu 

heldur þó að um nemenda- eða foreldrafélög við skóla sé að ræða sem standa fyrir 

sölustarfseminni.
10

 Fyrirtækjum er þannig óheimil sölustarfsemi í skólum, hvort sem það er í 

formi dreifibréfa, auglýsingaskilta (rafræn, ekki rafræn) eða sölubása. Skólum er þó heimilt að 

þiggja styrki frá fyrirtækjum og kynna lógó þeirra (t.d. á heimasíðu skóla) sem styrktaraðila. 

Skólum er þó óheimilt að nefna efnisleg gögn (kennslustofur, kennsluefni, skóladagbækur) 

eftir styrktaraðila. Skólum er áfram heimilt að safna auglýsingum í skóla-/kynningarblöð en 

þá gefist öllum jöfn tækifæri að kynna sig í samræmi við styrktarhlutfall. Allar tekjur sem 

skólum hlotnast frá styrktaraðilum skulu renna til uppbyggingar skólastarfs sem koma öllum 

nemendum hans til góða og í engum tilvikum leiða til að sérstakra hagsbóta fyrir skóla-

stjórnendur eða aðra starfsmenn skóla sem kunna að koma nálægt kostunarverkefnum.  

 

 

                                                 
4
 Æfingar á vegum íþróttafélaga í nágrenni skóla, skátastarf, skákkennsla og sumarnámskeið eru dæmi um slíkt 

sem sums staðar fá að kynna starf sitt, s.s. með heimsóknum í bekki, dreifimiðum og plakötum sem hengd eru 

upp í skólabyggingum. 
5
 Hér væri hægt að nefna forvarnarstarf sérstaklega, s.s. á vegum félagsmiðstöðva, lögreglu, Lýðheilsustöðvar, 

heilsugæslu o.fl. Samkvæmt skólastefnu Hafnarfjarðar (2005) er talið mikilvægt að skólar marki sér skýrrar 

forvarnarstefnu til að vinna eftir (liður 1.8.8) og efli hana (liður 1.8.7). Lagaskylda stendur jafnvel hér að baki 

um skyldur opinberra stofnana til að ná til barna og unglinga með starfsemi sína. 
6
 Dæmi um slíkt gæti verið Gídeonfélagið sem gefur árlega öllum 10 ára nemendum Nýja testamentið að gjöf, 

skákbók sem Skákfélagið Hrókurinn gaf einum árgangi, fræðsla um eyðni frá Samtökunum 78 og 

fíknivarnafræðsla frá Maritas sem skólum er boðið upp á í dag. Þá mætti einnig nefna gjafir á reiðhjólahjálmum 

sem Kiwanisklúbbar í Hafnarfirði gefa árlega 7 ára börnum. Eins mætti nefna virka þátttöku skóla í 

fjáröflunarstarfi fyrir mannúðarsamstök, t.d. ABC barnahjálp (áður ABC hjálparstarf) sem Áslandsskóli styrkti 

með fjáröflunum á menningardögum sínum (2005). 
7
 Hér væri t.d. hægt að nefna gjafir á endurskinsmerkjum til grunnskólabarna, öryggisvesti fyrir leikskólabörn 

sem tryggingafélög hafa gefið, orkuátak Latabæjar og fjármálafræðsla til ungs fólks sem fjármálafyrirtæki standa 

að í auknum mæli að eigin frumkvæði fyrir nemendur í 10. bekkjum. 
8
 Dæmi um kynningar inni í skólastarfinu eru heimsóknir yngri nemenda í Mjólkursamsöluna, heimsóknir yngri 

nemenda á bændabýli og kynningar bænda á eigin starfi  (7. bekk). 
9
 Hér er m.a átt við að skólar gefi ekki upplýsingar um nemendur umfram það sem opinbert er, t.d. að selja 

fyrirtækjum límmiða eða rafrænan aðgang að gagnagrunni nemendaskráningar sinnar sem lið í sölustarfsemi. 
10

 Enn sem komið er fer lítið fyrir slíku í grunnskólum en slíkt þekkist í íslenskum framhaldsskólum, þar sem 

sumir nemendur eru sjálfráða, því þegar er hafin sölustarfsemi til nemenda. Þar má nefna sölu á fartölvum í 

kjölfar fartölvuvæðingar framhaldsskóla og fjármálaþjónusta því tengt sem fer fram á göngum skólanna. 

4. KOSTUN; GILDI OG TAKMARKANIR  

Kostun atvinnulífs hefur verið af einhverju marki í skólastarfi alveg frá stofnun 

almenningsskólans. Þar hafa skólar sjálfir verið í forsvari og leitað styrkja til einkaaðila, 

fyrirtækja og stofnana til að styðja við skólastarf.
11

 Slíkt samstarf hefur gjarnan tekið mið af 

þörfum skóla til að gera þeim kleift að gera meira fyrir nemendur en opinbert fé til þeirra 

hefur gert þeim mögulegt. Þó verður að telja að ef eigendur skólastofnana eru opinberir aðilar, 

þ.e. ríki og sveitarfélög, þá eigi þeir ekki að geta lagt skólum á herðar starfsskyldur 

samkvæmt lögum sem aðeins verða leystar með þátttöku utanaðkomandi aðila sem kostenda 

af miklu leyti. Bjóða skal upp á fullnægjandi nám og kennslu fyrir alla án þarfar fyrir ytri 

kostun, hvort sem er frá aðstandendum eða fyrirtækjum. 

Nú í byrjun 21. aldar virðist þróunin, bæði hérlendis og erlendis, benda til þess að 

kostun á forsendum viðskiptalífsins sé að aukast af ýmsum ástæðum.
12

 Má því búast við að 

slíkt eigi einnig eftir að gerast hérlendis. Það hafa margir áhyggjur af aukinni ásókn fyrirtækja 

til að ná sér í unga viðskiptavini því viðkvæðið er Hvað ungur nemur, gamall temur. Að gera 

fólk snemma að neytendum tryggir framtíðarneytendur er viðhorfið.
13

 Því er talið mikilvægt 

að skólar séu umhverfi sem verndi nemendur fyrir markaðs- og sölustarfi ýmiss konar.
14

 En 

kostun þarf þó ekki að vera hafnað í skólastarfi sé hún skilgreind þannig að hún verndi 

nemendur og bindi þá ekki í ákveðna neyslu eða útgjöld án þess að aðstandendur þeirra hafi 

um það val. Eins getur kostun ekki ekki leitt til þess að hún verði til að nemendur hafi 

takmarkað val um námsefni og sé því hefting á frelsi þeirra til náms og þroska. Þannig skulu 

skólastjórnendur ekki gera kostunarsamninga við fyrirtæki nema fyrir opnum tjöldum þar sem 

öll samningsskilyrði séu opin og skráð og réttur skóla til að vernda nemendur fyrir 

auglýsingamennsku er undirstrikaður. Þannig verður því að telja það skyldu skóla að vernda 

nemendur sína fyrir óþarfa auglýsingamennsku og ágengni. Þannig er mörkuð lína á milli 

kostunar sem er sjálfsögð og eðlileg eða óæskileg. 

Þannig ætti það að vera meginregla að kostun sé aðeins þegin ef að hún fellur vel að 

markmiðum skólastarfs og lúti þeim kennslufræðilegu viðmiðunum sem skólar vilja standa 

fyrir samkvæmt skólastefnu og skólanámskrá. Sömuleiðis skulu kostun og 

kostnunarsamningar ekki brjóta grundvallarviðmið í siðferðismálefnum og réttindum 

einstaklinga samkvæmt stjórnarskrá.  Kostun má ekki brjóta í bága við markmið þessara 

starfsreglna (sjá lið 2 hér framar). Skuldbindingar sem skólar taki á sig vegna kostunar geta 

aldrei brotið á sjálfsögðum mannréttindum nemenda, t.d. að skylda þá í einhverja þjónustu við 

kostunaraðila. Allir stærri samningar um kostun skulu vera skriflegir og engin ákvæði slíkra 

                                                 
11

 Dæmi um slíkt samstarf eru t.d. auglýsingar og styrktarlínur í skólablöðum, gjafir til kaupa á hljóðfærum og 

tækjum, afsláttur á þjónustu, styrkir í ferðalög, o.fl. Í framtíðinni má ætla að skólavefir geti að einhverju leyti 

verið heppilegur auglýsingavettvangur þó að í dag séu skólavefir það ekki en vöxtur netauglýsinga er gríðarlegur 

um þessar mundir (2005). 
12

 Þannig hefur skattaumhverfi áhrif á framlög fyrirtækja til menningar- og menntamála þar sem tilhneigingin 

virðist vera að draga úr almennri skattheimtu og gefa fyrirtækjum kost á skattafrádrætti með því að styrkja 

einstaka stofnanir og verkefni sérstaklega sem um leið verður til að styrkja ímynd viðkomandi fyrirtækja frekar 

er ópersónulegar skattgreiðslur. Ólíklegt verður þó að telja að kostun og auglýsingar í skólastarfi muni skipta 

sköpun um framkvæmd skólahalds þar sem meginhluti þess fjármagns sem kemur til reksturs skóla kemur frá 

opinberum aðilum og mun væntanlega verða svo áfram í nánustu  framtíð og lengur. Fyrirtæki geta þó séð sér 

hag af kostun í skólastarfi, t.d. að búa til jákvæða ímynd sem aftur eykur líkur á meiri viðskiptum í framtíðinni 

eða jákvæða umfjöllun um fyrirtæki. Í sumum tilvikum hafa fyrirtæki sérstaka sjóði sem skólar geta sótt um í. 
13

 Hér hefur ekki síst verið beint athygli að að duldum auglýsingaaðferðum til að ná til barna og tengjast jafnvel 

ólöglegum athöfnun eins og tóbaks- og áfengisnotkun  barna eða óhollustu af ýmsu tagi. 
14

 Þó skal ekki gleyma ábyrgð foreldra hér og virkni fjölmiðla. Þó að skólastjórar geti lokað á ákveðna starfsemi í 

skólum eru auglýsingar stöðugt áreiti á nemendum á heimilum og úti í samfélaginu sem skólinn hefur enga stjórn 

á. Þannig er skólakerfið engin allsherjar sía gagnvart nemendum því þeir hrærast í mun víðtækara umhverfi en 

skólarnir sjálfir eru. Þar kemur til ábyrgð foreldra að vernda börn sín og leiðbeina þeim í sífellt flóknara 

samfélagi.  

samninga (kvaðir) skulu vera utan þess sem skrifað er undir samkvæmt samningi. Stærri 

kostunarsamningar einstakra skóla skulu hljóta staðfestingu fræðslustjóra áður en þeir taka 

gildi. Allir kostunarsamningar skulu  kynntir í fræðsluráði. 

 
5. MAT OG ÁKVÖRÐUNARRÉTTUR SKÓLASTJÓRA 

Þó að hér sé reynt að setja fram almenn sanngirnisviðmið um kostun, kynningar- og 

auglýsingastarfsemi í skólum er lögð áhersla á mat skólastjóra til að taka endanlega 

ákvarðanir um það hvort kynningarstarfsemi skuli leyfð í skólum eða kostunarsamningar séu 

gerðir.
15

 Jafnframt er ítrekuð fagleg ábyrgð skólastjóra til að gæta jafnræðis og sanngirnis við 

mat á því hvort og hvernig skuli leyfa kynningar eða ekki í samræmi við þessar reglur frekar 

en persónuleg sjónarmið. Þá geta byggðasjónarmið skipt miklu, t.d. í því að aðeins er kynnt 

íþrótta- og æskulýðsstarfsemi sem starfrækt er í nágrenni við nemendur og líklegt er að þeir 

geti nýtt sér að einhverju marki. Eins hefur hver skólastjóri alla möguleika á að meta hvernig 

kynningarstarf fer fram í skóla undir hans stjórn, þ.e. velja á milli heimsókna í bekki, afhenda 

dreifimiða eða hengja upp plaköt á auglýsingatöflur eftir því sem við á að hans mati. 

 
6. HÖFNUN ERINDA 

Þegar kynningarstarfsemi, sem óskað er eftir að fari fram í skólum, er hafnað er það sjálfsögð 

vinnuregla að benda viðkomandi á þessar starfsreglur en óþarfi er að gefa skriflegar skýringar 

á höfnun erinda. Enginn kæruréttur er á höfnun skóla á erindum enda lúta þau ekki að 

viðmiðunum um opinbera stjórnsýslu eða upplýsingalöggjöf.
16

 Það er vegna þess að þessi 

málefni eru ekki lögboðin skylda til opinbers skólastarfs heldur val skóla. 

 
7. FRAMKVÆMD SKÓLASTJÓRA 

Skólastjórar bera endanlega ábyrgð á því að ofangreindar reglur séu virtar í einstökum skólum 

í daglegu skólastarfi. Þeir geta sömuleiðis sett nánari vinnureglur í eigin skóla um framkvæmd 

þeirra vilji þeir það. Slíkar viðbótarreglur geta þó ekki brotið í bága við þessar reglur og skulu 

þær kynntar fræðsluráði (sem og allar breytingar sem kunna að vera gerðar á þeim). Þá er lagt 

til að skólastjórar bæjarins hafi samráð um að taka tilboðum á kynningarstarfsemi eins og 

hægt er, bæði til að gæta samræmis og til að efla faglega umræðu um viðfangsefnið. Þess er 

og vænst að skólar haldi til haga skráningum á erindum sem þeim berast og falla undir þessar 

reglur, m.a. hvernig þeim er svarað. Skólar skulu hafa aðgang að eyðublaði í þessum tilgangi 

og óskað er að það (útfyllt) fylgi árlegum starfsskýrslum skóla til fræðsluyfirvalda. 

 
8. SAMÞYKKTAR STARFSREGLUR 

Starfsreglur þessar taka gildi um leið og fræðsluráð hefur samþykkt þær. Reglurnar eru 

kynntar fulltrúum foreldra, kennara og skólastjórnenda og óskað umsagnar. Reglurnar skulu 

endurskoðaðar eftir þörfum. Reglurnar skulu sömuleiðis gerðar opinberar og kynntar 

foreldrum nemenda, m.a. á heimasíðum skóla og á vef Hafnarfjarðarbæjar. ■ 

                                                 
15

 Þá má ætla að eigendur almenningsskóla, þ.e. sveitarfélagið Hafnarfjörður í þessu tilviki, geti gert slíka 

samninga fyrir sína hönd sem einstaka skólar séu bundnir af. Þó verður að ætla að slíkir samningar séu ekki 

gerðir nema í góðu samráði við skólastjórnendur einstakra skóla/skólastiga. 
16

 Þó erindi sjálf séu ekki bundin stjórnsýslulögum eru stjórnsýsluleg vinnubrögð í skólastarfi bundin 

stjórnsýslulögum, s.s. að svara fyrirspurnum/erindum í tíma. Þó getur undir einhverjum kringumstæðum verið 

möguleiki á að höfnun einstakra erinda sé umdeild í ljósi jafnræðisreglu stjórnsýslulaganna ef önnur áþekk erindi 

hafa verið samþykkt inn í skólastarf. Gildir þá að kennslufræðileg sjónarmið ríki við ákvarðanatöku frekar en 

persónuleg sjónarmið til að slík mál haldi samkvæmt stjórnsýslulögunum en umboðsmaður alþingis hefur 

úrskurðað að kennsla (þ.m.t. námsefni og kennsluhættir) sé ekki bundin stjórnsýslulögum.  

(Heimild: http://menntamalaraduneyti.is/afgreidsla/stjornsysluurskurdir/nr/664.) 

4.4. Forvarnir gegn vanrækslu 
 

 

- Ólokið 

5. FORVARNIR TIL ÖRYGGIS Í SKÓLASTARFI:  

 

A. Þættir forvarna til öryggis í skólastarfi 

Öryggisvarnir í samfélaginu tengjast nokkrum aðilum í stjórnkerfi sveitarfélaga og verkefni 

þeirra skarast á vissan hátt svo inbyrðis samstarf er nauðsynlegt í sumum tilvikum. Þessir 

aðilar eru: 

 Slökkvilið höfuðborgarsvæðisins (almannavarnir, brunar, slys, náttúruhamfarir). 

 Landlæknisembættið (heilbrigði, sjúkdómar og faraldrar). 

 Vinnueftirlitið (slysavarnir og vinnuvernd). 

 

i. Öryggisvarnir á vinnustöðum 

Öryggisvarnir sem miða að því að tryggja nemendur og starfsfólki öruggt umhverfi á 

vinnustað og er því vinnuvernd í víðtækum skilningi þess orðs. Þetta er víðfeðmur flokkur 

öryggismála sem lítur margs konar lögum og reglugerðum.  

 

Þetta er yfirlit um lög og reglugerðir tengd öryggi á vinnustöðum og umhverfi. 

 Lög um aðbúnað, hollustuhætti og öryggi á vinnustöðum (nr 46/1980). 

 Lög um almannavarnir (nr. 82/2008). 

 Lög um brunavarnir (nr. 75/2003). 

 Lög um hollustuhætti og mengunarvarnir (nr. 7/1998). 

 Reglugerð  um breytingu á reglugerð nr. 942/2002 um öryggi leikvallatækja og leiksvæða og eftirlit 

með þeim (942/2003). 

 Reglugerð um breytingu á reglugerð nr. 942/2002 um öryggi leikvallatækja og leiksvæða og eftirlit með 

þeim, með síðari breytingum (nr. 607/2005). 

 Reglugerð um efni og gerð viðbragðsáætlana (323/2010). 

 Reglugerð um flokkun almannavarnarstiga (650/2009). 

 Reglugerð um ráðstafanir til þess að auka öryggi og heilbrigði á vinnustöðum fyrir konur sem eru 

þungaðar, hafa nýlega alið barn eða hafa barn á brjósti (nr. 931/2000). 

 Reglugerð um skipulag og framkvæmd vinnuverndarstarfs á vinnustöðum (nr. 920/2006). 

 Reglugerð  um öryggi leikvallatækja og leiksvæða og eftirlit með þeim (nr. 942/2002). 

 

 

ii. Öryggisvarnir í skólastarfi 

Í skólastarfi ber skylda til að skipuleggja aðstæður og aðstöðu sem miðar að því að tryggja 

sem mest öryggi þeirra sem þar starfa. Sérstök kvöð er í reglugerð um handbók um öryggi og 

slysavarnir í skólum. Á meðan sérstök handbók er ekki til um slíkt í Hafnarfirði gilda þessi 

forvarnaviðmið því hlutverki. 

 

8. gr. 

Handbók um öryggi nemenda og slysavarnir í skólum. 

   Sveitarstjórn skal útbúa handbók fyrir starfsfólk grunnskóla með leiðbeinandi reglum um öryggi 

nemenda og slysavarnir í grunnskólum. Leiðbeiningar þessar skulu grundvallaðar á gildandi lögum og 

reglugerðum um öryggis-, skipulags- og byggingarmál og samræmdum starfsleyfisskilyrðum fyrir 

grunnskóla, sbr. lög nr. 7/1998 um hollustuhætti og mengunarvarnir, með síðari breytingum.   

   Leiðbeiningar þessar skulu staðfestar af sveitarstjórn sem jafnframt skal sjá um að þær séu aðgengilegar 

almenningi á vef skólans eða sveitarfélagsins og kynntar í skólasamfélaginu. 

   Sambandi íslenskra sveitarfélaga og menntamálaráðuneyti ber að móta leiðbeiningar um gerð slíkrar 

handbókar. (Reglugerð nr. 657/2009.) 

http://shs.is/
http://www.landlaeknir.is/
http://www.vinnueftirlit.is/
http://www.althingi.is/lagas/139a/1980046.html
http://www.stjornartidindi.is/Advert.aspx?ID=f2f2a1cb-0467-4bdd-9175-b3fb3bcce3de
http://www.althingi.is/lagas/nuna/2000075.html
http://www.althingi.is/altext/stjt/1998.007.html
http://stjornartidindi.is/Advert.aspx?ID=30ca2169-0a3f-456b-97ee-c8b1bf9092bc
http://stjornartidindi.is/Advert.aspx?ID=30ca2169-0a3f-456b-97ee-c8b1bf9092bc
http://stjornartidindi.is/Advert.aspx?ID=d21c109f-dac2-483a-85c9-92d6967392e8
http://stjornartidindi.is/Advert.aspx?ID=d21c109f-dac2-483a-85c9-92d6967392e8
http://www.reglugerd.is/interpro/dkm/WebGuard.nsf/key2/323-2010
http://www.reglugerd.is/interpro/dkm/WebGuard.nsf/58b439f05a7f412f00256a07003476bc/d4ce4a1fc918b46200257619004a668a?OpenDocument
http://www.vinnueftirlit.is/vinnueftirlit/upload/files/log_og_reglur/reglur_og_reglugerdir_sem_heyra_undir_vinnuverndarlog/931_2000.pdf
http://www.vinnueftirlit.is/vinnueftirlit/upload/files/log_og_reglur/reglur_og_reglugerdir_sem_heyra_undir_vinnuverndarlog/931_2000.pdf
http://www.vinnueftirlit.is/vinnueftirlit/upload/files/log_og_reglur/reglur_og_reglugerdir_sem_heyra_undir_vinnuverndarlog/b_nr_920_2006.pdf
http://stjornartidindi.is/Advert.aspx?ID=afd38152-9876-4aa9-beef-e07ad40d1695

Að öðru leyti lúta skólabyggingar margvíslegum lögum, reglugerðum og reglum um 

byggingar, öryggi húsnæðis og brunavarnir. 

 Reglugerð um gerð og búnað grunnskólahúsnæðis og skólalóða (nr. 657/2009). 

 

iii. Öryggi í íþróttahúsum og sundlaugum 

Reglur um öryggi í íþróttahúsum voru gefnar út af menntamálaráðuneytinu árið 2003. 

Reglurnar í heild sinni og skýringar við þær má finna á neðangreindri vefslóð. Sömuleiðis er 

sérstök reglugerð um hollustuhætti á sund- og baðstöðum. 

 Reglur um öryggi í íþróttahúsum. 

 Reglugerð um hollustuhætti á sund- og baðstöðum (nr. 814/2010). 

 

 

Umfjöllun hér er ekki að fullu lokið. 

http://www.stjornartidindi.is/Advert.aspx?ID=c94c9362-d60e-4b87-ac5f-73c4ee46141a
http://www.vinnueftirlit.is/vinnueftirlit/upload/files/log_og_reglur/adrar_reglur_og_reglugerdir/reglur_um_oryggi_i_ithrottahusum.pdf
http://www.stjornartidindi.is/Advert.aspx?ID=d95ce3d0-05db-4dab-aada-c00b50fd64ed

VIÐAUKI  

Forvarnir til öryggis í skólastarfi: Verkferlar, reglur og leiðbeiningar. 

 

b. Röskun á skólastarfi vegna óveðurs: Reglur um viðbrögð starfsfólks í grunnskólum 

Stjórn Slökkviliðs höfuðborgarsvæðisins (SHS), skipuð framkvæmdastjórum sveitarfélaganna 

á höfuðborgarsvæðinu, fól SHS að útbúa, í samvinnu við fræðsluyfirvöld allra 

sveitarfélaganna, reglur fyrir foreldra og skólayfirvöld um röskun á skólastarfi vegna óveðurs. 

Jafnframt var SHS falið að fylgjast með veðri og veðurspám og senda út tilkynningar í 

samræmi við þessar reglur, eftir atvikum í samráði við lögreglu, fræðsluyfirvöld og aðra. 

Mikilvægt er að starfsfólk skóla kynni sér vel leiðbeinandi reglur fyrir foreldra um sama efni. 

SHS gefur eftirfarandi reglur út í samvinnu fyrir fræðsluyfirvöld á höfuðborgarsvæðinu. 

Skólastjórar skulu sjá til þess að vakin sé athygli starfsfólks og foreldra á reglum þessum í 

upphafi hvers skólaárs. 

 

Upplýsingaskylda skóla 

Áríðandi er að skólar setji upplýsingar um stöðu mála á heimasíður sínar svo fljótt sem auðið 

er og uppfæri eftir þörfum. Mikilvægt er að ávallt sé skýrt hvaða starfsmaður eða starfsmenn 

beri ábyrgð á þessu. Einnig er mikilvægt að upplýsa svo fljótt sem auðið er þá sem svara 

fyrirspurnum af hálfu skólans svo tryggt sé að þeir sem leita upplýsinga hjá skólunum fái 

réttar upplýsingar hverju sinni. 

 

Tvö viðbúnaðarstig 

Þegar veðurspár gefa til kynna að óveður sé í aðsigi á höfuðborgarsvæðinu fylgist SHS 

gaumgæfilega með og gefur út viðvaranir til almennings, gerist þess þörf. Um er að ræða tvö 

viðbúnaðarstig vegna óveðurs: 

 

VIÐBÚNAÐARSTIG 1: Röskun verður á skólastarfi vegna erfiðleika starfsfólks og 

nemenda við að komast til skóla – foreldrar fylgi yngri börnum í skólann. 

 

VIÐBÚNAÐARSTIG 2: Skólahald fellur niður. 

Með yngri börnum er hér átt við börn í 1.-7. bekk en þar er aðeins um viðmið að ræða og er 

þetta háð mati foreldra. Þegar rætt er um foreldra er átt við foreldra og aðra forráðamenn. 

Mjög brýnt er að skólastjórnendur og annað starfsfólk fylgist vel með tilkynningum um 

ofangreind viðbúnaðarstig og bregðist við þeim. Meti foreldrar það svo að best sé að halda 

börnum heima vegna veðurs eða færðar skulu þeir tilkynna skólanum um forföll barnsins og 

skoðast það þá af hálfu skólans sem eðlileg forföll. 

 

Ítarlegar: 

Viðbúnaðarstig 1: Röskun á skólastarfi – foreldrar fylgi börnum í skóla 

Röskun getur orðið á skólastarfi vegna veðurs ef starfsfólk á erfitt með að komast í skóla. 

Gefin er út tilkynning um það í gegnum fjölmiðla. Við þessar aðstæður eru skólar engu að 

síður opnir og taka á móti nemendum. Þá gilda þau eindregnu tilmæli að foreldrar fylgi yngri 

börnum til skóla og yfirgefi þau ekki fyrr en þau eru í öruggum höndum starfsfólks og því er 

áríðandi að starfsfólk tryggi móttöku barnanna. Í leiðbeiningum til foreldra er þess getið að 

við vissar aðstæður megi þeir búast við að starfsfólk leiti liðsinnis þeirra við mönnun skólans 

og eru foreldrar hvattir til að taka slíkum beiðnum vel. Foreldrar geta meðal annars liðsinnt 

við móttöku barna og gæslu. Mikilvægt er þá að það starfsfólk sem mætt er gefi foreldrum 

skýr fyrirmæli um hlutverk þeirra og leysi þá undan skyldum sínum við fyrstu hentugleika 

með bestu þökkum af hálfu skólans. Geisi óveður við lok skóladags er metið hvort óhætt sé að 

senda börnin heim eða hvort ástæða er til að foreldrar sæki börnin. Þá eru gefnar út 

tilkynningar um það, auk þess sem skólarnir leggja sig fram um að hafa samband við foreldra. 

Við þessar aðstæður er mikilvægt að tryggja að börn yfirgefi ekki skólann nema í fylgd 

foreldra sinna eða annarra forráðamanna. Lendi skóli í erfiðleikum með að koma börnum 

heim í lok skóladags vegna veðurs eða færðar ber skólastjórnendum að hafa samband við 112 

og leita aðstoðar. Mikilvægt er að starfsfólk hafi samband við foreldra eða forráðamenn þeirra 

barna sem um ræðir. 

 

Viðbúnaðarstig 2: Skólahald fellur niður 

Séu aðstæður metnar svo að óhjákvæmilegt sé að fella skólahald niður um tíma vegna veðurs 

fá fjölmiðlar tilkynningu um það. Þá ber foreldrum að halda börnum sínum heima þangað til 

tilkynningar berast um annað. Misbrestur getur þó orðið á að tilkynning af þessu tagi skili sér 

til allra og því er mikilvægt að yfirstjórn skólans sjái til þess að unnt sé að veita upplýsingar á 

staðnum og tryggi að börn lendi ekki í hrakningum. Komi nemendur til skóla þrátt fyrir 

tilkynningu um að skólahald falli niður ber að halda þeim þar uns unnt er að tryggja þeim 

örugga heimferð. Komist enginn starfsmaður til skóla af eigin rammleik ber skólastjórnendum 

að hafa samband við 112 og leita aðstoðar til þess að unnt verði að tryggja lágmarksmönnun á 

staðnum. Lendi skóli í erfiðleikum með að koma börnum heim í lok skóladags vegna veðurs 

eða færðar ber skólastjórnendum að hafa samband við 112 og leita aðstoðar. Mikilvægt er að 

starfsfólk hafi samband við foreldra eða forráðamenn þeirra barna sem um ræðir. 

 

Ofangreindar upplýsingar eru til í mismunandi útgáfum og dreifibréfum á vef Slökkvuliðos 

höfuðborgarsvæðisins: 

 Upplýsingar til skóla. 

 Upplýsingar til foreldra. 

 Upplýsingar til foreldra á mismunandi tungumálum: 

Disruption of school operations (enska) 

Interrupción de las actividades escolares debido a tormentas (spænska) 

 

ZAKŁÓCENIA PRACY SZKÓŁ Z UWAGI NA ZŁĄ POGODĘ (pólska) 

ИЗМЕНЕНИЯ В РАБОТЕ ШКОЛ В СВЯЗИ С НЕПОГОДОЙ (rússneska) 

SLÖKKVILIÐ HÖFUÐBORGARSVÆÐISINS 

Skógarhlíð 14 – 105 Reykjavík 

sími 528 3000 – shs@shs.is – www.shs.is 

 

AÐ VERNDA LÍF, HEILSU, UMHVERFI OG EIGNIR 

Sveitarfélögin Reykjavík, Kópavogur, Hafnarfjörður, Garðabær, Mosfellsbær, Seltjarnarnes og Álftanes standa 

sameiginlega að rekstri Slökkviliðs höfuðborgarsvæðisins. Tilgangur þess er að vinna að forvörnum og veita 

fyrstu viðbrögð til að vernda líf, heilsu fólks, umhverfi og eignir. Helstu verkefni liðsins eru slökkvistörf, 

sjúkraflutningar, forvarnir og eldvarnaeftirlit, viðbrögð við mengunaróhöppum og almannavarnir.  

http://www.hafnarfjordur.is/hafnarfjordur/fraedslumal/grunnskolar/ovedur/
http://www.shs.is/shs/upload/files/pdf/roskun_a_skolastarfi/disruption_of_school_operations_icelandic.pdf
http://www.shs.is/shs/upload/files/pdf/roskun_a_skolastarfi/disruption_of_school_operations_english.pdf
http://www.shs.is/shs/upload/files/pdf/roskun_a_skolastarfi/disruption_of_school_operations_spanish.pdf
http://www.shs.is/shs/upload/files/pdf/roskun_a_skolastarfi/disruption_of_school_operations_thai.pdf
http://www.shs.is/shs/upload/files/pdf/roskun_a_skolastarfi/disruption_of_school_operations_thai.pdf
http://www.shs.is/shs/upload/files/pdf/roskun_a_skolastarfi/disruption_of_school_operations_polish.pdf
http://www.shs.is/shs/upload/files/pdf/roskun_a_skolastarfi/disruption_of_school_operations_polish.pdf
http://www.shs.is/shs/upload/files/pdf/roskun_a_skolastarfi/disruption_of_school_operations_russian.pdf

b.  Verkferill um leit að týndum nemanda 

Um viðbrögð starfsfólks í grunnskólum þegar nemandi týnist eða hverfur úr skóla. 

 

Hlutverk verkferilsins: 

Hlutverk verkferilsins er að veita grunnskólum í Hafnarfirði leiðbeiningar um vinnubrögð 

þegar nemanda er „saknað“ í skóla. 

 

Röksemdin: 

Að vinna að því að velferð nemenda og öryggi gangi fyrir í daglegu skólastarfi. Hlutverk 

vinnuferils er búa til viðmið um viðbrögð skóla og aðferðir til að vinna að sem mestu öryggi 

um nemandann. 

 

Forsendur: 

Ef nemanda er „saknað“ í skóla geta legið að baki margar ástæður og aðeins hluti þeirra er 

tilefni sérstakrar leitar að hálfu skóla, t.d. er ekki þörf á sérstakri leit ef nemandi velur að 

mæta ekki í kennslustund (skrópa). Forsendur til sérstakrar leitar eru m.a.: 

 Í skóla- og vettvangsferðum er nemandi undir valdi og eftirliti starfsmanna skólans. 

Skólinn skal leitast við að stuðla að öryggi hans og velferð á hverjum tíma. 

 Nákvæmar skráningar skulu vera á þátttöku allra nemanda í skólastarfinu, þ.e. í hverri 

kennslustund skal skrá þátttöku nemanda (mæting, seinkun, fjarvist/veikindi). 

 Nemanda í 1.-4. bekk sem „saknað“ er í kennslustund skal ætíð leitað strax eða innan tíu 

mínútna eftir að hver kennslustund hefst. Hringt skal heim í upphafi dags ef nemandi 

hefur ekki verið tilkynntur frá skóla. Með eldri nemendur skal alltaf fara fram mat á 

hvenær nemanda skuli leitað. 

 Margar ástæður geta verið að nemanda er „saknað“. Hann hefur sofið yfir sig, hann 

hefur hlaupið út úr tíma o.fl. svo ákveðið mat á aðstæðum þarf alltaf að vera undirstaða 

leitar að týndum nemanda. Það er í höndum skólastjórnenda og eftir atvikum kennara. 

 

Vinnuferillinn: 

1. Stöðumat, þ.e. nemanda er „saknað“ (skráning) og mat á aðstæðum. 

2. Grunnleit innan skóla (samráð starfsfólks). 

3. Upplýsingamiðlun og -öflun (til foreldra). 

4. Ítarleit (með tilkynningu til lögreglu). 

5. Leitarlok og mat.    

 

Vinnuferillinn er kynntur myndrænt á næstu síðu. 

c. Verkferill um skoðanir/úttektir á leiksvæðum í Hafnarfirði. 

 

 

Aðalskoðun er framkvæmd einu sinni á ári: 

- RoSPA gátlistar notaðir og framkvæmt af garðyrkjudeild. 

- Allir leikvellir bæjarins er skoðaðir. 

- Garðykjudeildin fer með RoSPA gátlista fyrir hvern stað og tekur út eftir honum. 

- Fyllt inni listann og nauðsynlegar lagfæringar skráðar. 

- Þegar búið er að taka út svæði fær ákveðið starfsfólk framkvæmdasviðs listana til sín. 

- Þeir meta allar athugasemdir og setja þær í viðeigandi áhættuflokk. 

- Úttektirnar ásamt öllum athugasemdum skráð svo í hreyfingarlistann. 

- Í framhaldinu eru nauðsynlegar úrbætur gerðar og það skráð í hreyfingarlistann. 

 

Rekstrarskoðun er framkvæmd á þriggja mánaða fresti: 

- RoSPA gátlistar notaðir og framkvæmt af garðyrkjudeild. 

- Allir leikvellir bæjarins er skoðaðir. 

- Garðykjudeildin fer með RoSPA listann fyrir hvern stað og tekur út eftir honum. 

- Fyllt inni listann og nauðsynlegar lagfæringar skráðar. 

- Þegar búið er að taka út svæði fá ákveðnir starfsmenn framkvæmdasviðs listana til sín. 

- Þeir meta allar athugasemdir og setja þær í viðeigandi áhættuflokk. 

- Úttektirnar ásamt öllum athugasemdum skráð svo í hreyfingarlistann. 

- Í framhaldinu eru nauðsynlegar úrbætur gerðar og það skráð í hreyfingarlistann. 

 

Dagleg skoðun alla virka daga: 

- ÞMH gátlisti f/dagsskoðun notaður og framkvæmt af húsvörðum og starfsmönnum 

leikskóla. Allar skóla og leikskólalóðir eru skoðaðar. 

- Viðkomandi húsvörður (grunnskólar) eða leikskólastarfsmaður fer með ÞMH 

gátlistann f/dagsskoðun og tekur út eftir honum. Útbúin verður til sér stílabók listanum 

fyrir alla staði. 

- Fyllt inni listann (stílabókina) og nauðsynlegar lagfæringar skráðar. 

- Allar athugasemdir sem ekki er hægt að laga á staðnum strax af viðkomandi eru 

sendar til ákveðins starfsmanns framkvæmdasviðs. Þær athugsemdir eru skráðar í 

hreyfingarlistann. 

- Í framhaldinu eru nauðsynlegar úrbætur gerðar og það skráð í hreyfingarlistann. 

- Í lok hverrar viku senda húsverðir/leikskólastarfsmenn, þ.e. þeir sem eru að taka út 

svæðin, samantekt með úttektum vikunnar til ákveðins starfsmanns framkvæmdasviðs. 

Ábendingar frá ýmsum: 

- Allar ábendingar sem berast eru skoðaðar og skráðar í hreyfingarlistann ef það er 

eitthvað sem þarf að laga. 

- Ábending kemur frá t.d. íbúa eða starfsmanni um eitthvað sem þarf að skoða/bæta 

ÞMH-garðyrkjudeild skoðar málið. 

- Sé eitthvað að er það sett í viðeigandi áhættuflokk og skráð í hreyfingarlistann með 

athugasemdunum. 

- Í framhaldinu eru nauðsynlegar úrbætur gerðar og það skráð í hreyfingarlistann. 

 

 

Áhættustig athugasemda 

Það eru 4 áhættustig sem athugasemdir eru flokkaðar í: 

- Áhættustig 1 - Skoðað og metið strax og hættunni afstýrt samdægurs. 

T.d. slitinn hlekkur í rólu, festingar brotnar, laust leiktæki, eitthvað sem skagar 

hættulega fram. 

- Áhættustig 2 - Lagað innan viku (7 daga). 

T.d. ruslatunnur skemmdar eða fullar, undirlag sem þarfnast lagfæringa, yfirborð 

þarfnast hreisnunar ( t.d. af grjóti ), smálagfæringar á leiktækjum. 

- Áhættustig 3 - Lagað innan fjögurra vikna. 

T.d. endurnýjun á slitflötum leiktækja ( t.d. sætum, plasttöppum o.frv. ). Höldur í 

klifurveggjum. 

- Áhættustig 4 - Sett inná verkefnalista og gert þegar tími og peningar leyfa. 

T.d. skipta um sand í kassa, lagfæra þökur, fúaverja og mála, endurnýja leiktæki, 

klippa tré og gróðurviðhald, lagfæra hellur og hleðslur. 

 

Ábyrgðaraðili: 

Hafnarfjarðarbær: Umhverfi og framkvæmdir 

10. mars 2011. 

d. Verkferlar slysa og tjónamál í kjölfar slysa á vinnustöðum Hafnarfjarðarbæjar; bæði 

gagnvart skólabörnum og starfsfólki. 

 

Inngangur - forvarnir 

Virkar slysavarnir eru sjálfsagðar og lagalegar skyldur til skólastarfs og fela m.a. í sér að 

lagfæra slysagildrur í skólahúsnæði og á skólalóð, hafa viðeigandi umgengsreglur í skóla og 

fræðslu um hættur og það sem ber að varast. Í Hafnarfirði gildir sú meginregla gagnvart 

börnum í grunnskólum að sá sem verður fyrir slysi ber ábyrgð á sjálfri/sjálfum sér og 

tekur því sjálf(ur) ábyrgð á sér ef meiðsli, slys eða skemmdir eiga sér stað (aðalregla). Á 

þessu eru þó tvær undantekningar. Annars vegar slysatrygging skólabarna gagnvart ákveðnum 

slysum (sjá hér neðar) og hins vegar takmarkast eigin ábyrgð ef telja má að slys gerist af 

völdum mistaka, vanrækslu, yfirsjóna eða álíka sem rekja má til annarra en þess sem verður 

fyrir slysi og tjóni (hvort sem það er af gáleysi eða ásetningi). Hafnarfjarðarbær getur borið 

ábyrgð gagnvart slysum nemenda og starfsmanna sem eigandi skólahúsnæðis og skólalóða og 

sem vinnuveitandi gagnvart starfsfólki sínu. 

 

Öryggisftirlit í skóla 

Eðlilegt eftirlit með eigum (í skóla) er réttur vinnuveitanda og stjórnvalds til að fylgjast með 

að því að eignaréttur sé virtur og að skólaumhverfið sé öruggt fyrir nemendur. Sá réttur 

gengur þó ekki gegn mannréttindum og persónufrelsi einstaklingsins. Eftirlit með því að 

nemendur valdi ekki tjóni á skólahúsnæði telst til eðlilegrar starfsskyldna í skóla sem og 

notkun rafrænna miðla til þess, t.d. kvikmyndaupptaka í almennum rýmum innan 

skólahúsnæðis og á skólalóð. Um það gilda eftirfarandi reglur: 

 Reglur um rafræna vöktun nr. 837/2006. 

 

Skráning tjóna 

Öll tjón/slys í skóla skulu skráð á viðeigandi tjónaskráningarblað (sjá sýnishorn hér aftar). Í 

því felst engin viðurkenning á tjónaábyrgð, aðeins að hafa yfirlit um tjón í skólastarfi. Þar er 

nauðsynlegt að hver skóli komi sér upp föstum vinnureglum við slíkar skráningar. Vel skráð 

slysalýsing er undirstaða frekari úrvinnslu tjóns og skaðabóta sem af slysi getur hlotist. Þá er 

eðlilegt í einhverjum tilvikum, og stundum algjör nauðsyn, að frekari skoðun líkamstjóns fari 

fram á heilsugæslu/sjúkrahúsi, t.d. vegna áverkavottorða. 

 

Tjónategundir 

Skipta má helstu tegundum tjóna í fimm flokka. Verkferlar geta verið mismunandi eftir 

tegund tjóns: 

1. Tjón á eignum Hafnarfjarðarkaupstaðar (s.s. rúðum, munum, leiktækjum o.s.frv.) 

2. Vinnuslys á vinnustað/skóla hjá starfsfólki (s.s. tannbrot, beinbrot  o.s.frv.) 

3. Slys á skólabarni við nám og leik (s.s. tannbrot, beinbrot o.s.frv.) 

4. Tjón á fatnaði og munum starfsmanns (s.s. stuldur á tölvu, fatnaði og skarti) 

5. Tjón sem bærinn er talinn valda öðrum (s.s. biluð girðing orsakar slys) 

 

http://www.stjornartidindi.is/Advert.aspx?ID=c54dc2e1-7fe1-4f3e-9e15-794b0d36654d

1. Tjón á eigum bæjarins 

Tjón sem verður á eigum bæjarins eru tryggð samkvæmt tryggingarskilmálum á hverjum 

tíma. Skólastjórar tilkynna slík tjón beint til Sjóvá (önnur en brunatjón) (ef tjón er umfram 

sjálfsábyrgð bæjarins). Sjá sýnishorn af skráningarblaði hér aftar, geymt á innri vef bæjarins. 

Nemendur geta verið tjónsaðilar í einhverjum tilvikum hvort sem um ásetning að ræða eða 

tjón sem orsakast af gáleysi, t.d. rúðubrot sem nemandi orsakar af sparki í skyndilegri bræði. 

Mikilvægt er að upplýsa öll tjón í skóla og það er skólastjóra að meta í samráði við 

bæjarlögmann hvort mál skulu send lögreglu til rannsóknar. Upplýsist að nemandi sé valdur 

að tjóni er það skólastjóra að meta hvort gengið verði að tjónaábyrgð hans í gegnum foreldra 

hans, þ.e. gera samkomulag við aðstandendur um greiðslu tjóns eða einhvers konar bætur fyrir 

skemmdir, t.d. í formi vinnuframlags, umbótaverkefna eða fébóta. Þannig getur tjónaábyrgð 

tryggingarfélags verið þegar sá sem veldur tjóni greiðir það til fullnustu. Skólastjórar verða að 

meta í hverju tilviki slík tjón út frá uppeldislegu sjónarhorni og félagslegum aðstæðum 

nemenda. Tryggingarfélag getur þá einnig krafist skaðabóta frá aðstandendum vegna tjóna 

sem nemendur valda og upp hefur komist. Sjá nánar verkferil d1 hér aftar. 

 

Forstöðumenn stofnana annast tjónaskráningu vegna slysa á vef Sjóvá, www.sjova.is.  

 

2. Slys á starfsfólki 

Ef vinnuslys verður hjá starfsmanni bæjarins við störf sína, s.s. beinbrot,  þá bætir trygging 

bæjarins tjónið og laun í veikindaleyfim, eigi slíkt við, eftir því sem við á í samræmi við 

kjarasamninga og vinnuveitendaábyrgð sem er hlutlæg ábyrgð (þ.e. óháð vanrækslu, 

slysagildrum o.þ.h.). Ef tjónaupphæðir eru lágar annast bærinn sjálfur greiðslu tjónabóta en 

ananrs er málið tilkynnt til Sjóvá. Öll slík mál fara í gegnum bæjarlögmann. Tjónaábyrgð 

bæjarins er alltaf í samræmi við tryggingarskilmála frá Sjóva. Sjá nánar um skilmála: 

 Slysatrygging launþega – skilmálar Sjóvá. 

 

Forstöðumenn stofnana annast tjónaskráningu vegna slysa á vef Sjóvá, www.sjova.is.  

Sjá nánar verkferil d2 hér aftar. 

 

3. Slysatrygging barna 

Börn í grunnskólum eru slysatryggð hjá tryggingarfélaginu Sjóvá skv. núverandi samningi 

bæjarins á tvennan hátt, þ.e. bæði í almennri slysatryggingu og sérstakri slysatryggingu 

skólabarna. 

 

Almenna slysatryggingin: Samkvæmt reglum almennrar slysatryggingar eru skólabörn í 

Hafnarfirði tryggð fyrir slysakostnaði að hámarki 225.000 kr. árið 2012 þar sem eigin áhætta 

er 22.000 kr. (utan tannbrota, þátttaka Tryggingastofunar ríkisins). Tjónaábyrgð bæjarins er 

alltaf í samræmi við tryggingarskilmála frá Sjóva. Sjá nánar um skilmála: 

 Almenn slysatrygging – skilmálar Sjóva. 

 

Sérhæfða slysatryggingin: Slysatrygging skólabarna snýr að þrennu, þ.e. andláti (árið 2012: 

dánarbætur 610.132 kr. til nánustu vandamanna), varanlegri læknisfræðilegri örorku (árið 

2012: örorkubætur að hámarki 6.101.318 kr.) og tannbrota (árið 2012: raunkostnaður án eigin 

http://www.sjova.is/
http://www.sjova.is/files/2008_12_23_Slysatrygging%20launþega.pdf
http://www.sjova.is/
http://www.sjova.is/files/2008_12_23_Almenn%20slysatrygging.pdf

áhættu). Tjónaábyrgð bæjarins er alltaf í samræmi við tryggingarskilmála frá Sjóva. Sjá nánar 

um skilmála: 

 Slysatryggingarskilmálar skólabarna hjá Sjóva. 

 

Foreldrar annast tjónaskráningu vegna slysa á vef Sjóvá, www.sjova.is.  

Sjá nánar verkferil d3 hér aftar. 

 

4. Tjónaábyrgð bæjarins sem vinnuveitanda gagnvart starfsfólki 

Ef tjón verður á munum í eigu starfsmanna bæjarins, s.s. gleraugu og fatnaður, tjónið verður í 

tengslum við vinnu og hlutir teljast nauðsynlegir vegna starfsins, þá bætir trygging tjónið. Ef 

tjónaupphæðir eru lágar annast bærinn sjálfur greiðslu tjónabóta. Öl slík mál fara í gegnum 

bæjarlögmann.  

 

Forstöðumenn stofnana annast tjónaskráningu vegna slysa á vef Sjóvá, www.sjova.is.  

Sjá nánar verkferil d4 hér aftar. 

 

5. Tjón sem bærinn veldur öðrum. 

Í einhverjum tilvikum getur verið að bærinn valdi öðrum tjóni en starfsfólki skóla og 

nemendum og tengist skólastarfi. Það getur átt við gesti sem koma í heimsókn í skóla eða nýta 

skólalóðir. Tjónaþáttur bæjarins snýr að vanrækslu á búnaði eða aðstöðu sem veldur öðrum 

tjóni sökum gáleysis bæjarins, t.d. skemmdar girðingar, ónýtar lagnir o.þ.h. Umræddur aðili 

sem telur sig verða fyrir tjóni ber sjálfur að annast tjónatilkynningu en starfsmenn bæjarins 

leiðbeina án þess að viðurkenna nokkra tjónaskyldu. Öll slík tjónamál fara í gegnum 

bæjarlögmann. 

 

Tjónþoli annast tjónaskráningu vegna slysa á vef Sjóvá, www.sjova.is, á sérstakt 

tjónablaðsform sem nálgast má hér: Form.  Sjá nánar verkferil d5 hér aftar. 

 

 

Tjónatilkynningar til tryggingarfélags 

Ef líkindi eru talin að slys eða tjón sé tryggt hjá tryggingarfélagi er það stjórnanda 

stofnunar/skólastjórnenda (ef tjón á eignum bæjarins) eða foreldra (slysatrygging skólabarna) 

að skrá slík tjón rafrænt í gegnum vef Sjóvá (www.sjova.is). Sjá nánari útlistun í ferlum hér 

aftar með viðeigandi tjón eftir því hvers konar slys eða tjón hefur átt sér stað. 

 

Nánari upplýsingar um tjónamál og eyðublöð þeim tengdum má finna á innri vef bæjarins. 

 

http://www.sjova.is/files/2008_12_23_Slysatrygging%20skólabarna.pdf
http://www.sjova.is/
http://www.sjova.is/
http://www.sjova.is/
http://www.sjova.is/files/2008_10_8_2008_4_18_abyrgdartjon-59.pdf
http://www.sjova.is/

dO. Skráningar og verkferlar fyrir öll tjón á vinnustöðum Hafnarfjarðarbæjar 

6. Eyðublaðið sjálft er á Innri vef bæjarins fyrir skóla til að nota. 

SÝNISHORN 

d1. Verkferill: Eignatjón á húsnæði Hafnarfjarðarbæjar 

d2. Verkferill: Vinnuslys á vinnustað Hafnarfjarðarbæjar 

d3. Verkferill: Slys á skólabarni í skólum  Hafnarfjarðarbæjar 

d4. Verkferill: Tjón á fatnaði og munum starfsfólks hjá Hafnarfjarðarbæ 

 

 



STARFSVIÐMIÐ SÉRFRÆÐIÞJÓNUSTU: FORVARNIR Tilraunaútgáfa 2012-2013 

 

Fræðsluþjónusta Hafnarfjarðar | Skólaskrifstofa Hafnarfjarðar | Sérfræðiþjónusta grunnskóla Bls. 82 

 

d5. Verkferill: Tjón sem Hafnarfjarðarbær veldur öðrum 

III. Forsendur starfsviðmiða um forvarnir 
 

Þessi III. hluti starfsviðmiða um forvarnir kynnir þau fræði og sjónarmið sem liggja til 

grundvallar starfsviðunum sem þegar hafa verið kynnt. 

 

6. Fræði um forvarnir og forvarnarstarf 
 

6.1. Forsendur forvarna 

Það er grundvallarsjónarmið að forvarnir af ýmsu tagi séu undirstöðuþáttur í skólastarfinu í 

Hafnarfirði samhliða „annarri kennslu“. Með forvörnum í grunnskólum er átt við hvers konar 

fræðslu, ráðgjöf og handleiðslu, til handa nemendum og starfsfólki skóla, sem miðar að því að 

efla líkamlega, félagslega og andlega velferð einstaklinga til heilbrigðis og stuðla þannig að 

jákvæðum þroska þeirra til að ver(ð)a ábyrgir þjóðfélagsþegnar. Gildi forvarna af ýmsu tagi 

felst í því að þær séu sjálfsögð viðfangsefni í kennslu í því að þær eru mikilvægur þáttur í því 

að nemendur geti þroskað persónulega eiginleika sem hluta af námsferli sínu og til að þeir geti 

sömuleiðis notið sín í því félagslega umhverfi sem grunnskóli er. Mikilvægið felst þannig í 

því að forvarnir styrkja nemendur til að þróa jákvæða persónulega eiginleika svo þeir njóti sín 

og eru virtir í skólaumhverfinu sem aftur efli þá til sjálfstæðis, gagnrýninnar hugsunar, 

vellíðunar og ábyrgðar í lýðræðislegu samfélagi. Forvarnir grundvallast þannig á eðli 

menntunarhugtaksins en menntun er eitt þriggja grunngilda í starfsemi fræðslusviðs 

Hafnarfjarðar (hin eru samhæfni og fjölbreytni).  

 

Forvarnir hafa verið virkur þáttur í skólastarfi grunnskóla síðustu áratugi. Þó verður að telja 

að þjóðfélagsaðstæður á hverjum tíma, pólitískir straumar og tíska hafi áhrif á það hvaða 

forvarnir eru mest áberandi á hverjum tímaÞannig hafi forvarnir í grunnskólum á 20. öld snúst 

mest um líkamlegar forvarnir, t.d. á fyrri hluta 20. aldar hafi þær mest snúist um almennt 

heilbrigði í anda ríkjandi sveitasamfélags (sbr. lýsisgjöf í skólum og mikilvægi sunds og 

íþróttakennslu) á meðan forvarnaráherslur á síðari hluta 20. aldar hafi verið á þjóðfélagslegar 

hættur á borð við tóbaks-, áfengis- og aðra fíkniefnaneyslu sem fylgdi vaxandi borgarbyggð á 

Íslandi. Forvarnarumræðan í upphafi 21. aldar hefur þá bætt við umræðu um andlegar 

forvarnir, s.s. gegn einelti, kvíða og þunglyndi, ofbeldisvarnir og öryggisvarnir, þ.e. um 

heppilega aðlögun barna að sífellt flóknara borgarsamfélagi. Forvarnir eru þannig stöðugt í 

nýsköpun og endurmótun í takt við þjóðfélagsbreytingar. Í grunnskólaumhverfinu í 

Hafnarfirði hafa margvíslegar forvarnir verið hluti skólastarfs allt frá því að sveitarfélög tóku 

við rekstri grunnskóla árið 1996. Þá ber að minnast mikilvægi forvarna í starfsemi 

Hafnarfjarðarbæjar þar sem sérstakur starfsmaður, forvarnarfulltrúi, hefur ráðinn af bænum til 

að sinna forvörnum af ýmsu tagi í nokkur ár. Forvarnarfulltrúi Hafnarfjarðar er mikilvægur 

samráðs- og samstarfsaðili skólakerfisins í forvörnum. 

 

Forvarnir og fræðsla um forvarnir eru sjálfstæður þáttur í skólastarfi sem hvílir nú á 

markmiðsgrein laga um grunnskóla frá 2008: 

Hlutverk grunnskóla, í samvinnu við heimilin, er að stuðla að alhliða þroska allra nemenda 

og þátttöku þeirra í lýðræðisþjóðfélagi sem er í sífelldri þróun. Starfshættir grunnskóla skulu 

mótast af umburðarlyndi og kærleika, kristinni arfleifð íslenskrar menningar, jafnrétti, 

lýðræðislegu samstarfi, ábyrgð, umhyggju, sáttfýsi og virðingu fyrir manngildi. Þá skal 

grunnskóli leitast við að haga störfum sínum í sem fyllstu samræmi við stöðu og þarfir 

nemenda og stuðla að alhliða þroska, velferð og menntun hvers og eins. (Lög um grunnskóla 

nr. 91, 2008, 2. gr.) 

 

Aðalnámskrá grunnskóla-almennur hluti (2011) kynnir frekari vilja löggjafans um forvarnir: 

 

7.8 Forvarnir 

Grunnskólinn skal vinna markvisst að forvörnum og heilsueflingu þar sem hugað er að 

andlegri, líkamlegri og félagslegri vellíðan nemenda skólans. Lögð skal áhersla á almennar 

forvarnir, s.s. gagnvart tóbaki, áfengi, öðrum vímuefnum og annars konar fíkn, t.d. net- og 

spilafíkn. Mikilvægt er að allir grunnskólar komi sér upp forvarnaráætlun sem birt er í 

skólanámskrá. Í forvarnaráætlun skal m.a. vera áætlun skólans í fíknivörnum og áfengis- og 

tóbaksvörnum, áætlun gegn einelti og öðru ofbeldi, áætlun í öryggismálum og slysavörnum og 

stefna í agastjórnun. Einnig skal koma fram með hvaða hætti skólasamfélagið hyggst bregðast 

við ef mál koma upp. Kynna skal forvarnaráætlun skólans öllum aðilum skólasamfélagsins, 

starfsfólki skóla, foreldrum og nemendum og birta í skólanámskrá. (Aðalnámskrá grunnskóla-

almennur hluti, 2011, bls. 32) 

 

Að skilgreina starfsviðmið um forvarnir í grunnskólastarfi í Hafnarfirði felur í sér: 

1. Að skilgreina forvarnarsvið og efnisþætti forvarna í grunnskólastarfi á hverjum 

tíma.    

2. Að afmarka starfsviðmið fræðsluþjónustu Hafnarfjarðar um forvarnir í 

grunnskólastarfi til að búa til yfirsýn og þekkingu á viðfangsefninu; 

3.  Að leiðbeina einstaka grunnskólum og starfsfólki fræðsluþjónustu um nauðsynlega 

samhæfingu forvarna í skólastarfi á hverjum tíma. 

4. Að viðhafa eftirfylgni og eftirlit með framkvæmd forvarna í grunnskólastarfi. 

 

Í framkvæmd eru forvarnir í grunnskólum sameiginlegt verkefni starfsfólks fræðsluþjónustu 

Hafnarfjarðar, undir forystu starfsfólks einstakra grunnskóla, með stuðningi 

Skólaskrifstofunnar, og í samstarfi við aðila innan bæjarkerfis (t.d. forvarnarfulltrúa og 

félagsþjónustu) og utan þess (t.d. opinberar stofnanir og frjáls félagasamtök). Sjá nánari 

skilgreiningu á efnisþáttum á einstökum forvarnarsviðum og forvarnarflokkum og mikilvæga 

samráðsaðila hér aftar. Starfsviðmiðin eru þó á ábyrgð Skólaskrifstofu Hafnarfjarðar. Þótt 

forvarnir séu aðallega málefni gagnvart nemendum verður að telja að forvarnir séu 

viðfangsefni skólasamfélagsins í heild sinni og nái til allra sem þar starfa og hrærast, þ.e. 

nemendur, aðstandendur og starfsfólk skólakerfisins auk bæjarfélagsins í heild sinni. 

Forvarnir eru samfélagslegt verkefni, hluti hugsjónar um að lýðræðissamfélag leiði til heilla 

og hamingju allra einstaklinga í samfélaginu. 

6.2. Hugmyndafræði forvarna í skólastarfi 

Þessi grunnsjónarmið skulu ríkja um forvarnir í skólakerfinu í Hafnarfirði:  

1. Megináherslur forvarna skulu vera á heilsu og velferð nemenda en velferð starfsfólks í 

skólakerfinu skal einnig vera hluti forvarna í skólakerfinu (hluti af starfsmannastefnu 

skóla/bæjarins) – líkt og lög kveða á um að einhverju leyti. 

2. Áhersla er á fyrirbyggjandi forvarnir, þ.e. koma sem mest í veg fyrir vanda/vá með 

forvörnum þótt einnig sé mikilvægt að bregðast vel og skipulega við vanda/vá – það í 

eðli sínu hluti forvarna að eiga tilbúin rétt viðbrögð þegar vandi skapast. 

3. Starfsfólk skóla hafi sem mest um daglega framkvæmd forvarna að segja. Hlutverk 

stjórnsýslunnar er að tryggja samhæfni, nýta bjargir sem best og annar stuðningur við 

starfsfólk skólanna við að sinna nauðsynlegum forvörnum í daglegu skólastarfi. 

4. Breið samstaða og samvinna skal vera um mörkun stefnu í forvörnum innan 

stjórnsýslunnar með áherslu á þátttöku þeirra sem mesta ábyrgð bera í 

framkvæmdinni.  

 

Áherslur í forvarnarfræðslu í grunnskólum ættu að taka mið af margvíslegum þáttum og 

leiðum í kennslu og námi: 

1. Forvarnir eru á ábyrgð allra sem í skólakerfinu starfa, þ.e. skólastjórnenda, kennara, 

annars fagfólks og ófaglærðra starfsmanna, þótt einstaka faghópar (t.d. kennarar, 

námsráðgjafar og skólahjúkrunarfræðingar) fái fleiri formleg verkefni en aðrir. Góð 

fyrirmynd í orði og verki allra sem vinna með nemendum er lykilatriði í öllu 

forvarnarstarfi grunnskólans. 

2. Allar forvarnir ættu að leggja áherslu á jákvæð lífsviðhorf, þ.e. hvað gott leiði af því 

fylgja fordæmi forvarna um leið og siðferðileg ábyrgð í lýðræðissamfélagi er 

undirstrikuð. Forvarnir ættu að beinast að fræðslu og tileinkun: 

a. jákvæðra lífsgilda (s.s. gleði, jákvæðni, góðra  fjölskyldutengsla, bjartsýni) 

b. dygða (s.s. frumkvæði, heiðarleiki, vinátta, friðsemd, virðing) 

c. siðferðis (s.s. ábyrgð, mannréttindi og skyldur, jafnrétti) 

3. Forvarnir þurfa að vera fjölbreytilegar að inntaki og framsetningu, s.s. að: 

a. fræða á grundvelli staðreynda um skaðsemi, hættur og áhættu 

b. nýta jákvæð félagsleg tengsl til jákvæðrar samfélagslegrar virkni og 

athafnasemi (s.s. bekkjarfundir, vinahópar, fjáraflanir o.s.frv.) 

c. byggja á lífsreynslu og visku kynslóðanna um heppilegar leiðir til mannlegs 

þroska 

d. vera regluleg fræðsla og/eða tímabundið fræðsluátak 

e. standa yfir allan grunnskólann (10 ár) í samræmi við þroska nemenda þar sem 

á hverju skólaári er forvarnarfræðsla. Ákveðnar forvarnir þurfa að vera hluti 

náms í öllum árgöngum og alltaf skulu vera möguleikar á tímabundnum 

átaksverkefnum eftir aðstæðum á hverjum tíma. 

4. Í daglegu skólastarfi skiptir miklu að námsefni og hvers kyns námsgögn styðji við 

forvarnir og ef val er á milli sambærilegra námsgagna út frá þekkingarmarkmiðum þá 

skal frekar velja þau sem hafa forvarnargildi til viðbótar almennum þekkingaratriðum. 

5. Kennsla í forvörnun þarf allt í senn að vera hugmyndarík, skipulögð og hagkvæm. 

Með slíku viðhorfi felast þau skilaboð til kennara og skólastjórnenda að líta ekki á 

forvarnir sem þröngan eða afmarkaðan þátt. Frekar er ástæða til að samþætta forvarnir 

á forvarnarsviðum sem mest saman og sem mest við almennar námsgreinar, jafnvel 

námsgreinar sem lítið virðast eiga skylt við forvarnir. Samþætting forvarna við daglegt 

skólastarf er hluti hagkvæmni sem byggir á góðu skipulagi sem aftur leiðir til að þar 

undir liggi hugmyndaríki kennara sem grunnur að árangursríkri forvarnarkennslu.  

6. Kennarar eru lykilaðilar í forvarnarfræðslu í skólastarfi. Ekki skal vanmeta nauðsyn 

skólaþróunar og starfsþróunar kennara á sviði forvarna eins og á öðrum sviðum 

skólastarfs. 

7. Forvarnarfræðsla getur bæði verið sinnt af starfsliði skóla og utanaðkomandi 

fræðurum. Hin endanlega ábyrgð á framkvæmd forvarnarfræðslu í skólakerfinu liggur 

þó hjá því sjálfu. Í því felst að skólafólkið sjálft eru þeir aðilar sem eru mikilvægastir 

að greina þörf fyrir forvarnir á hverjum tíma þótt kennslan geti ýmist verið 

framkvæmd af starfsfólki skólakerfisins eða utanaðkomandi gestum. 

8. Mikilvægt er að forgangsraða forvörnum á hverjum tíma.  Ákveðið skipulag skal vera 

á forvörnum í skólakerfinu í heild sinni í öllum árgöngum grunnskólans. Þess utan er 

nauðsynlegt að standa fyrir tímabundnum forvarnarátökum og samfélagsaðstæður 

krefjast á hverjum tíma. 

9. Skoða verður forvarnir í nánu samhengi við kennslufræði og kenningar um nám.  

 

6.3. Kennslufræði forvarna 

Í samhengi kennslu og kennslufræði má ræða um þrjár megináherslur sem þjóni mismunandi 

tilgangi í skólastarfi, þ.e. tileinka sér þekkingu, þjálfa leikni og móta sér lífsviðhorf. 

Forvarnarfræðsla er ein sú flóknasta sem um ræðir þar sem hún snýst ekki einvörðungu um að 

tileinka sér nýja þekkingu heldur líka að breyta eigin viðhorfum og tileinka sér breyttan 

lífsstíl. Að því leyti snýst forvarnarfræðsla um persónuleikamótun í víðtækasta skilningi og 

því að einstaklingur velji sér lífsmáta sem taki mið af heilbrigði sem stuðli að eigin velferð.  

 

Þessi þrjú kennslulíkön eiga tengsl við grunnhugmyndir um eðli menntunar og þríþættan 

skilning á menntahugtakinu, um menntun sem (a) þekkingu, (b) leikni og (c) viðhorf sem 

leiða til hæfni einstaklingsins. Í grófum dráttum má lýsa þessu sem þremur 

kennslufræðilíkönum, sjálfstæð, þótt í daglegu skólastarfi geti þau verið samtengd á ýmsa 

vegu: 

1. Atferlismótun - Þekking: Grunnlíkanið er atferlismótun, þ.e. að tileinka sér atferli sem 

stuðlar að heilbrigði eins og að neyta hollrar fæðu, hegða sér vel í skóla til að sinna 

námi sínu, hreyfa sig nægilega, og halda sér frá vímuefnum. Þetta ferli atferlismótunar 

felur í sér að kynna hið holla. Þjálfa í notkun þess, setja fram sýnidæmi og loks 

framkvæma.  

2. Félagsmótun - Leikni: Að baki atferlismótunar liggur þó alltaf félagsmótun, þ.e. að 

baki venjum og atferli þarf að vera til félagslegt afl sem í upphafi er fjölskyldan í lífi 

hvers einstaklings. Einstaklingur er hluti félagslegs umhverfis þar sem hann þarf að 

læra og tileinka sér félagsleg sjónarmið um virðingu og mannréttindi svo hann og aðrir 

fái notið velferðar. Í því ferli þarf einstaklingur að kynnast margvíslegum 

sjónarmiðum um gott og fagurt líferni, eðlileg félagsleg samskipti, greina eigin atferli 

og annarra út frá félagslegum viðmiðunum, skilja mikilvægi þeirra og sýna atferli sem 

er félagslega viðurkennt, t.d. gegn ofbeldi, óréttlæti, ójöfnuði o.fl. 

3. Persónuleikamótun – Viðhorf til hæfni: Til að einstaklingur tileinki sér félagsleg 

viðhorf krefur það hann loks um mótun eigin persónuleika og er mest krefjandi nám 

sem einstaklingur getur lagt út í. Í því felst að einstaklingar takist á við sjálfa sig, 

skilgreini eigin vanda eða þroskamöguleika sem hann útfærir í viðhorfum, 

félagslegum samskiptum og atferli sínu sem loks er lagt í mat, sjálfsmat eða ytri 

ráðgjöf (jafningjastuðningur, kennaraumsjón, náms- og starfsráðgjöf, sálfræðiaðstoð 

o.þ.h.). Það  hjálpar nemendum að meta eigin framfarir og nauðsyn frekari breytinga á 

eigin persónuleika til að þroskast og forðast persónulegan harm. Áhersla 

persónuleikamótunar í kennslu er á sjálfsstyrkingu og tileinkun jákvæðra og 

uppbyggilegra viðhorfa sem grundvöll að hæfni einstaklings. 

 

Ef kynna ætti þessar kennsluaðferðir í einföldu samhengi má líta á eftirfarandi mynd. 

 

Mynd 7: Þrjár megináherslur í kennslufræði forvarna
17

 

 

 
 

Í allri forvarnarfræðslu er nauðsynlegt að taka mið af öllum þessum kennslulíkönum og 

samþætta sem mest í daglegri kennslu og beita þeim sitt á hvað, markvisst og á meðvitaðan 

hátt. 

 

 

6.4. Þrjú forvarnarsvið, fimm forvarnarflokkar og enn fleiri ferlar 

Þjóðfélagsaðstæður búa til ólík forgangsverkefni forvarna á mismunandi stöðum og á 

mismunandi tímum. Áhersluþáttum í forvörnum grunnskóla virðist sífellt vera að fjölga. 

Námsgreinin lífsleikni hefur sérstaka tengingu við forvarnir en forvarnir eiga samt líka 

sjálfsagðan hlut í öðrum námsgreinum, t.d. fræðsla gegn ofbeldi sem mannréttinda- og 

lýðræðisfræðsla (hluti af samfélagsgreinum og trúarbragðafræðslu). Forvarnir eru þannig á 

vissan hátt innbyggðar í kennslu allra almennra námsgreina að einhverju leyti og mjög 

mikilvæg sem áhersla innan sumra þeirra, sbr. að í íþróttakennslu grunnskólanna er stuðlað að 

                                                 
17

 Margt konar kenningar og stefnur eru til í kennslufræði með margsvíslegum kennsluaðferðum. Umrædd 

þrískipting vísar til þriggja grunnkenninga í kennslufræði sem taki mið af grunnáherslum á eðli menntunar í (1) 

þekkingu, (2) leikni og (3) viðhorf. Álík sjónarmið um þrískiptingu má finna hjá ýmsum fræðimönnum og 

kenningum. Þrískiptinguna sem kennslufræðilegt fyrirbæri er t.d. að finna hjá Gundem, B. B. (1983). Skolens 

opgave og innhold. Oslo: Universitetsforlaget. 

forvörnum hreyfingar, góðrar heilsu og hollustu. Forvarnir eiga tengsl við allar námsgreinar í 

grunnskóla, alla kennslu og skólabraginn í heild sinni – skólamenninguna. 

 

Forvarnir eru þannig tilkomnar vegna samspils einstaklings við náttúrulegt og félagslegt 

umhverfi sitt þar sem einstaklingur getur ýmist þroskast af eða hlotið harm af samskiptum 

sínum við umhverfið. Þannig er réttlæting forvarna fólgin í því að þær auki líkur á því að 

einstaklingar geti mætt lífsaðstæðum sínum betur en ella, þroskast og þannig verði dregið úr 

líkum á því að þeir skaðist eða harmist að óþörfu á lífsgöngu sinni. Á endanum eru forvarnir 

lýðræðislegt verkefni, undirstaða þess að lýðræðislegt samfélag sé vel starfhæft þar sem 

einstaklingar taka ábyrgð á eigin líf, bæði í þágu síns sjálfs og samfélagsins. Ofangreint 

samspil einstaklings við umhverfi sitt mætti nýta til að skilgreina forvarnarsvið. Á grundvelli 

þeirra eru þá greindir forvarnarflokkar sem sýndir eru í eftirfarandi mynd, þ.e. hvar forvarnir 

(forvarnarflokkar) heyra til einstaklingi og umhverfi hans: 

 

Mynd 8: Þrjú forvarnarsvið og fimm forvarnarflokkar
18

 

 
 

Það meginsjónarmið ríkir við gerð þessarar greinargerðar að að fimm forvarnarflokkar séu í 

forvörnum fyrir grunnskólanemendur í Hafnarfirði á grundvelli þriggja forvarnarsviða. 

Forvarnir á þessum fimm forvarnarflokkum eru þegar í gangi í grunnskólastarfi þótt að 

umfang einstakra forvarna sé mismikið og skiptist með ólíkum hætti á árganga.  

 

Mörkun stefnu um forvarnir gerist ekki á einni nóttu. Markmiðið er að útbúa starfsviðmið 

með ferlum sem grunn að árlegum forvarnaráætlunum og að í öllum tilvikum verði það unnið 

í nánu samstarfi við skólasamfélagið í bænum. Hlutverk Skólaskrifstofu, sem fulltrúa 

sérfræðiþjónustu sveitarfélags í skólamálum, er samhæfing á starfsemi sveitarfélags þótt gert 

sé ráð fyrir að sjálfsákvörðunarrétti skóla og frumkvæði innan lagalegra skyldna og ábyrgðar. 

                                                 
18

 Greining forvarnasviða í þrennt er sótt þrískiptingu sem m.a. þekkt er innan félagsfræðinngar um míkró, mesó 

og makró (t.d. Giddens, A. (2009). Sociology (6. útgáfa endurskoðuð með P. W. Sutton).  Malden, MA: Polity 

Press). Með mikró er vísað til einstaklingsins sjálfs, eigin lífsstefnu, ákvarðanir og val sem hafa áhrif á lífsgæði 

hans og vellíðan á hverjum tíma. Mesó vísar til nærumhverfis einstaklings og þau samskipti sem hann á í 

daglegum athöfnum innan heimilis og utan, t.d. skóla, vinnu og félagahóp. Þar fléttast allar forvarnir um að 

vernda einstaklinginn fyrir ofbeldi í umhverfi hans. Makró vísar loks til heildar, oftast nær til heils samfélags 

með sínum lögum og reglum, venjum og siðum. Í samhengi forvarna vísar það til náttúrlegs og efnislegs 

umhverfis eisntaklings og hópa þar sem öryggisatrið eru á margan hátt sérstök fyrir hvert land og samfélag. 

Aðstæðubundnar aðstæður stýra endanlega framkvæmd forvarna í hverjum skóla, en þó á 

grundvelli starfsviðmiða einstakra forvarnarsviða sem byggja á lagaskyldu aðalnámskrár. 

 

Í næstu töflu er gerð tilraun til að afmarka forvarnarsvið, forvarnarflokkana fimm við einstök 

forvarnarverkefni í skólakerfinu sem krefjast sérstakra forvarnarferla að þess hálfu: 

 

Tafla 3: Forvarnarsvið, forvarnarflokkar og forvarnarferlar 

Forvarnarsvið Forvarnarflokkar margar ferlar 

Félagslegt umhverfi:  1. Ofbeldisvarnir Forvarnarferill gegn einelti 

Forvarnarferill gegn kynferðislegri misnotkun 

Forvarnarferill gegn mismunun og fordómum 

Forvarnarferill gegn vanrækslu 

Einstaklingur: 2. Geðvernd Forvarnarferill sjálfsstjórnar,  sjálfstyrkingar og velferðar 

3. Lýðheilsa Forvarnarferill heilsueflingar (hreyfing og hollusta) 

4. Vímuvarnir Forvarnarferill tóbaks-, áfengis- og annarrar vímuefnaneyslu 

Náttúrulegt umhverfi: 5. Öryggisvarnir Forvarnarferill öryggismála (umferð, brunar, slys, 

faraldrar og náttúruhamfarir) 

 

 

6.5. Efnisþættir forvarna og samstarfsaðilar í forvörnum 

Hér ofar hafa verið skilgreind forvarnarsvið, forvarnarflokkar og áætlanir á grundvelli þeirra. 

Í töflu 3 er gerð tilraun til að skilgreina og afmarka einstaka forvarnarþætti innan forvarnar-

flokkanna fimm og mikilvæga samstarfsaðila í forvörnum í skólakerfinu. Taflan er ekki 

endanleg eða tæmandi en á þó að gefa skýra mynd af þeim fjölmörgu efnisþáttum sem heyra 

til forvarna í grunnskólum. Þessir þættir snúa að því: 

o hvað felst frekar í hverju forvarnarsviði fyrir sig; 

o efnisþættir forvarnarsviðanna; 

o hvaða aðilar utan skólakerfisins eru mikilvægir samstarfsaðilar á hverju 

forvarnarsviði. 

 

Tafla 4: Efnisþættir forvarna og samstarfsaðilar í forvörnum 

Forvarnarflokkar á grundvelli 

þriggja forvarnarsviði 

Efnisþættir 

forvarnarflokkanna 

Samstarfsaðilar forvarna  

(utan skólakerfis) 

1. OFBELDISVARNIR: Forvarnir 

friðsemdar og virðingar – gegn ofbeldi  

a. einelti 

b. kynferðisleg misnotkun 

c. mismunum 

d. Vanræksla 

- nemendaverndarrráð  

- lausnateymi (SMT), eineltisteymi 

- nemendafélag, foreldrafél., skólaráð  

o kynferðilegt ofbeldi/misnotkun 

o einelti og önnur útskúfun 

o fordómar og kynþáttahatur 

o jafnrétti kynjanna 

o menningarleg mismunun 

o mannréttindi og borgaravitund 

o félags- og siðgæðisvitund 

o netnotkun og ábyrg samskipti 

o barnavernd (vanræksla) 

o Félagsþjónustan 

o Forvarnarfulltrúi Hfj. 

o Jafnréttisstofa 

o Amnesty International 

o Barnaheill 

o Unicef 

o Lögreglan 

o Heilsugæslan 

o Ýmis félagasamtök 

2. LÝÐHEILSA: Forvarnir til 

hollustu, hreyfingar og heilbrigðis  

- Samráðshópur AHÁ 

o lýðheilsa 

o hollt mataræði 

o matarmenning í skólum 

o Forvarnarfulltrúi Hfj. 

o Lýðheilsustöð - AHÁ (Allt 

hefur áhrif...einkum við sjálf) 

- nemendafélag, foreldrafél., skólaráð  o hreyfing (íþróttir) og útivist 

o kynfræðsla/-heilbrigði 

o tannvernd 

o Heilsugæslan (m.a. 6H 

heilsu) 

o Íþróttahreyfingin 

o Umferðastofa 

o Ýmis félagasamtök 

 

Forvarnarflokkar á grundvelli 

þriggja forvarnarsviði 

Efnisþættir 

forvarnarflokkanna 

Samstarfsaðilar forvarna  

(utan skólakerfis) 

3. GEÐVERND: Forvarnir til 

sjálfsverndar, sjálfsstjórnar og 

sjálfsstyrkingar 

- nemendaverndarráð 

- skólaráð 

- lausnateymi SMT 

- nemendafélag, foreldrafél., skólaráð 

o sjálfsvernd og sjálfsvitund 

o sjálfsstjórn hegðunar 

o sjálfsstyrking 

o félagsfærni-samskipaleikni 

o þroskagreiningar og náms-

stuðningur 

o andleg velferð nemenda og 

starfsfólks skólanna 

o PMT-foreldrafærni 

o SMT-skólafærni 

o Félagsþjónustan 

o BUGL 

o GRR 

o Lýðheilsustöð  

o Heilsugæslan (6H heilsu) 

o Ýmis félagasamtök 

4. VÍMUVARNIR: Forvarnir tóbaks, 

ávanaefna og annarra ólöglegra 

fíkniefna 

- Litli hópur 

- Litli hópur skóla 

- nemendafélag, foreldrafél., skólaráð 

o tóbak (sigarettur, munntóbak) 

o áfengi 

o ólöglegir vímugjafar 

o ávanabindandi lyf 

o skynörvandi efni, eiturlyf 

o Forvarnarfulltrúi Hfj. 

o Lögreglan 

o Félagsþjónustan 

o Heilsugæslan 

o Ýmis félagasamtök 

 

5. ÖRYGGISVARNIR: Forvarnir 

sjúkdóma og faraldra, slysa og 

bruna, náttúruhamfara og áfalla 

- áfallateymi 

- nemendafélag, foreldrafél., skólaráð 

- fasteignafélag – framkvæmdasvið 

 

o vinnustaða- og bílslys 

o sjálfsvíg og skyndileg andlát 

o sjúkdómar/faraldrar 

o náttúruhamfarir (flóð, eldgos, 

óveður o.þ.h.) 

o brunar og slys 

o áfallahjálp 

o umferðarmál 

o Slökkvilið höfuðborgar-

svæðis 

o Vinnueftirlitið 

o Landlæknir 

o Heilsugæslan 

o Þjóðkirkjan 

o Rauði krossinn 

o Umferðastofa 

o Ýmis félagasamtök 

 

 

6.6. Gagnrýni á og takmarkanir forvarna í skólakerfinu 

Forvarnir eru í eðli sínu flókið fyrirbæri og vandséð að hægt sé að koma í veg fyrir vá eða 

vanda sem einstaklingar og samfélög geta orðið fyrir. Góðar forvarnir ættu þó að geta dregið 

úr skaða sem vandi/vá getur annars valdið. Þannig ætti að vera stöðug umræða, m.a. 

sjálfsskoðun skólafólks, um það hvernig eigi að standa sem best að forvörnum í skólakerfinu, 

s.s. skipulagslega, kennslufræðilega og hugmyndafræðilega. Hér verða rætt stuttlega nokkur 

vandkvæði við forvarnir í skólakerfinu og hvaða lausnir sé til við þeim sem eigi um leið að 

gefa einhverjar vísbendingar um stefnu eða hugmyndafræði í forvörnum: 

1. Forvarnir eru málefni fjölskyldunnar þar sem foreldrar bera meginábyrgð á uppeldi 

barna en skólakerfið annast hina formlegu menntun. Því er til að svara að forvarnir eru 

á allra ábyrgð, bæði fjölskyldu og samfélags (sem skólakerfið er þá mikilvægur fulltrúi 

fyrir). Samfélagsleg ábyrgð leggur þær skyldur að sjá til þess að einstaklingar nýtist 

samfélagi sínu sem best og því sé eðlilegt að forvarnir séu hluti menntakerfis þótt 

auðvitað sé fjölskyldan ekki undanþegin forvörnum Uppeldishlutverk fjölskyldunnar 

og menntahlutverk skólans verður ekki aðgreint. Forvarnir hefjast á heimilinu og eru á 

ábyrgð fjölskyldunnar. Skólaganga snýr ekki síður að uppeldislegum þáttum (atferli, 

lífsskoðunum, lífsháttum) en menntunarlegum (s.s. þekkingu í stærðfræði, 

náttúrurufræði, málfræði o.s.frv.) Þótt þau sjónarmið heyrist stundum aðgreining 

uppeldis og menntunar sé fagleg er því hafnað á grundvelli fagmennskusjónarmiða, 

heill nemandans í víðtækum skilningi er málefni skólasamfélagsins en ekki eingöngu 

hinn námslegi árangur. 

2. Forvarnir eru árangurslausar og því er verið að nota skólakerfið á rangan hátt. 

Sjálfsagt má gagnrýna forvarnir í skólakerfinu á þeirri forsendu að þær skili ekki 

(alltaf) nægum árangri. Þó hefur reynslan á Íslandi sýnt að forvarnarstarf hefur skilað 

miklu meðal ungmenna á Íslandi og rannsóknir hafa staðfest það. Ef forvarnir skila 

ekki nægilegum árangri er ekki þar með sagt að þær séu gagnslausar heldur frekar að 

kennslufræðilegar (hvernig forvarnir eru kynntar nemendum og tileinkaðar af þeim), 

hugmyndafræðilegar (hvaða stefna/ aðferðafræði gefi besta raun eða árangur í 

forvörnum) og/eða þjóðfélagslegar (menningarbundnir þættir sem styðja ekki við 

forvarnir skólanna) aðstæður vinni ekki með skólakerfinu í forvörnum sínum. Skili 

forvarnir ekki nægilegum árangri er getur það verið ákall um að breyta forvörnum, s.s. 

áherslum, forgangsröðum, kennsluaðferðum, foreldrasamstarfi o.fl. Það kallar á 

skólaþróun á sviði forvarna líkt og öðrum þáttum skólastarfs. 

3. Forvarnir ná engum árangri ef foreldrar vinna ekki með skólakerfinu að forvörnum. 

Þetta er mikilvæg áminning fyrir skólakerfið. Forvarnir geta aldrei verið svo 

afmarkaður þáttur í skólastarfi að það afneiti tengslum við heimilin þar sem foreldrar 

eru lang mikilvægustu samstarfsaðilar skóla í forvörnum. Án foreldra eru forvarnir 

gagnslitlar. Samstarf við heimilin um forvarnir líkt og allt nám nemenda er alltaf 

mikilvægt. 

4. Forvarnir koma ekki í veg fyrir vanda/vá. Hér er sá skilningur staðfestur að þótt 

forvarnir séu viðhafðar í skólakerfinu er ekki hægt að tryggja að þær komi í veg fyrir 

vanda eða leysi nemendur og fjölskyldur þeirra undan sjálfstæðri ábyrgð á eigin lífi. 

Ólíklegt er að hægt sé yfirleitt að koma í veg fyrir vanda, sum vandamál munu alltaf 

vera hluti mannlegs lífs og verða ekki leyst í eitt skipti fyrir öll. Skólakerfið vill því 

fyrst og fremst efla forvarnir til að styðja við nemendur til að efla velferð þeirra, stuðla 

að þroska þeirra og hjálpa þeim að gerast ábyrgir þjóðfélagsþegnar. Ef forvarnir skila 

ekki tilætluðum árangri er það tilefni og hvatning til sjálfsskoðunar til að skoða hvað 

sé hægt að gera betur. Góðar forvarnir ættu að minnka líkur á að vandi/vá verði 

nemendum að fjörtjóni og auðveldi þeim að þroskast í gegnum hvers kyns vanda og 

kreppur sem þeir kunna að mæta á lífsleiðinni. 

5. Forvarnir þurfa að byggja á rannsóknum. Það er nauðsynlegt að forvarnarstarf byggi 

á faglegum grunni. Þar er ekki síst horft til þess að rannsóknir gefi skólakerfinu 

þekkingu sem leiðbeini og hjálpi til að gefa sem árangursríkastar forvarnir. Það er 

nauðsynlegt að forvarnir séu í stöðugri endurskoðun á grundvelli hagnýtrar þekkingar 

sem byggir á niðurstöðum rannsókna. Sökum þessa alls er nauðsynlegt að í 

skólakerfinu séu stöðug símenntun starfsfólks skólanna sem fræði og leiðbeini um góð 

vinnubrögð í forvörnum í samræmi við nýjustu rannsóknir á hverjum tíma. 

 


